
сал. Бодуӊдан улугларны хүндүле. Бодуӊну 
мактанма. Кезээде биче сеткилдиг чор. Хѳйнүӊ 
херээн мурнуңга, боттуӊ херээн соонга салып, 
ажылдап чор.

6.2. Дүжүрүп бижээш, карартыр парлаан 
сөстерниӊ адаан ийи шыйыг-биле шыйыңар.

Ѳскелерге үлегер кылдыр эки ѳѳрен. Хүн 
бүрүде ѳѳренген чүүлдериӊни катапта. Кичээл 
бүрүзүнге эки белеткен. Кызымак ѳѳренир 
болзуӊза, таварышкан бергелерни ажып эртер 
сен. Эмин эрттир чассыг болба. Эрес, орлан 
ажылгыр бол. Ажылдыӊ бичезин ѳкпелеве. Аяк-
сава чуп, аваӊга дузалаш. Бодуӊдан улугларны 
хүндүле. Хѳйнүӊ херээн мурнунга, боттуӊ 
херээн соонга салып ажылдап чор.                                                    

7.1. Дүжүрүп биживишаан, скобкалар иш- 
тинде кылыг сѳстерин  канчалды? деп айты-
рыгга таарыштыр кожумактардан киирип  
бижиӊер.

Часкы чылыг хат хадып (кел…). Хар-даа 
эрип (кал…). Дамырактар хѳѳреп (бат…). 
Хемнер, хѳлдер эрип ( бат….). Анай, хураган 
(дешкилеш…).  Ынчан бүгүде ажыл (хайын…). 
Кушкаштар уяларын (септе…), ѳрге, күске 
үӊгүрлерин (ашта…). Мал-маганныӊ кажаа- 
хораазын (аштап-арыгла…). Машиналар, 
тракторлар ховуже (чоруп…).

7.2. Утказынга таарыштыр үлегерде 
бердинген сөстерни тып  бижиӊер.

Часкы чылыг хат хадып (…).  Хар-даа эрип  
(…). Дамырактар хѳѳреп (…). Хемнер, хѳлдер 
эрип (…). Анай, хураган (…). Ынчан бүгүде 
ажыл (…). Кушкаштар уяларын (…). ѳрге, күске
үӊгүрлерин (…). Мал-маганныӊ кажаа- хораазын 
(…). Машиналар, тракторлар ховуже (…).

Үлегерде сөстер: чорупту, келди, калды, 
батты, батты, дешкилешти, хайынды, 
септеди, аштады, аштап-арыглады.

7.3. Аас-биле айтырыгларга харыылаңар.  
чурукту ѳӊнээр.

                    

                  

8.1. Дүжүрүп бижээш, кылыг сөстерин ийи 
шыйыг-биле шыйбышаан, айтырыглардан 
салыӊар.

Арга-арыг шимээргеп тур. Ыяштар бот-
боттарыныӊ аразында чугаалажыр. Чам-
дыкта ыяштар аяар шимээргээр, аразында 
сымыранчырлар. Ынчан агаар эки болурун 
чугаалажып турары ол. А чамдыкта ыяштар бир 
янзы шимээргей бээр. Ыракта кара булуттарны 
көрүп каарлар. Ынчан диӊмирээшкин дугайын 
бот-бодунга медээлежирлер. Диӊмирээшкин 
эрте бээр, хүннээректей бээр. Арга-арыгны 
дургаар өөрүшкүлүг чугаа тарап чоруп бээр.

8.2. Дүжүрүп биживишаан, карартыр 
парлаан  кылыг сөстеринге харыылаар 
айтырыгларны тывыӊар.

Арга-арыг шимээргеп тур. Ыяштар 
бот-боттарыныӊ аразында чугаалажыр. 
Чамдыкта ыяштар аяар шимээргээр, ара-
зында сымыранчырлар. Ынчан агаар 
эки болурун чугаалажып турары ол. А 
чамдыкта ыяштар бир янзы шимээргей бээр. 
Ыракта кара булуттарны көрүп каарлар.
Ынчан диӊмирээшкин дугайын бот-бодунга 
медээлежирлер. Диӊмирээшкин эрте бээр, 
хүннээректей бээр. Арга-арыгны дургаар 
өөрүшкүлүг чугаа тарап чоруп бээр.

8.3. Чурукту өӊнээр, ыяштар дугайында 
чугаалаңар.

                                           
 9.1. Кылыг сөстеринден киир бижиӊер.
Чайлагже __________________. Ак өгнү 

даайларым ______________.
Авам амданныг сүттүг шайын 

_______. Оран-таӊды, от-көзүнче шайын 
____________. А бистер бичии чаштар шыкта 
____________________.

Акым семис хойну ______________. Ишти-
хырнын угбаларым__________. Ада-ием 
чаглыг эътти паш долдур________________. 
Чайлаглап __________, бистер шупту өөрүшкү-
лүг_______________.

9.2. Үлегерде бердинген кылыг сөстерин 
утказынга таарыштыр киир бижиӊер.

Чайлагже __________________. Ак өгнү 
даайларым ______________.

Авам амданныг сүттүг шайын 
_____________. Оран-таӊды, от-көзүнче 
шайын ____________. А бистер бичии чаштар 
шыкта ____________________.

Акым семис хойну ______________. Ишти-
хырнын угбаларым____________________. 
Ада-ием чаглыг эътти паш 
долдур__________________________ . 
Чайлаглап ________, бистер шупту өөрүшкү-
лүг________________________.

Хереглээр сөстер: хайындырыпты, аштап 
турлар, келген, чемнендивис, дөгерип тур, 
ойнап тур бис, аарып тур, чажып, чалбарып 
тур, типкен, көжүп келдивис.

Демдек ады
1.  Дүжүрүп бижиңер, хѳй сек орнунга 

кандыг? деп айтырыгга харыылаар 
сѳстерден тыпкаш, киир бижиңер.

… уруг кудумчуда ойнап тур.  … уруунга 
авазы чаа платье садып берген.   …  оглу 
хүрешке бирги черни алган. Ачазы аӊаа ѳѳрээш, 
оглунга …      машина садып берген. Башкызы 
онаалгазын … кылган ѳѳреникчилерге беш 
демдектерни салган. …  инек аргада оъттап 
чораан. … ѳѳредилгелиг, сагылга-чурумнуг 
уруглар школавыста хѳй. Чылдыӊ-на … 
морковьту,  … огурецти,  … картошканы, ….  
свёкланы тарып, олуртуп турар бис.  … оът-
сиген чазын хѳлбеӊейндир үнүп келир.  …  
чурттардан чанып келир куштар ужуп кээп 
эгелээр.

2.   Чурукта  чүвелер  кандыг  өӊнерлиг-
дир? Тодараткаш, бижиир.

                                
___________ платье  __________  

огурец __________морковь                     
3. Айтырыгларга тааржыр сөстерни киир 

бижиӊер.
Айтырыг    Шынары Ѳӊү

Аът кандыгыл?
Инек кандыгыл?
Адыг кандыгыл?

Койгун кандыгыл?
Тон кандыгыл?
Трактор кандыгыл?
Теве кандыгыл?
Хаван кандыгыл?
Хар кандыгыл?
Кижи кандыгыл?

Хереглеп болур сѳстер: челер, сүттүг, 
коргунчуг, кортук, чылыг, күштүг, мөгенниг, 
семис, эриичел, ажылгыр, шилги, доруг, хүреӊ, 
ак, шокар, көк.

4. Чуруктарда чүнү чурааныл, аттарын 
бижиңер. Адаанда домактарда бижээн өңнери 
ёзугаар будуңар, айтырыгларга  харыылаңар.

  

                       
Сарыг тоннуг _______ . Хүреӊ ________   Көк 

__________. Кызыл _________.
5. Үлегерин кѳрүп алгаш, сөс катты-

жыышкыннарындан улаштыр бижиӊер.
Шынарын кѳргүзер: дидим оол, _________

_________________________________________
Ѳӊүн илередир: ак пѳс, _________________

_________________________________________
Чүзүнүн кѳргүзер: хүреӊ аът_____________

_________________________________________
Хемчээл, хевирин кѳргүзер: улуг бажыӊ __

_________________________________________
Амданын илередир: чигирзиг шай, _______

_________________________________________
6. Чуруктарда чүвелерниң ылгавыр  демдек-

терин бижээш, аас-биле домактардан чогаадыӊар.

                     
                 
________________       ______________ ___



                                                                                                

37

Э
р
те

м
-м

е
то

д
и
кт

и
г 

с
е
тк

\\
л
 «

Б
А
Ш

К
Ы

»

БАШКЫЛААШКЫН АЖЫЛЫ

Р. М.  Түлүш. Тыва дыл эртемин башкылап чоруур башкыларга ...  32–42 ар. № 3, 2025

__________________       _________________
__________________     __________________    

7.	 Чүвелерниӊ ылгавыр демдектерин 
тыпкаш, бижиир. 

            Бажың                      Чыжыргана                                
Өӊү ________________            өӊү______________ 
хевири     _____________                          хевири___________
материалы___________              амданы___________
хереглели____________       хемчээли_________

8.  «Артык сөстү»  тыпкаш, адаан шыйы-
ңар, улаштыр немеп бижиңер.

Ном – солун, каттырынчыг, чигирзиг, чаа, __
________________________________________.

Кодан – кортук, ак, чаптанчыг, кызыл, _____
________________________________________.

Кижи – угаанныг, кежээ, чуга, узун,_______
________________________________________.

Хем – соок, дажыг, шапкын, бедик, ________
________________________________________.

Орук –  ажыг, узун, делгем, кызаа, _________
__________________________.

9. Домактарга демдек аттарын киир 
бижиңер.

1) Кырган-ачамныӊ бажыныӊ дүгү _______, 
салыныӊ өӊү ______ апарган.

2) Кырган-авам __________ бөрт аргып 
берген.

3) Авам тайгадан  _________ каттарны чыып 
эккелген.

4) Ачам _________үеде хой кадарарда,  
___________ хептерин кедип алыр.

5) __________ кыжын чывар чаактарны 
хаарып келир.

6) Угбаларым ________ өөренир.
10. Чурукта уругга аттан бергеш, ооӊ овур-

хевирин, аажы-чаӊын тодарадып көргүскен 
сөстерден тыпкаш, бижиӊер.

                                                   

Арын-шырайы_________________________
______________________________________
Аажы-чаӊы____________________________
______________________________________
______________________________________

Ат орну
1.1. Дүжүрүп бижээш, карартыр парлаан 

ат оруннарыныӊ адаан шыйыӊар.
Мен авамны көрүп кагдым. Авам база 

мени көрүп каан. Авамны чыыра тырткаш,  
куспактааш, чанынга чораан эжин мендиледим. 
Ол база мени мендиледи. Олар-биле аалга 
келдивис. Бистер бичии уруглар даштыгаа 
ойнап кежээлээн бис. Улуг кижилер хой 
дөгерип, аъш-чем белеткээн. Акым хой 
кадаргаш келген, авамныӊ келгенинге ол аажок 
өөрээн. Кырган-авам, кырган-ачам солун 
төөгүлерни чугаалап турганнар. Оларны 
бистер сонуургап дыӊнадывыс. Мээӊ дуӊмам 
дыка чаптанчыг, бис кады  удуп чыдыптывыс. 
Хөглүг, солун хүн эртти.

1.2. Дүжүрүп бижээш, ат оруннарыныӊ 
адаан шыйыӊар.

Мен авамны көрүп кагдым. Авам база 
мени көрүп каан. Авамны чыыра тырткаш,  
куспактааш, чанынга чораан эжин мендиле-
дим. Ол база мени мендиледи.  Олар-биле 
аалга келдивис. Бистер бичии уруглар 
даштыгаа ойнап кежээлээн бис.  Улуг кижилер 
хой дөгерип, аъш-чем белеткээн. Акым хой 
кадаргаш келген, авамныӊ келгенинге ол 
аажок өөрээн. Кырган-авам, кырган-ачам 
солун төөгүлерни чугаалап турганнар. Оларны 
бистер сонуургап дыӊнадывыс. Мээӊ дуӊмам 
дыка чаптанчыг, бис кады  удуп чыдыптывыс. 
Хөглүг, солун хүн эртти.                                               

1.3. Чурукка хамаарышкан айтырыглар,  
кандыг  ат оруннарын ажыглап болурун 
тодарадыр.

2.1. Ат оруннарын  утказынга таарыштыр 
киирип бижиӊер.

1.  … каттап чораан мен. 2. …  каттаан сен 
бе? 3. Уруглар каттыг черге келгеннер, …  
саваларын долдургулап алганнар.

4. Кызыл-кат чипкенде акым аажок 
ажырганыр, … ынчалза-даа кызыл-катка 
ынак.  5. … кандыг кат чииринге ынак силер? 
6. … киш-кулаа деп катты таныыр мен. 7. … 
башкывыс каттар дугайында айтырып турган. 
8.   Янзы-бүрү каттарны авам … дээш чыыр 
кижи. 9.   … каттан кылган суксун  ижеринге 
ынак мен..

2.2. Ат оруннарын  утказынга таарыштыр 
киир бижиӊер.

1. … каттап чораан мен. 2. … каттаан сен 
бе? 3. Уруглар каттыг черге келгеннер, ... 
саваларын долдургулап алганнар. 4. Кызыл-
кат чипкенде акым аажок ажырганыр, … 
ынчалза-даа кызыл-катка ынак. 5. …   кандыг 
кат чииринге ынак силер? 6. … киш-кулаа деп 
катты таныыр мен. 7. …        башкывыс каттар 
дугайында айтырып турган. 8. Янзы-бүрү 
каттарны  авам   … дээш  чыыр кижи.  9. … 
каттан кылган суксун ижиринге ынак мен.

Хереглээр сөстер: Сен, мен, олар, ол, силер, 
бистен, меӊээ.

3.1. Мен, бис деп 1-ги арынныӊ ат 
оруннарын падежтерге өскертип бижиӊер.

А.п        мен        бис
Х.п 	       …           …           
Б.п         …           …           
О.п        …           …          
Т.п         …           …          
Ү.п        …           …          
У.п        …           …         
4.1. Мен, бис деп 1-ги арынныӊ ат 

оруннарын падежтерге өскерткенин бижип 
алыӊар.

А. п.      мен           бис
Х. п.      мээӊ         бистиӊ
Б. п.       меӊээ       биске
О. п.      мени         бисти
Т. п.       менде       бисте
Ү. п.      менден     бистен
У.п        менче       бисче
5.1. Сен, силер  деп 2-ги арынныӊ ат 

оруннарын падежтерге өскертип бижиӊер.
А.п    сен        силер
Х.п    …            …

Б.п       …               …
О.п       …               …
Т.п       …               …
Ү.п       …               …
У.п       …               …

5.2. Сен, силер деп 2-ги арынныӊ ат 
оруннарын падежтерге өскерткенин  бижип 
алыӊар.

А.п     сен            силер
Х.п     сээӊ          силерниӊ
Б.п      сеӊээ        силерге
О.п     сени          силерни
Т.п      сенде        силерде
Ү.п     сенден      силерден
У.п     сенче        силерже
6.1. Ол, олар деп 3-кү арынныӊ ат 

оруннарын падежтерге өскертип бижиӊер.
А.п      ол            олар
Х.п       …             …
Б.п        …             …
О.п       …             …
Т.п       …              …
Ү.п       …              …
У.п       …              …                                          
6.2. Ол, олар деп 3-кү арынныӊ ат 

оруннарын падежтерге өскерткенин  бижип 
алыӊар.

А.п      ол                 олар
Х.п      ооӊ               оларныӊ
Б.п       аӊаа (аа)      оларга
О.п      ону               оларны
Т.п       ында            оларда
Ү.п      оон               олардан
У.п      олче              оларже
8.1. Холушкан падежтерде ат оруннарын 

шын чыскаап бижиңер.
У.п  менче		 1
Т.п менде		  2
Б.п меӊээ		  3
О.п мени		  4
Х.п мээӊ		  5
А.п мен		  6
Ү.п менден	 7
8.2. Холушкан падежтерде ат оруннарын 

шын падежтеринге тып бижиир.
У.п  менче		 1 А.п
Т.п менде		  2 Х.п
Б.п меӊээ		  3 Б.п
О.п мени		  4 О.п

Х.п мээӊ		  5 Т.п
А.п мен		  6 Ү.п
Ү.п менден	 7 У.п
8.3. Чурукту өӊнеңер. Ат оруннарын 

катаптаңар.

9.1. Ат оруннарын тыпкаш, падежтерин 
согунчугаш дузазы-биле  тудуштуруңар.

Мен эки өөреникчи мен.			   У.п
Мени башкым  өөредип турар.		  Х.п
Меӊээ өөренири солун.			   Б.п
Мени ачам мактаар.			   Т.п
Менде солун ном бар.			   О.п
Менден эш-өөрүм чыдып кагбас.	 А.п
Менче чагааны угбам бижиир.		  Ү.п
9.2. Карартыр парлаан ат оруннарыныӊ  

падежтерин согунчугаш дузазы-биле  тудуш-
туруңар.

Мен эки өөреникчи мен.			  У.п
Мени башкым өөредип турар.		  Х.п
Меӊээ өөренири солун.			   Б.п
Мени ачам мактаар.			   Т.п
Менде солун ном бар.			   О.п
Менден эш-өөрүм чыдып кагбас.	 А.п
Менче чагааны угбам бижиир.		  Ү.п
9.3. Чурукту өӊнээр. Ат оруннарын 

катаптаар.

                   
     

              
10.1. Бердинген сөстер-биле домактардан 

тургузуп бижиңер.
1 суглап, чордум, мен
2 бе, силер, келдиӊер, эки

3 агаарлап, чорааннар, олар
4 бисти, чедирип, ада-иелеривис, каар
5 авам, силерни, деп, кый, тур
6 акым, чараш, тон, меӊээ, берген, садып 
7 эштерим, аалдап, келир, биске
8 Айлана, чемгерип, тур, ону
9 менден, Орлан, чолдаксымаар, мурнай, 

болза-даа, келген
10 силер, келдиӊер, бе, аргаже, агаарлааш
10.2. Бердинген домактарда ат орунна-

рыныӊ адаан шыйыңар.
1. Мен суглап чордум. 2. Силер эки келдиӊер 

бе? 3. Олар агаарлап чорааннар. 4. Бисти ада-
иелеривис чедирип  каар. 5. Авам силерни кый  
деп тур. 6. Акым меӊээ чараш тон садып берген. 
7. Биске эштерим аалдап келир. 8. Айлана ону 
чемгерип тур. 9. Орлан менден чолдаксымаар 
хирезинде  мурнай келген. 10. Силер аргаже 
агаарлааш келдиӊер бе?

Сан ады
1.1 Сан аттарын киир бижи.
_______ классты эки доостум. Авам 

_________ харлыг.
Ачам ________ акшаныӊ  номун садып 

эккеп берди. Аалда хойларны санаарывыска, 
_________ баш четкен болду. Уруглар _______
шакта  школага чыглыр деп дугурушканнар.  
Садыгдан _____ акшаныӊ хлевин, _______
акшаныӊ амданныг чимизин садып алдывыс. 
Май __ – Тиилелге хүнү.

Херээженнер хүнү – Марттыӊ ____-те 
авамга белек бээр мен. Кызыл хоорайда ______ 
каът бажыӊнар бар. Машина дугаарлары ___ 
санныг болур.

1.2. Дүжүрүп биживишаан, сан аттарыныӊ 
адаан шыйып көргүзүңер.

Алдыгы классты эки доостум. Авам  дөртен 
ийи харлыг. Ачам чүс чээрби акшаныӊ  
номун садып эккеп берди. Аалда хойларны 
санаарывыска, беш чүс алдан чеди баш четкен 
болду. Уруглар 12 шакта школага чыглыр деп 
дугурушканнар. Садыгдан дөртен сес акшаныӊ 
хлевин, ийи чүс бежен  акшаныӊ амданныг 
чимизин садып алдывыс. Май тос – Тиилелге 
хүнү. Херээженнер хүнү – Марттыӊ сесте 
авамга белек бээр мен. Кызыл хоорайда беш  
каът бажыӊнар бар. Машина дугаарлары 3 
санныг болур.

1.3.	Ногаа аймаан өӊнеңер, санын ады-
биле  бижиңер.

              

_____________________________________            
________________________________________
________________________________________

1. Домактар чогааттырар.
2. Кандыг чемнер кылып болурун тодарадыр.
3. Огород тарып турарыныӊ дугайында 

чугаалажыр.
2.1. Бөдүүн сан аттарын ушта бижиӊер, 

аас-биле домактардан чогаадыӊар.
(Бөдүүн сан чаӊгыс дазылдан тургус-

тунар: ийи, тос, он,  дөрт…)
Беш, сезен, алдан беш, сес, он дугаар, бир, 

беш, беш-беш, дөртен, тозан тос, ийи, алды 
чүс алдан алды, үш,  чеден, дөрт, чээрби, алды, 
сезен сес, чеди,  тос, ийи чүс, он, чүс, үштүӊ 
бири,  муӊ.

_____________________________________
________________________________________
________________________________________

2.2. Карартыр парлаан бөдүүн сан атта-
рын ушта бижиӊер, аас-биле домактардан 
чогаадыӊар.

(Бөдүүн сан чаӊгыс дазылдан тур-
густунар: ийи, тос, он,  дөрт…)

Беш, сезен, алдан беш, сес, он дугаар, бир, 
беш, беш-беш, дөртен, тозан тос, ийи, алды чүс 
алдан  алды,  үш,  чеден, дөрт, чээрби, алды, 
сезен сес, чеди, тос, ийи чүс, он, чүс, үштүӊ 
бири,  муӊ.

_____________________________________
________________________________________
________________________________________

2.3. Чурукта чүнү чураан-дыр, 100-ке чедир 
сана, чижээ: бир хой, ийи хой, үш хой ….

                                                   

3.1. Нарын сан аттарын ушта бижиӊер, 
аас-биле домактардан чогаадыӊар.

(Нарын сан ады ийи дазылдан тургустунар: 
үжен- (үш+он), бир-бир)

Чеди, сес, алдан алды, сес-сес, алдан, чеден, 
алды, дөрт, он-он, ийи чүс, чээрби, сес чүс 
чээрби сес, үжен, он, дөртен, үш-үш, чеди, 
бежен, сезен, тос, тозан, чүс, тос-тос.

3.2.	Нарын сан аттарын ушта бижиӊер, 
аас-биле домактардан чогаадыӊар.

(Нарын сан ады ийи дазылдан тургустунар: 
үжен- (үш+он), бир-бир)

Чеди, сес, алдан алды, сес-сес, алдан, чеден, 
алды, дөрт, он-он, ийи чүс, чээрби, сес чүс 
чээрби сес, үжен, он, дөртен, үш-үш, чеди, 
бежен, сезен, тос, тозан, чүс, тос-тос.

______________________________________
_________________________________________
_________________________________________

3.3. Чурукта чүнү чураан-дыр, нарын 
сан аттары-биле холбап, чугаадан тургус, 
чурукту өӊнеп ал. Чижээ: чеден аът, алдан ала 
аът, сес-сес аъттарны чурудувус…

                       
4.1. Каттышкан сан аттарын ушта бижиир.
Сес, чүс чээрби сес, алды-алды, тос, чеди, 

чеден ийи, бежен, чеди чүс чээрби бир, он ийи, 
бир, дөрт дугаар, тозан тос, ийиги, иелээ, ончук, 
ийи чүс алдан алды, беш, бежен ийи, дөрт-дөрт, 
муӊ алды чүс чээрби, ийи муӊ чээрби беш.

______________________________________

________________________________________
_________________________________________

4.2. Карартыр парлаан каттышкан сан 
аттарын ушта бижиир.

Сес, чүс чээрби сес, алды-алды, тос, чеди, 
чеден ийи, бежен, чеди чүс чээрби бир,  он 
ийи, бир, дөрт дугаар, тозан тос, ийиги, иелээ, 
ончук, ийи чүс алдан алды, беш, бежен ийи, 
дөрт-дөрт, муӊ алды чүс чээрби, ийи муӊ 
чээрби беш.

______________________________________
_________________________________________
_________________________________________

4.3. Каттышкан сан аттарындан тургус, 
саннарны  өӊнээр.

              

5.1  Адаанда сан аттарын бөлүк аайы-биле 
чыскаай бижиӊер.

Тос, он беш, бежен, ийи чүс бежен, муӊ, бир-
бир, он, тос муӊ чээрби бир, сезен, чээрби беш, 
чүс, беш-беш, дөрт, он ийи, муӊ алды чүс алдан 
алды, чеди, тос-тос, бир, чээрби.          

Бөдүүн сан         Нарын сан аттары       Каттышкан сан
       аттары                                                           аттары
__________       _____________       ______________         
__________       _____________       ______________
__________       _____________       ______________  

5.2. Дүжүрүп бижиӊер, сактып алыӊар.

Бөдүүн сан
аттары

Нарын сан 
аттары

Каттышкан сан 
аттары

Тос
муң
он
чүс
чеди
бир

бежен
сезен
беш-беш
тос-тос
бир-бири
чээрби

он беш
тос муӊ чээрби бир
он ийи
муӊ алды чүс алдан алды
ийи чүс бежен
чээрби беш

5.3. Чурукту өӊнээр, ийи-ийи 4 эжеш болу 
бээр кылдыр немей чуру.

                   

6.1. Сан аттарындан киир бижиңер.
… аът, … инек, … теве, …  …  акша,  … …  

хой, … …  …  машина дугаары, …  … терек,  
… хадыӊ, … шиви, … уруг, … оол,  … тевек, 
… ыт.

6.2. Дүжүрүп бижээш, сан аттарыныӊ 
адаан шыйыӊар.

Он аът, сес инек, тос теве, чеди муӊ акша, 
беш чүс хой, чүс чээрби үш  машина дугаары, 
чээрби сес терек, он ийи хадыӊ, алды шиви, 
чеди уруг, сес оол, чаӊгыс тевек, ийи ыт.

6.3. Чурукту өӊнеңер. Саннарны тыпкаш, 
сөс-биле бижиңер.

             
7.1. Сан аттарынга -кы, -ки, -ку, -кү. 

-гы, -ги, -гу, -гү деп кожумактардан немеп 
бижиӊер.

Беш _____                   алдан чеди ______
Сес ______                  алды ________
Тос ______                  сезен ________
Үш ______                  он __________                       
7.2. Дүжүрүп бижээш, кожумактарын 

шыйып көргүзүңер.
Бешки                           алдан чедиги
Сески                            алдыгы
Тоску                            сезенги
Үшкү                            онгу
7.3. Чурукту өӊнеңер. Сөс каттыжыыш-

кыннарындан тургузуңар.

    

                 
8.1. Дүжүрүп бижээш, сан аттарыныӊ 

адаан шыйыӊар.
Иелээн авамга дузалажыптар бис. Үжелээн 

каттап чоруур бис. Угбам бисти дөртелээн 
барыӊар дээн. Кинону бис бежелээн көрдүвүс. 

Алаакта сигенни алдалаан хөпээннедивис. 
Оолдар чеделээн чедип келдилер. Ойнап 
чорупкан эштерим сезелээн көстүп келдилер. 
Аъттарым тозалаан оъттап чорлар.

8.2. Дүжүрүп бижээш, сан аттарыныӊ 
адаан шыйыңр.

Иелээн  авамга  дузалажыптар  бис.  Үжелээн 
каттап чоруур бис. Угбам бисти дөртелээн 
барыӊар  дээн.  Кинону  бис бежелээн   көрдүвүс. 
Алаакта сигенни алдалаан хөпээннедивис. 
Оолдар чеделээн чедип келдилер. Ойнап 
чорупкан  эштерим,  сезелээн  көстүп  келдилер.  
Аъттарым   тозалаан   оъттап  чор-лар.

8.3. Саннарны  өӊнээр, оларны ажыглап 
тургаш, домактардан чогаадыңар.

                  

9.1. Сан аттарын киирбишаан, дүжүрүп  
бижиңер, утказы-биле  ажылдаңар.

1. _____ акшаныӊ орнунга, _____ эштиг чор. 
2.  ____ чурт аразынга мези чайбас, ____ кижи 
аразынга сөс дажывас. 3. ____ хонган черин 
ием чурту дивес. 4. Дорттааш, ____ хонар.                                                        

Ажыглаар сан аттары: дөрт, ийи, чүс, тос.       
9.2. Саннарны өӊнеңер, үлегер домак-

тарны катаптаңар.

10.1. Сөстерниӊ туруштарын солуп тур-
гаш, домактарны шын тургузуп бижиңер.

1. диктантыны, бижидивис, минута, он, беш
2. школада,  бис,  өөренип,  каът,  ийи,  бис, 

турар
3. дөрт, болгаш, чыл, доозар, бис, школаны, бис
4. келген, кыдыында, орук, терек, үнүп
5. аалымда, хөй, хой, турар, азырап, мен
10.2. Сөстерни саннар аайы-биле  бижип, 

домактардан  шын тургузуңар.
1. 1) Диктантыны 4) бижидивис  3) минута 

2) он беш
2. 4) школада  1) бис   5) өөренип  3) каът 

2) ийи 7) бис 6) турар
3. 2) дөрт 4) болгаш 3) чыл 6) доозар 1) Бис

5) школаны 7) бис
4. 5) келген 2) кыдыында 1) Орук  3) терек 

4) үнүп
5. 1) Аалымда 2) хөй 3) хой 5) турар 4) азырап  

6) мен
10.2. Саннарны өӊнээр, адаанга чыскаап 

бижиңер.

            

                    
Чижээ:___________- бир,   ________- ийи, 

______- үш, ______- дөрт, _______- беш, ______- 
алды,  ______- чеди,  _____- сес, ______- тос, 
___ - он

22 100100

Киирилде кезээ
Бичии уругларга тураскааткан хѳй 

янзы  болгаш  утка  талазы-биле  байлак  жанр-
лар тыва  улустуң  аас  чогаалында  арбын.  Уруг-
лар   чогаалында    кижилерниң   чаагай   бодал-
дары,   сагыш-сеткили   тодазы-биле   сиңник-
кен.

Кижизидилге өг-бүледен эгелээр. Бижик 
чок үеде чаа тѳрүттүнген чаш уругга ѳпей 
ырын ырлап берип чораан. Чаш уругнуң хар-
назыны улгаткан тудум-на, ооң угаанынга 
чаа чүүлдер немежир. Ол дээрге кѳгүдүглер, 
оюннар үдээн чечен чугаалар болур. Улаштыр 
дириг амытаннар дугайында кыска тоолдар, 
тывызыктар, үлегер домактар, дурген чугаалар. 
Мооң-биле түңнээрге, бичии кижилер ѳскен 
тудум, уруглар чогаалының темазы болгаш 
идейлиг  утказы  улам  калбарып,  ханылап 
турар.

Улустуң аас чогаалы болгаш национал 
оюннар уругларның кара чажындан тура 
чугаа-соодун, угаан-медерелин сайзырадыр,  
эки аажы-чаңга кижизидер талазы-биле улуг 
салдарлыг. Тыва аас чогаалдың маадырлары 
угаангыр, сагынгыр, күш-шыдалдыг, кижизиг 
аажы-чаңныг кылдыр чуруттунган. Ол ышкаш 
мөзү-шынар кижизидилгези ѳг-бүлеге болгаш 
школага чоруттунуп келген.

Уруглар чогаалы хѳй чыл иштинде бичии 
чаштарның чугаа-домаан сайзырадып, 
эстетиктиг, угаан-бодал, күш-шыдал, мѳзү-
бүдүш болгаш аажы-чаң кижизидилгезинге 
улуг салдарнын чедирип келген. Моон-даа 
соңгаар ада-ѳгбевистиң арттырып каан чаагай 
чаңчылдарын аныяк-ѳскенге дамчыдары – 
бистиң хүлээлгевис болур.

Чойгана Назыновна МАНЧЫЫ,
Самагалтайныё 1 дугаар школазыныё тыва дыл 
болгаш чогаал башкызы

УРУГЛАРНЫЁ ЧУГААЗЫН САЙЗЫРАДЫРЫНГА
ТЫВА УЛУСТУЁ  ОЮННАРЫНЫЁ УЖУР-ДУЗАЗЫ

(Башкыларга методиктиг с\мелер)

Кол кезээ
Чаа тѳрүттүнген чаш тѳл бир дугаар ѳпей 

ырын дыңнаар. Бичии кижиниң психиказынга, 
ѳзүп-доругарынга ооң аялгазы эки салдарны 
чедирип, ие биле чаш кижиниң сеткил-сагыш 
харылзаазын тудуп турар. Аас-кежиктиң 
ыдык демдээ – ѳпей ырының чаш уруглуг ѳг-
бүле бүрүзүнге дыңналыр ужурунда. Узун 
хоюг, оожум аялга бичии чашты оожуктуруп, 
удударының бир аргазы болуп, ие кижиниң 
азыракчы аар үүлезин чиигедип, ооң буян-
кежиин тудуп турар.

Иелер,  кырган-авалар – ѳпей  ырын  чо-
гаадып-даа, эдилеп-даа чоруур улус ол болур. 
Олар үр үелерниң дургузунда салгалдан 
салгалче ѳпей ырларын дамчыдып чоруур-
лар.

Утка талазы-биле ѳпей ыры ие кжиниң 
ишти-хѳңнүн, сагыш-сеткилин, ѳѳрүшкүзүн, 
муңгаралын, чаш тѳлүнге ынакшылын, 
идегелин илередир. Авазы уруунуң удуп 
дыштанырын, каң-кадык, ажыл-ишчи, эрес-
шыырак болурун күзээр. Чижээ:

Кээргенчиг хеймерегим,
Кылган ижим доозуп алыйн.
Ѳпей, ѳпей, ѳпей, сарыым.

Увай, увай, оой.
Увай, увай, ээй.
Удуп дыштан, оой,
Уваң, уваң, ээй.
Ава сѳзүн билир шаа чок чаш уругга 

ие кижи  ѳпей  ырны  монолог хевиринге 
ажыглаар чораан. Чоорту уруг ѳзерге, аңаа 
билдингир овур-хевирлерни тып, ооң бѳдүүн 
дылынга таарыштырган сѳстерни чогаадып, 

Ч. Н.  Манчыы. Уругларның чугаазын сайзырадырынга ... 43–46 ар. № 3, 2025

улуг кижиге ышкаш кылдыр хамаарылгазын 
илередир.

Чаш кижи база-ла баштай ѳпей ырының 
аялга болгаш аянынга таалааш, удуй бээр 
турган болза, иениң эриг баарлыг сеткилин, 
бѳдүүн сѳзүн, чугаазын чоорту шиңгээдип, 
боду  долгандыр турар чуртталга-биле та-
ныжар.

Чаш уругнуң удувас шактарында күш-
дамыр шимчээшкиннериниң чамдык арга-
ларынга дузалыг, хѳглүг чечен чугааларны, 
шүлүкчүгештерни  азы  кѳгүдүглерни  ажыг-
лаар. Чижээ:

Бѳѳп-бѳѳп бѳпүйлең
Бѳпүй-бѳпүй бурунгаар
Бирээ, ийи, үш, дөрт.

Кежээ кижи, мээң оглум.
Кадыын чип аар, кежээпейим,
Чѳкпээн чип аар кежээ кижи,
Чѳптүгбейим, эреспейим.
Кѳгүдүглер уругларның күш-шыдал ки-

жизидилгезинден аңгыда, оларның сѳс 
курлавырын база сайзырадып, байыдып 
турар. Уруглар элээн ѳзе бергеш, бойдустуң 
янзы-бүрү болуушкуннарынга тураскааткан 
ырларны, шүлүктерни боттары оюн үезинде 
ажыглап эгелээр.

Хүннээрек, хүннеп кел,
Хѳлеге кѳже бер,
Ак булут, бээр кел, 
Кара булут, ынай бар.

Эчик-эчик, эчис-эчис
Ээремнел, курай-курай!
Уруглар чогаалының бо бѳлүүнде дириг 

амытаннарны, янзы-бүрү куштарны ѳттүнүп 
ойнаары кирип турар. Уругларның сѳстерни 
шын, тода адап билиринге чаңчыктырар 
чамдык аргалар:

Хооп-хооп
Ховуй-хооп
Холумга хон,
Ховуй-хооп!

Дээлдиген оңгак-карак,
Дылдый-хоок,
Дылдый-хоок!
Дезиг чүве, дезе берем,

Дылдый-хоок,
Дылдый-хоок!

Дѳңгүр чучуу,
Дѳңгүр чучуу
Тѳрүп алган
Оглуң берейн.
Кижи тѳрүттүнүп келгеш-ле, ойнап эгелээр. 

Оюн кижини  бүгү назынының иштинде  үдеп 
кээр. Оюннуң  кижиге ужур-дузазын  санап 
четпес. Оюн кижини, ылангыя, ѳзүп олурар  
аныяктарны күш-ажылга кижизидер. Алдарлыг  
педагог  А. С. Макаренконуң шинчилели-биле 
алырга,  «Уругларга үргүлчү-ле ойнаксаар  күзел  
турар. Оларның ындыг күзелин хандырары 
чугула, ойнаар үе-шакты бербишаан, оюнну 
оларның амыдыралынга ажык-дузалыг бол-
дурары чугула» деп санап турар.

Сайзанактаары. Ук оюнда аал коданын 
бүрүнү-биле илередип, ону дѳгерезин хевирлеп, 
дүрзүлеп тургаш кылган болур. Борбак-
борбак сай даштары-биле аалдың мал-маганын 
шуптузун дүрзүлеп, ак-кара, улуг-биче аайы-
биле ылгап турар. Ховар малдарны, ылаңгыя 
теве, чылгы дээн чергелиглерни калбак даш-
биле дүрзүлеп тургаш кылып алыр. Ийи кожа 
аалдың ээлери аралажып, чалажып, шайлаар 
болганда, уруглар ол кижи-даштарның орнунга 
чугааланыр болгай. Ынчангаш уруглар улуг 
улус ѳттүнүп чугааланырлар.

– Амыр-ла бе?
– Амыр-ла.
– Ыт-куш сол-ла бе?
– Сол-сол. Кышты хүр-ле аштыңар бе?
– Хүр, хүр.
Аржыыл кагары
Бичии уруглар ойнаар оюн. Ойнаар 

кижилерниң саны кызыгаар чок.  Ойнакчылар 
долгандыр олуруп алыр. Башкарыкчы бир 
кижини, чок болза ойнакчыларның күзели-биле, 
аржыыл кагар кижи илередир. Ол кижиниң 
олурган орну хостуг артып калыр. Аржыыл 
кагар кижи улусту долгандыр кылаштап тургаш, 
аржыылды кайы-бир кижиниң хойнунче 
октапкаш, ол кижиге четтирбейн долгандыр ха-
лааш, орнунга олуруптарын кызыдар. Аржыыл 
апкан кижи туп-тура халааш, аржыыл октапкан 
кижиге чыпшыр четкеш, аржыылы-биле дескен 
кижини хаптарын оралдажыр. Аржыыл аңаа 

дээпсе, база орун дилеп халыыр. Кактырыпкан 
кижи оюнну уламчылаар.

Эдек туттунуп ойнаары – «Согур-Аза»
Бо оюнну бичии уруглар үргүлчү чүгүрүп, 

маңнап тургаш ойнаар. Чуруму: бир кижи 
«Согур-аза» болур, бир кижи – уруглар «иези» 
болур. Өскелери – «уруглар» болур. 

Оюннуң сорулгазы: «Согур-аза» «Иениң» 
уругларын тудуп алырын кызыдар. «Иези» 
уругларын камгалап, «Согур-азага» бербезин 
кызар. А уруглар база-ла «Согур-азаның» 
холунга кирбезин оралдажыр. «Согур-азаның» 
холунга кирген кижи оюндан казыттынар.

«Ие» хамык «ажы-тѳлүн» соонга шууштур 
туттунуштуруп алыр. А «аза» ону кѳрүп кааш, 
«Иеден» айтырар:

– Артыңарда чүңерил?
– Артымда кѳгээржиим-дир.
– Кѳгээржииңер артында чүл?
– Кѳгээржиимниң хѳлегези-дир.
– Кѳгээржииңер хѳлегезиниң артында чүл?
– Хѳй ажы-тѳлүм-дүр.
– Ындыг болза, хѳй ажы-тѳлүңнү тудуп чиир 

мен – дээш, «Согур-аза» халыырга, «Ие»:
– Тудуп чиир шаглыг болзуңза, тудуп чи – 

дээш, ажы-тѳлүн камгалаар.
Чинчи чажырары
Чинчини чажырар эргени чаалап алган 

тала бодунуң бир тѳлээзин – чинчи чажырар 
кижини үндүрер. Чамдыкта улустуң олурган 
аайы-биле ээлчег ёзугаар. Ол  кижи улустуң 
дѳгерезиниң холунга чинчини тудускан хевирни 
кѳргүспүшаан, ойнакчыларның иштинден бир-
ле кижиниң холунга чинчини чажырып каар. 
Ойнакчылар дѳгере ийи холун чудуруктанып 
алгаш, кѳзүлдүр бурунгаар сунгулап алыр. 
Чинчини тывар тала, доктааттынган чурум 
ёзугаар, бир азы үш холду ажыдар. Бир эвес 
ажыткан холдарнын кайы-бирээзинден чинчини 
тып алган болза, өске ол тала  чажырар, а тыппаан 
болза, дараазында чажырылгада дилээрин база 
үргүлчүлээр. Чинчини тып тура, бир кижиниң 
ийи холунуң чүгле бирээзин, ѳске-бир кижиниң 
база бир холун ажыдарын чѳпшээрээр.

Салаалар-биле ойнаар оюннарныӊ улуг 
ужур-утказы – уругларныӊ дыл-домаан, чу-
гаазын, угаан-медерелин сайзырадыры болур. 
Ынчангаш үргүлчү салаалар-биле оюннарны 
уругларга ойнадып турары чугула.

Оюн «Мээӊ холум беш салаалыг»:
Ма – Матпаадыр, Ба – Бажы-Курлуг, Оп – 

Ортаа-Мерген, Уп – Уваа-Шежек, Бип – Биче-
Бөөвей.

Салаавыстың баштарын
Саат чокка тудуштураал,
Саат чокка тудуштураал,
ϴгбелерниӊ чурттап чораан
ϴө бо-дур, көрүнер даан.

Чадыр-ѳг
Уруглар салааларын чадыр-ѳглей тудар. 

Баштайгы оюнда улуг кижи, салааларын 
ооң салааларының аразынче айтып тургаш, 
уругдан айтырар:

– Моон кирип болур бе? (Салаалар 
бүрүзүнүң аразынче айтыр)

– Чок – деп харыыларны алган соонда, 
«чадыр-ѳгнүң» адаанда эжиинге келир.

– Ам моон кирип болур бе?
– Ийе, моон кирип болур.
– Экии, мээң оолдарым улуг аң адып 

эккелген, ону хайындырар улуг кара пажыңар 
ачылап чор мен, бээр силер бе?

– Ап алыр силер бе? Чадыр артында ызырар 
ыт бар, оваарымчалыг болуңар, ызыртып 
алдыңар. (Уругнуң салааларының аразындан 
үне халый бээрин кызар. Бир эвес уруг кашпагай 
болуп, тудуп алыр болза, ытка ызыртып 
алганы ол болур.)

Оон соонда уруг боду айтырып, чугааланып 
ѳѳрени бээр.

Салаалар бүрүзүнүӊ баштарынга дээп, 
оларны нугуй аарак чугааланып ойнадыр. Бо 
оюннуӊ онзагай чүүлү: өг-бүледе кижилерниӊ 
чүнү кылып турарын уругдан айтырып, 
мергежилгени кылдырып болур. Уруглар 
улаштыр чогаадып ойнай бээр.

Салаа бүрүзүн чыскаал аайы-биле тудуп 
тургаш, ажылдадыр:

Матпаадыр паштаныр,
Бажы-Курлуг мал кадарар,
Ортаа-Мерген от салыр,
Уваа-шээжек уруг алыр,
Биче-бөөвей бүүрек чип, чээрген чыыр.
Кылбас-тутпас чүвези чок
Кызыл-маадыр алышкылар.
(Салааларны сөстер бүрүзү-биле деӊге, 

ажылдадып чугааланыр.)

Арбай-хоор
Уругнуң адыжының иштинге тараа хоор-

ганын өттүндүр кижиргендирип «былгаар»:
– Арбай-хоор, арбай- хоор, арбай-хоор.
Чуп-чудурук, бип-билек, өп-өжүн,
Чап-чарын, тас колдук,
Кичик-кичик-кичик – деп уругну кижир-

гендирип ойнадыр. 
Түңнел
Тыва улустуң аас чогаалы болгаш  

оюннарның база бир онзагай чүүлү болза, 
чаштар ойнап тургаш, бодун долгандыр 
турар делегейни шиңгээдип, билип ап турар. 
Ол бүгүнүң кижизидилгелиг утка-шынары 
кижиниң чугаа-домаан, угаан-сарыылын, хан-
дамырын сайзырадырынга, ажыл-амыдыралга 
идепкейлиг болуп, долгандыр турар бар-ла эки 
чүүлдерни шиңгээдип алырынга канчаар-даа 
аажок дузалаар.

Ч. Н.  Манчыы. Уругларның чугаазын сайзырадырынга ... 43–46 ар. № 3, 2025

Чаш малдыё оюну чараш,
Чаш уругнуё чаёы чараш.

Кичээлдиӊ темазы: «Угаанныг байлаӊ» 
ϴѳредилгениӊ ѳске адырлары-биле 

харылзаазы: «Чугаа сайзырадылгазы», «Нии-
тилелге харылзажырын сайзырадыры», «Күш-
дамыр сайзырадыры».

Уругларныӊ назы-хары: белеткел бөлүү 
Сорулгазы: тоолдуӊ дузазы-биле шенел-

де ажылды чорудуп, уругларның билигни 
шиӊгээдип алырын сайзырадыры.

1) Өөредиглиг: уругларга байлаӊ дугайында 
билигни бээр, ооң чурттап турар черин, суг чок-
та байлаӊ тынып шыдавас деп  чүүлдү өөредир; 

2) «Дириг амытан бүрүзү суг чокта чурттап 
шыдавас» деп чугааны чорудар; долгандыр 
турар бойдустуӊ тургузуун болгаш шынарын 
бѳдүүн  дуржулганың  дузазы-биле  билинди-
рер; 

3) чаа билиглерни улуг сонуургал-биле 
шиӊгээдип алырын ѳѳредир.

4) Сайзырадыр: угаан-медерелин болгаш 
чугаа-домаан сайзырадыр; бѳдүүн шинчилел 
ажылдарынга сонуургалын оттурар.

5) Кижизидер: хем-сугларны камнап, дол-
гандыр турар бойдусту арыг-силиг тударын 
ѳѳредир; тоолдуӊ маадырын  кээргеп, бергелер-
ге таварышкан үеде дузаны кадарын кижизидер. 

Методтар болгаш аргалар: тайылбыр, бесе-
да, кѳргүзүг, айтырыг-харыы.

Белеткел ажыл:  «Байлаӊ»  деп  тоол-биле 
таныжар.

Кичээлге херек материалдар: «Байлаӊ» 
деп тоолдуӊ маадырларыныӊ чуруктары, ажыл 
үезинде айыыл чок ажылдаарыныӊ дүрүм-
чуруктары, ѳттүр көстүп турар сава, пласти-
лин, улгаттыр кѳѳр шил, горох, бичии тавактар, 
хѳвеӊ, горохтуӊ ѳзүп турарын кѳргүзүп каан 
таймлапс видео, пластик стаканнар, суг кудар 
улуг сава, дустуг далгандан кылган хѳкпештер.

Алтынай Зайцевевна СЕРЕМБИЛ,
Эрзин сумузунуё «Сайзанак» аттыг 2 дугаар уруглар 
садыныё тыва дыл башкызы

ШКОЛАГА БЕЛЕТКЕЛ Б+Л//НДЕ УРУГЛАРГА
С.С. С/Р/Ё-ООЛДУЁ «БАЙЛАЁ» ДЕП ТООЛУНГА 
/НДЕЗИЛЭЭН ШЕНЕЛДЕ КИЧЭЭЛДИЁ ПЛАНЫ

Кичээлдиӊ чорудуу:
Организастыг кезээ.
Башкы: Экии, уруглар! Мен силерни бөгүн 

дыка солун кичээлче чалап тур мен.
Экранче  кѳрээлиӊер!  Силерден  айтырыг 

салыйн:
Оялчыкта хѳѳлбекте дуза дилээн
Ояар оожум байлаӊ дугайында
Чүү деп тоол-дур, уруглар?
Уруглар: «Байлаӊ» деп тоол.
Башкы: Шын-дыр. Салим Сүрүн-оолдуң 

«Байлаӊ» деп тоолу-дур, уруглар.
Башкы: Ам тоолувусту катаптавышаан, чаа 

билиглерден ѳѳренип алыылыӊар.
Кол кезээ.
– Хемниӊ суу дажып, сыыгай бээрге, оял-

чыкка хѳѳлбек арткан, аӊаа астыгып калган 
байлаӊ чурттап турган чүве-дир. Бир-ле билип 
турарга, хѳѳлбектиӊ суу сыыгап турар апар-
ган. Моон дүрген үнгеш, хемче кирбес болза 
хоржок.  Канчап  үнерил?  Чер  кыры-биле  чо-
руур дээрге, даваннары чок-тур. Ужудар дээр-
ге, чалгыннары чок-тур.

Башкы: Байлаӊ сугда агаар тынып турар 
бе? Сугда агаар бар бе, уруглар? Ону билип 
алыылыӊар.

Башкы: Шенелде кылыр мурнунда айыыл 
чок ажылдаарыныӊ дүрүмнерин катаптап алыр 
бис: чанында эжин итпес, кичээнгейлиг база 
арыг-силиг ажылдаар бис (экранга айыыл чок 
ажылдаарыныӊ дүрүмнерин кѳѳр).

Башкы: Столдарже силерни чалап тур мен, 
уруглар.

Шенелде  № 1. «Байлаӊ сугда агаар тынып 
турар бе?»

Херек материалдар: ѳттүр кѳстүп турар 
арыг суглуг сава, бичии пластилин, улгаттыр 
кѳѳр шил.

УРУГЛАР САДТАРЫНГА КИЧЭЭЛДЕР

                       УРУГЛАР САДТАРЫНГА КИЧЭЭЛДЕР

А. З. Серембил. Школага белеткел бѳлүүнде уругларга ... 47–49 ар. № 3, 2025

Чорудуу: ѳттүр кѳстүп турар арыг суглуг 
саваже бичии пластилинни бадырыптар. Би-
чии болгаш улгаттырар шил-биле хайгаарап 
кѳѳрге, ында бичии хейжигештер тыптып кел-
ген болур. Иштинде агаар долган бичии хей-
жигештерни салааныӊ баштары-биле дээптер 
болза, олар сугнуӊ кырынче үне бээрлер. 

Түңнели: сугда агаар бар. Байлаң база, шуп-
ту дириг амытаннар ышкаш, агаар-биле тынып 
турар. Ол агаар суг иштинде база бар.

Башкы: – Канчалза эки чоор деп, байлаӊ 
адар даӊны атсы, хүннү бадыр боданган. Бо-
дап олурарга, хѳѳлбектен мал-маган, аӊ-куш 
суг ижип кээп турар. Оларны хемче чедирип 
каап көрүӊер деп дилээринден ѳске арга чок 
болган. Бир кѳѳрге, чатпагар мыйыстыг буга 
кылаштап келген. Байлаӊ сугдан бажын уш-
туп эккелгеш:

– Мени хемче киир салывыдам, акым – 
деп-тир. Оозу байлаӊның чугаазын билбейн, 
хѳѳлбектиң суун ижип алгаш, хая кѳрбейн ба-
зып чоруй барган. 

Башкы: Буганыӊ соонда кым келген ийик, 
уруглар?

Уруглар:  Теве,  сугну  хѳѳлбектен  ижип 
алгаш, байлаӊнын чугаазын билбейн чоруй 
барган.

Башкы: Эр хейлер. Тевениӊ соонда кым 
хѳѳлбекке келгенил?

Уруглар: Хаван келген. Хаван сугну ижип 
алгаш, хѳѳлбекке мойт кылдыр чыда дүшкен. 
Байлаӊның дилээн база-ла билбейн чоруй бар-
ган.

Башкы: Эр хейлер, уруглар. Тоолда дириг 
амытаннар шупту суг ижип турар. Суг ындыг 
чугула дээрзин ам кѳрээлиңер.

Шенелде №2. «Суг шуптувуска херек».
Херек чүүлдер: горох (уругларның са-

нынга), бичии тавакчыгаштар, хѳвеӊнер, суг, 
горохтуң ѳзүп турары таймлапс видео.

Чорудуу: башкы уруглардан айтырар: бир 
эвес үнүштерни, чечек-чимисти суггарбас бол-
за, канчап баарыл? (Кургап када бээр.) Суг 
үнүштерге херек, база ол ышкаш дириг амытан 
бүрүзүнге чугула чүүл. Ийи горохту алгаш, би-
рээзин тавакта сугга ѳттүрген  хѳвеӊче  салып 
каар, а ийи дугаарын – кургаг хѳвеӊге салып 
каар. Каш хонгаш кѳѳр. Суглуг турган хѳвеӊде 
горохта дазылчыгаш тыптып келген, а кургаг 
хөвеӊниг  тавакта  горох  кадып  калган.  (Үе 

эвээш болганындан таймлапс видеону уругларга 
экранга кѳргүзер.)

Түӊнели: Суг долгандыр турар бойдуска 
болгаш бистерге шуптувуска чугула херек.

Башкы: – Хѳѳкүй байлаӊ улам муӊгарап, 
карактарыныӊ чажы тѳктүп эгелээн. Канчап 
ыглавас боор, хѳѳлбек мырыӊай кадар четкен, 
аӊаа чурттаар арга чок болган, ында чиптер 
хире чем-даа чок. Арткан хензиг сугну ам та 
чүзү келгеш, доӊгайты пактаптар чүве.

Шенелде № 3. «Тыныш үезинде сугнуӊ 
эстип турары»

Херек материалдар: уруг бүрүзүнге пластик 
стаканнар.

Чорудуу: стол кырында пластик стаканнар-
ны алгаш, иштинче тынар. Стаканныӊ иштики 
талазын салаа-биле чорудар. Стаканныӊ ишти 
ѳл-шык апарган.

Түӊнели: үндүр тынарывыска, тыныш-биле 
сугнуӊ бичии кезектери бусталып үнүп турар. 
Долгандыр турар бойдуста база шак-ла ын-
дыг: далай, хемнер, хѳлдер база хѳѳлбектерден 
сугнуң бичии кезектери бусталып үнүп турар.

Сула шимчээшкин
Байлаӊнар эжинген, шымнаан
(чалгыг ышкаш оӊ холун шимчедир),
База хѳй ажылдар кылган
(Чалгыг ышкаш солагай холун шимчедир),
Чакпаларын шимчеткен
(Ийи холдарыныӊ адыштарын ийи кыдыынга 

шимчедир),
Чаагай сугга эжинген
(Эжинген ышкаш шимченир),
Бирээ, ийи, үш, дѳрт, беш!
(Солагай холун ѳрү кѳдүргеш, салааларын са-

наар.)
Байлаӊнарны сүрүп четпес бис!
(Чаӊгыс черге шураар.)
Башкы: – Ыглап олурган байлаӊ бир 

дыӊнаарга, чанында бир-ле чүве кылаштаан-
даа ышкаш. Карактарын ажыптарга, довук 
ышкаш кѳк-хѳкпеш олурган. Кѳк-хѳкпеш би-
чии-даа болза, школада ѳѳренип турар болгаш, 
балык-байлаӊ дылын база ѳѳренип апкан чүве-
дир. Байлаӊ дыӊзыг ыглап, дуза дилээрге, кым-
даа ону билбээнин чугаалаан. Хѳкпешке байлаӊ 
кээргенчиг апарган.

– Меӊээ чүктенивит. Хемниӊ кыры-биле 
ужугуп эртер эвес мен бе, а сен ынаар аӊдарлы 
бээр сен – деп-тир.

                                                                                 УРУГЛАР САДТАРЫНГА КИЧЭЭЛДЕР   

А. З. Серембил. Школага белеткел бѳлүүнде уругларга ... 47–49 ар. № 3, 2025

Байлаӊ-даа амырай бергеш, хѳкпештиң оор-
газынга узун дургаар чыдыпкаш, так туттунуп 
алган. Хѳкпеш аары кончуг кѳдүрлүп үнүп каан. 
Таптыг-ла  хемниӊ  кырынга  чорда,  байлаӊ  
хайым хемче аӊдарлып бады барган, а хѳкпеш 
ооӊ чүгле кылаш дээнин кѳрүп калган.

Довук ышкаш  хѳкпеш бичии докпак-байлаӊга 
дузалаан-дыр. Бичии уруглар хѳкпеш ышкаш ду-
зааргак болгаш хѳй дыл билир болза, эки-ле-дир 
ийин, але. 

Башкы: Байлаӊ чүге даваннар чок, чалгын-
нар чок, а дамды сугга дѳмей хевирлиг ирги? 
Ону билип алыр бис бе, уруглар?

Шенелде № 4: «Чүге байлаӊныӊ хевири дам-
ды сугга дѳмейил?»

Херек материалдар: суглуг сава. 
Чорудуу:  сугже  чаӊгыс  холду  суп  алгаш, 

салааларны чыпшыр туткаш, эжиндире аарак 
чоргузар. Оон холдуӊ салааларын адыра тудуп 
алгаш, эжиндирер.

Түңнели: Бир дугаарында  холувустуӊ салаа-
ларын чыпшыр тудуп алгаш, сугга эжиндирери-
виске чиик болган. А кажан салаалаларны адыра 
тудуп алырывыска аар, берге болган. Ынчангаш 
кижилер база балык-байлаӊга хевири дѳмей суг 
адаанга чоруур техникаларны кылып эгелээн-
нер.

Түӊнел кезээ.
– Бистер бо хүн чүү деп тоолду катаптады-

выс?

– Тоолду чугаалап, сактып тургаш, аразын-
да кандыг ажылдар кылып турдувус? (Шенелде 
ажылдар.)

– Кандыг шенелде ажыл силерге эӊ солун 
болду?

– Кайы шенелде ажылды эки сактып 
алдыӊар?

– Кичээлде эки ажылдааныӊар дээш, 
тоолувустуӊ маадыры – байлаӊ силерге 
шуптуӊарга бичии кѳк хѳкпештерни белек 
кылдыр чоргузуп турар-дыр. Боду бичии-даа 
болза, кѳк-хѳкпеш байлаӊга дыка улуг дузаны 
каткан болгай. Бо хѳкпештер силерге база ду-
заны кадып чоруур болзун! (Уругларга дустуг 
далгандан кылган хѳкпешчигештерни үлеп 
бээр.)

– Четтирдим, уруглар. Байырлыг!

                       УРУГЛАР САДТАРЫНГА КИЧЭЭЛДЕР

Н. М. Хомушку. Тоол оранынче аалдаашкын. 50–51 ар. № 3, 2025

Тема:  орус улустуң тоолу «Шокар дагаа»
Сорулгазы: 

• азырал куш дагаа болгаш ооң оолдарының 
дугайында билиглерни өөредир;

• ук тоолду дамчыштыр уругларның салаа-
сайгыдын, угаан-бодалын сайзырадыр;

• уругларның аас чогаалынга сонуургалын 
оттурар, тоолдуң маадырларынга дузалажып, 
сагыш-човангыр болурунга кижизидер.

Кичээлде ажыглаттынып турар арга-метод-
тар: оюн, беседа, практиктиг ажыл, көргүзүг.

Көргүзүг материалдары: ойнаарак – шокар  
дагаа, чуургаларлыг корзина, дагаа үнүн 
тырттырган аудио-бижидилге, «Шокар дагаа» 
деп тоолдуң чуруктуг слайдызы.

Уругларга үлеп бээр материалдар: 
уруг бүрүзүнге тараалыг тавакчыгаштар, ак  
пластилиннер, калбак ыяштар, хол аштаар 
саазыннар, чүглер, 2 чуурга, деспи.

Баш бурунгаар кылып чоруткан турар 
ажылдар:

– орус улустуң көгүдүү «Аскыр дагаа»;
– дидактиктиг оюн «Чүү канчаар эдерил?»;
– тынышка мергежилге «Саазынче үр»;
– дидактиктиг оюн «Куштарны чемгерээли»;
– шимченгир оюн «Чуурганы чыыр»;
– орус улустуң тоолу «Шокар дагаа».
Кичээлдин чорудуу:
I. Организастыг кезээ:
Уруглар оожум аялга үделгези-биле кирип 

келгеш, чартык төгерик кылдыр туруп алырлар, 
аалчылар-биле мендилежир.

Эртен үнер хүнүм-биле,
Эткир үннүг куштар-биле,
Аяс чаагай эртен-биле,
Аалчылар, менди, менди!
II. Тынышка мергежилге.
Башкы куш чүү көргүзер.
– Көрүңерем,   уруглар,   куш   чүү   ужуп  

Надежда М=ёг\н-ооловна ХОМУШКУ,
Ак-Довурак  хоорайныё  «Дюймовочка»  уруглар 
садыныё кижизидикчи башкызы
 

ТООЛ ОРАНЫНЧЕ ААЛДААШКЫН

келди. Чүг   кандыг-дыр,   уруглар?   (Дүк  ыш-
каш,  чиик.)

Бир эвес  салгынчыгаш кээр болза, бо куш чүү 
ооң аайы-биле ужуп чоруй баар. Чүгжүгешти 
үрүпкеш, ужарын көрээлиңер. (Башкының 
аайы-биле уруглар үрер.)

III. Сюрпризтиг кезээ.
Чүү деп куш чүүн чидирипкен чоор? (Аудио 

бижилгеде дагаа үнү.) Таныдыңар бе, уруглар? 
(Дагаа.) (Башкы холунга ойнаарак дагаа тудуп 
алыр. Дагаа ушта чүткүп алгырар.)

– Ко-ко-ко! Мен уругларже аалчы болуп 
баарынче далажып тур мен. Ко-ко-ко! Тараа 
чиксеп тур мен. Ко-ко-ко!

– Дагаажыгаш-чарашпай бисте аалдап келген-
дир. Дагаа канчаар алгырар ийик, уруглар? (Ко-
ко-ко.)

– Экии, дагаажыгаш! (Экии, уруглар!)
Дагаа-биле мендилежир (фонетиктиг дыл 

шимчээшкини).
Эрте турар, ко-ко-ко,
Эткир үннүг, ко-ко-ко,
Эреспейим, ко-ко-ко,
Экивеңер, ко-ко-ко!
– Дагаа чүнү чииринге ынагыл? (Тараа.)
(Уругларнын мурнунга тараалыг тавакчы-

гаштар салыр.)
– Аалчывысты чемгерээлиңерем, уруглар. 

Тарааны дагааның чемненир черинге са-
лыптаалыңар!

 Дагаа амырап чугааланыр:
– Тарааңарның чаагайын, амданныын, амы-

рап тур мен! Ам ырлап хөглептээлиңер, уруглар! 
(Дагаа-биле оюн. Башкы уруглары-биле кады 
аялга аайы-биле шимчээшкиннер кылыр.)

Дагаажыктар, чип-чип-чип,
Тараа берейн, чип-чип-чип,
Кайда силер, чип-чип-чип,
Халчып келиңер, чип-чип-чип!

 Аскыр дагаа, ко-ко-ко,
Амырап тур, ко-ко-ко.
Өөрүп, хөглеп, ко-ко-ко,
Өөрүн кый дээн, ко-ко-ко!
– Дагаа силерге четтиргенин илередип тур 

уруглар. (Четтирдим, уруглар.)
VII. « Шокар дагаа» деп тоолду көөр.
– Ам «Шокар дагаа» деп орус улустуң тоолун 

көрээлиңер. (Башкы тоолду слайдылар дузазы-
биле ыдып бээр.)

 «Шаг-шаанда чаңгыс шокар дагаалыг 
ирей-кадай чурттап чораан чүвең иргин. Бир-
ле катап дагаазы анаа эвес, артында-ла алдын 
чуурга оолдапкан. Ирей амырааш, чара как-
кан – бузулбаан. Кадай мен чоонган мен дээш 
тудускан – канчанмаан-даа.

 Кадай чуурганы канчаар тудусканын 
өттүнүптээлиңерем, уруглар. (Чуурганы кагарын 
өттүнер.) Ирей-кадай ол-ла ынчап, кайгап-
харап турда, аразындан күске халып эртип 
чыткаш, кудууру-биле дээптерге, чуурга кээп 
дүшкеш, чарлып чаштай берген. Ирей ыглай-ла 
берген, а кадай база-ла бадырыпкан.

Ирей, кадай канчаар ыглап турарын 
өттүнүптээлиңер! («А-а-а» холдары-биле карак-
тарын дүрбүүр.) Ооң соонда дагаажыгажы 
оларны оожуктуруп чугаалаан:   

– Ыглава, ирей, ыглава, эне! Силерге өске, 
алдын эвес, а анаа чуурга оолдап бээр мен – диген.

Практиктиг кезээ,  пластилин-биле ажыл
– Ирей, кадай ыглавас кылдыр оларга 

чуургадан кылып бээр бис, уруглар. (Уруглар 
столче олуруптар.) 

Салааларга сула шимчээшкин:

Дагаажыгаш
Дагаажыктар, дагаажыктар.
Даңгаар эртен алгырарлар.
Тараа бээрге, бажын савап,
Дайнап чиптер чаптанчыглар.
– Уруглар пластилиннериңер холга тудуп 

алыңар. Пластилин кандыг-дыр? (Чымчак.) 
Канчаар кылырын көргүзүп көрүңерем, уруглар 
(башкы лепканың аргаларын көргүзүп бээр).

Уруглар боттары ажылдаар. Башкы уруглар 
бүрүзү-биле бот ажылды кылыр.

– Эр-хейлер, уруглар! Ам кылып алган 
чуургаларывысты корзинага суккаш, ирей, 
кадайга берээлиңер. Ирей, кадай амырап, 
четтиргенин илередип тур. (Четтирдивис.)

– Бис чуургаларны пластилин-биле кылып 
олурувуста, дагаа оолдапкан ышкажыл, 
уруглар.

– Дагаа силер-биле ойнаксап турар-дыр, 
ойнаар бис бе? Силер шупту дагааның 
оолдарын чыыр силер.

Оюн «Дагааның оолдарын чыг»
Түңнел кезээ: Бөгүн чүү деп тоол 

дыңнадывыс, уруглар?
– «Шокар дагаа» деп тоол дыңнаан бис.
– Ирей, кадай чүлүг турганнар-дыр?
– Олар шокар дагаалыг турган.
– Шокар дагааның чуургазы кандыг болган 

ийик?
– Алдын чуурга болган.
– Ирей, кадайга чүнү кылып берген ийик 

бис?
– Борбак чуургалар кылып берген бис.
– Хөлчок кичээнгейлиг болган-дыр силер, 

эр хейлер, уруглар!

Альбина Анатольевна МОНГУШ,
Кызылдыё 30 дугаар уруглар садыныё тыва дыл 
башкызы

«ТЫВА ЧЕРИМ» ДЕП КИЧЭЭЛДИЁ 
КОНСПЕКТИЗИ

Ѳѳредилгениң адырлары: Билигни 
шиңгээдирин сайзырадыры; чугаа сай-

зырадыры; уран чүүл, эстетиктиг сайзырал 
(уран чүүлдүң хевирлеринге даянып, иштики 
сагыш-сеткил байлакшыдары).

Сорулгазы: уругларның Тыва Республика, 
сүлде демдектер дугайында билиин делгемчи-
дер, тѳрээн чуртунга ынак, ол дээш сагыш чо-
вап чоруур ужурлуг дээрзин билиндирер.

Ѳѳредиглиг сорулга: төрээн чериниң ду-
гайында билиглерин быжыглаар, айтырыглар-
га тода харыылап, бодунуң бодалын четче иле-
редип билиринге өөредир.

Сайзырадылгалыг сорулга: Тыва Респуб-
лика дугайында ниити көрүжүн болгаш логик-
тиг боданыышкынын сайзырадыр.

Кижизидилгелиг сорулга: уругларны тө-
рээн черинге ынак болгаш аңаа чоргаарланып 
чоруурунга кижизидер.

Делгелге материалдары: Тыва Республи-
каның географтыг картазы, тугу болгаш 
сүлдезиниң пазлдары; сүлде, тук, ыдык ыры, 
шүлүктер, үлегер домактар.

Словарь-биле ажыл: Сүлде, ыдык ыры, 
тук, хѳѳмей, пазл, кожуун, Тываның билдин-
гир чараш черлери.

Кичээлдиң чорудуу
Башкы: Чаа үнүп келген хүннүң баштайгы 

херелдериниң чылыг чымчак кѳрүжүнге кат-
чып, силерниң-биле «Эртенгиниң мендизи-би-
ле!» деп экиилежиксеп тур мен, уруглар. 

Уруглар: Экии, Альбина Анатольевна!
Башкы: Биске үргүлчү келир бичии аал-

чыларывыстың аттары кымнар ийик? (Долаа-
на биле Күдеректиң овур-хевирин кѳргүзер, 
оларны кѳскү черге салыр. Холун кѳдүрген 
уругларның бирээзин шилип алыр.)

Уруглар: Бистиң маадырларывыстың атта-
рын Долаана биле Күдерек дээр. 

Башкы: Эр хейлер! Аалдап келген аалчы-
ларывыска чараш үлегер домактан чугаалап 
берээлиңер! 

Тѳрээн чериң кагба,
Тѳрээн ада-иең утпа.
Башкы:  Эр  хей!  Уруглар,  эживис  чүнүң 

дугайында үлегер домак чугаалап берди?
Уруглар: Тѳрээн чер дугайында!
Башкы: Бистиң тѳрээн черивисти чүү дээ-

рил, уруглар?
Уруглар: Тыва Республика!
Башкы: Эр хейлер! Чер-чурт – республи-

ка бүрүзү боду тускай аттыг болур, уруглар. 
Бистиң республикавысты канчап Тыва Респу-
блика деп турар бис, ѳске республикалар база 
аттарлыг болур. Чижээлээрге, Алтай Республи-
ка, Бурят Республика, Хакас Республика дээш 
оон-даа хѳй республикалар бар. Күдерек биле 
Долаана силерге бир чүүл эккелген-дир, уруг-
лар, кѳрүп кѳрээлиңерем! (Картаже айтыр.)

Уруглар: Тываның картазы!
Башкы:  Шын-дыр,  уруглар!  Тываның 

географтыг картазы-дыр. Бээр үнүп келгеш, 
Тываның девискээрин айтыптар кижи бар бе?

(Уруглар хол кѳдүргеш, картадан Тываның 
девискээрин айтыр.)

Башкы: Эр хейлер! Картада кѳк ѳң чүнү 
кѳргүзүп турары ол?

Уруглар: Кѳк ѳң суглар кѳргүзүп турар.
Башкы: Шын-дыр! Тыва Республикада шуп-

ту каш кожуун бар ийик?
Уруглар: Тыва Республикада 17 кожуун бар.
Башкы: Шын-дыр, кежээпейлер! А хоорай-

лар саны каш ийик? 
Уруглар: Шупту 5 хоорай бар.
Башкы: Эр хейлер! Аттарын адавышаан,

картага кѳргүзүп тургаш, Долаана биле 
Күдерекке хоорайларның кайда турарын айтып 
берээлиңерем.

Уруглар картага Кызыл, Шагаан-Арыг, Ту-
ран, Чадаана, Ак-Довуракты кѳргүзер. Ол үеде 
телевизорга ол хоорайларның адрестери кѳстүп 
турар.

Башкы: Эр хейлер! Бис хоорайлар чугаала-
жып турар болганывыста, Тыва Республиканың  
тѳвүн тып көрээлиңерем, чүү деп хоорайыл?

Уруглар: Тыва Республиканың тѳвү – Кызыл 
хоорай.

Башкы: Шын-дыр. Эр хейлер. Долаана биле 
Күдерек Кызыл хоорайда чараш черлерниң 
чуруктарын эккелген-дир, а силер чуруктан 
кѳргеш, аттарын адаар силер. (Тыва национал 
театр, Алдан-Маадыр аттыг национал чурт-
шинчилел музейи, Арат шѳлү, Тиилелге шѳлү, 
Сүбедей.)

Башкы: Адыг биле Саша бистерге Лидия 
Күжүгеттиң бижээни «Кызыл» деп шүлүүн чу-
гаалап бээр.

«Кызыл» Лидия Күжүгет
Тывавыстың тѳвү – 
Кызыл хоорай чараш.
Дыка кѳвей чоннуг – 
Кымнар ында чок дээр.
Кожам Байыр татар,
Костя орус эжим.
Армян, киргиз оолдар.
Алтай, хакас кыстар.
Эптиг-демниг чоннуг,
Эң-не онза хоорай!  
Башкы: Эр хей, Саша! Ам Долаана биле 

Күдерек биске оон-даа өске солун чүүлдерни 
эккелгеннер. Ону ойнап, чугаалажыр мур-
нунда салааларывыска сула шимчээшкинден 
кылыптаалыңарам, уруглар.

Сула шимчээшкин
Матпаадыр паштанзын,
Бажы-Курлуг маназын.
Ортаа-Мерген одагланзын,
Уваа-Шээжең уруктазын,
Биче-Мѳѳвей бүүрек-баарак чизин,
Чээрген-чаарган чыгзын.
Башкы: Эр хейлер! Олуруңар чаа. Кандыг-

даа чер-чурт боду тускай сүлде демдектерлиг 
болур. Бис ону база ѳѳренген бис. Долаана биле 
Күдерек ам-даа билбейн турар-дыр, оларга дуза-
лажыр ужурлуг бис. (3 аңгы сүлде болгаш тук-
тарны кѳргүзер. А уруглар Тыва Республиканың 
сүлде демдектерин шын тып кѳргүзер. Оюн 
тѳнерге, уругларны мактааш, улаштыр тук 
биле сүлдениң ужур-утказын чугаалажыр).

Үлегер домак 
Ѳскен чери – тѳрээн ие,
Ѳскелернии – соңгу ие.
Башкы: Тукта кандыг ѳңнер барыл, база 

чүнү илередип турарыл?
Уруглар: Ак, кѳк, сарыг.
Башкы: Кѳк ѳң чүнү илередип турарыл?
Уруглар: Кѳк ѳң – Тыва чуртувустуң ак-кѳк 

тайбың дээриниң ѳңү.
Башкы: Сарыг ѳң чүнү илередип турарыл?
Уруглар:  Сарыг  ѳң  –  тыва  чонувустуң  

сарыг шажынын илередип турар.
Башкы: А ак ѳң чүнү кѳргүзүксээнил? 
Уруглар: Каа-Хем биле Пий-Хемниң кат-

тышканын  болгаш  Эне-Сай  деп  улуг  хеми-
висти кѳргүскен.

Башкы: Шын-дыр! Кандыг кончуг билир 
уруглар боор! Ам сүлдеде чүнү чуруп каан-дыр?

Уруглар: Аът мунуп алган тыва хептиг 
кижи хүннүн херелдеринче уткуй шаап бар чы-
дар. Тывавыстың келир үеде сайзыралы бол-
гаш хѳгжүлдезин кѳргүскен. 

Башкы: А үш дугаар сүлде демдек чүү ийик?
Уруглар: Үш дугаар сүлде демдек – Ыдык 

ыры.
Башкы: Ыдык ырыны дыңнаар тускай 

дүрүмнерлиг  болур,  канчаар  дыңнаар  бис, 
уруглар?

Уруглар: Ыдык ырыны салыптарга, туруп 
кээр. Бѳргүн уштуп алыр.

(Башкы Тыва Республиканың ыдык ырын са-
лыр, уруглар туруп келгеш, дыңнаар.)

Башкы: Чаа, Күдерек биле Долаанага сүлде 
демдектер  дугайында  эки-ле  тайылбырлап 
берген боор бис. Олар силерге ам база бир оюн 
эккеп берген, ойнаптаалыңарам, чеве! 

Оюн-пазл. Тываның сүлдези биле тугун 
чыып кылыр. Ийи мольбертке магнит-биле 
чыпшырган болур.

Башкы: Күдерек биле Долаана аалчыла-
рывыстың эккеп берген оюннарын ойнап, кар-
тазын кѳрүп ажылдаан бис. А бис четтирге-
нивисти илередип, Тыва дугайында шүлүктен 
чугаалап бээр бис бе, уруглар? «Тыва чур-
тум» деп чараш шүлүктү Донгак Чеди-Хаана 
күүседип бээр. 

Уруглар: Бо шүлүкте чер чуртувус – Тыва 
дугайында чугаалап турар. 

Башкы: Эр хейлер! Кичээлге идепкейлиг 
киришкениңер дээш, улуу-биле четтирдим, 
уруглар.



54

Э
р
те

м
-м

е
то

д
и
кт

и
г 

с
е
тк

\\
л
 «

Б
А
Ш

К
Ы

»

УРУГЛАР САДТАРЫНГА КИЧЭЭЛДЕР

В. М. Куулар. Тыва дыл кичээли: оюн «Чинчи чажырары». 54–55 ар. № 3, 2025

Сорулгазы:
Өөредиглиг: өңнер болгаш саннар 

дугайында өөренип алган билиглерин быжыг-
лаар.

Кижизидикчи: күш-ажылга болгаш чаагай-
чаңчылдарга кижизидер. 

Сайзырадыр: уругларның хан-дамырын, 
угаан-медерелин сайзырадыр.

Ажыглаар аргалары: көргүзүг, тайылбыр, 
мактал, оюн.

Дерилгези:   делгелге,   чинчиден   кылып  
каастаан чавага, чараштыр дискен чинчилер 
болгаш  тыва  бөртте  даараан  чинчи,  оюнга 
хереглээр чинчи.

Кичээлдиң чорудуу
I. Организастыг кезээ
Башкы: – Экии, уруглар!
Уруглар: – Экии! 
II. Чаа оюннуң  тайылбыры
1. Беседа
Башкы: Удавас тыва чоннуң кандыг байыр-

лалы болур ийик, уруглар?
Уруглар: Шагаа. 
2. Башкының тайылбыры:
Башкы: Бөгүн бис «Чинчи чажырары» деп 

оюнну өөренир бис. Ук оюнну тыва чон шаг-
шаандан бээр ойнап чораан. Чинчи чажыра-
рын Шагаа байырлалында ойнаар. Аңаа бир ай 
бурунгаар белеткенип эгелээр. Ынчангаш бис 
белеткенип, бөгүн кичээливисте ол оюн-биле 
таныжар бис. Оюнну ойнап тургаш, чинчини 
аксынче, думчуунче, кулаанче суп болбас. Ам 
силерге  чинчи  дугайында  тайылбырлап  бе-
рейн.

3. Словарь-биле ажыл: Чинчи – тыва 
улустуң каасталгазы. Чинчини каасталга кыл-
дыр ажыглаар. Чинчиден чавага, билектээш 
дээш оон-даа өске кыс кижи эдилээр каасталга-
ларны кылып ап болур. Ол аңгы-аңгы өңнерлиг 

Вероника М=ёг\н-ооловна КУУЛАР,
Ак-Довурак хоорайныё «Светлячок» уруглар садыныё 
кижизидикчи башкызы

ТЫВА ДЫЛ КИЧЭЭЛИ: 
ОЮН «ЧИНЧИ ЧАЖЫРАРЫ»

болгаш хевирлери база тус-тузунда ылгалдыг 
болур. 

4. Оюнну ойнап эгелээри
Башкы: – Чинчи чажырар оюнну ойнаарда, 

ийи бөлүкке үстүп алыр бис. (Уругларны ийи 
бөлүкке чарып алыр.) Чинчини баштай чажырар 
таланы кандыг-бир даалга-биле тодарадыр. Гео-
метрлиг хевирлерни көргүзеримге, кайы бөлүк 
дүрген болгаш хөйнү тыптарыл, ол бөлүк чин-
чини эгезинде чажырар. (Геометрлиг хевирлер-
биле ажыл). 

Тыппаан бөлүк чажырган чинчини тывар. 
Чинчи чажырар кижи мен бодум болур мен, 
уруглар. (Уругларның дөгерезиниң холунга чин-
чини тудускан хевирлиг кылдыр көргүспүшаан.)
Силерниң араңарда бир-ле кижиниң холунга 
чажырып каар мен. Чинчини тывар тала, док-
тааттынган чурум ёзугаар, бир азы үш кижиниң 
холун ажыдар. Бир эвес ажыткан холдарның 
кайы-бирээзинден чинчини тып алган болза, ам 
ол  тала  чажырар,  а  тыппаан  болза,  мындыг 
даалгаларны кылыр. 

(Оюн үезинде башкы чажырар чинчилерин-
ге кызыл, сарыг, көк, ногаан өңнүг чинчилерни 
ажыглаар.  Тып  алырга,  чинчиниң  өңүн  база 
айтырар.)

Тыппайн баарга, мындыг даалгалар бээр:
1. Картон саазыннардан кескен үш-булуңчук-

тар, дөрт-булуңчуктар болгаш төгериктерниң 
аразындан чүгле төгерикти тыптырар.

2. Чук сакпыттар-биле ажыл: сакпыттар-биле 
дорт-булуңчукту  кылдыртыр.

3. 1-ден 5-ке чедир санадыр.
4. Ырлап бээр азы шүлүк чугаалаарын боду 

шилип алыр.
Сула шимчээшкин. (Салаалар-биле ажыл)
Матпаадыр
Матпаадыр чинчи чажырар,
Бажыг курлуг чинчи тывар,

Ортаа-мерген ону тыппаан,
Уваа-Шээжең угулзалаан,
Биче-Мерген чинчи дизер –
Билир-билбес чүвези чок
Бичии бистиң холдарывыс.
5. Түңнел
Башкы: Эр хейлер! Шупту дыка эки 

ажылдадыңар. Бөгүн бис чүү деп оюн ойнады-
выс, уруглар?

Уруглар: «Чинчи чажырар» деп оюн ойна-
дывыс.

Башкы: Кандыг өңнүг чинчилер чажырып 
турган ийик бис?

Уруглар: Кызыл, сарыг, ногаан, көк.
Башкы: Тыппайн барган таварылгада кан-

дыг даалгалар кылып турган бис?
(Уругларның харыылары.)
Башкы: Бөгүн бис кичээл-оюнувусту дыка 

солун кылдыр эрттирдивис, эр хейлер! Кичээли-
висти сонуургап келген аалчыларывыска улуу-
биле четтирдивис, байырлыг.

Кичээлдиң бот-сайгарылгазы
Бо кичээлди эрттиргеним түңнелинде, бичии 

чаштар  дыка  көвей  чүүлдү  билип  алган деп са-
наар мен. Чүге дээрге тыва чоннуң шаг-шаандан 
ойнап келген оюнун уругларга өөретпишаан, 
олар-биле кады хөглеп, бир-ле чүвени дилеп 
тывар күзелин оттуруп, оон-даа өске чүүлдерге 
билиивис быжыглап алган бис. Чижээлээрге, 
чинчиниң дузазы-биле кыс кижиниң каастал-
галары-биле таныжып, өң-чүзүнү аңгы-аңгы 
дээрзин билип ап, катаптап өөренген болгаш, 
улуг-биче хевирлерин ылгап билир апарган 
бис. Уругларның сөс курлавыры чавага, билек-
тээш, тыва бөрт, тыва хеп деп чиңгине тыва 
сөстер-биле байлакшаан. Уруг чажырган чинчи-
ни тыппайн баарга, картон саазыннардан кескен 

үш-булуңчуктар, дөрт-булуңчуктар болгаш 
төгериктерниң аразындан чүгле төгерикти азы 
үш-булуңчукту тывар дээш, ону танып, билии-
вис быжыглаан бис. Оон ыңай 1-ден 5-ке чедир 
санап, ырлап, шүлүктеп ойнадывыс. Салаалар-
биле ажыл база чоруттунган. Кичээлим солун 
болгаш өөредиглиг болган, салдынган сорулга-
ны чедип алган бис деп санаар-дыр мен.

Оюн «Чинчи чажырары»
Ойнакчылар ийи бөлүкке үстүп алыр. Чин-

чини баштай чажырар таланы кандыг-бир ар-
га-биле тодарадыр. Чинчи чажырар эргени чаа-
лап алган тала бодунуң бир төлээзин, чинчи 
чажырар кижини илередир. Ол кижи улустуң 
дөгерезиниң холунга чинчини тудускан хевир-
ни көргүспүшаан, ойнакчыларның аразында 
бир-ле кижиниң холунга чинчини чажырып 
каар. Ойнакчылар ийи холун чудуруктанып ал-
гаш, бурунгаар сунгулап алыр. Чинчини тывар-
да, доктааттынган чурум ёзугаар, бир азы үш 
кижиниң холдарын ажыдар. Бир эвес ажыткан 
холдарның кайы-бирээзинден чинчини тып ал-
ган болза, өске тала чажырар, а тыппаан болза, 
дараазында чажырарда, ол-ла кижи база катап 
тывар ужурлуг.

Чинчини тып тура, дүрүм ёзугаар кижиниң 
ийи холунуң чүгле бирээзин ажыдарын 
чөпшээрээр.

Төнчүзү: Чажырган чинчини үш катап тып-
кан таланы «шиидер». «Шииттирген» тала азы 
чинчи «дилээринге» хөй катап киришкен кижи 
ырлаар азы каргыраалап, хөөмейлээр. Чок бол-
за каттырынчыг чүве чугаалааш, улус хөгледир. 
Шүлүктээр, самнаар, айтырыгларга харыылаар 
дээн ышкаш шииткелдерни күүседир. «Шиит-
келди» күүсеткен сөөлүнде, ол-ла талага чажы-
рары-биле чинчи бээр.

Дадар Донгаковна МОРТУЙ-ООЛ,
Кызыл кожууннуё Шамбалыг ортумак школазы

УЛУСЧУ УЖУРЛАРГА Т/ЁНЕЛ КИЧЭЭЛ 
ЭРТТИРЕРИНИЁ ЧАМДЫК АРГАЛАРЫ

Аныяк салгалга төрээн чонунуң деп-
шилгелиг дуржулгазын дамчыдары, 

ону шиңгээттирери – кандыг-даа күрүнениң 
ыдыктыг хүлээлгези. Чүге дизе эрткен үе дээрге 
амгы болгаш келир үениң фундаментизи, 
күрүнениң быжыг, күчүлүг болурунуң 
магадылалы. Хоойлу ёзугаар кандыг-даа нация 
бодунуң чонунуң культуразын өөредилге 
черлеринге тускай шиңгээдир эргелиг, күрүне 
аңаа чогумчалыг байдалдарны тургузар 
хүлээлгелиг.

Кандыг-даа чон тускай психологиялыг, 
амыдыралынга дүүшкен ажыл-агыйлыг, 
ужурларлыг, ёзулалдарлыг болур. Тыва чон 
база уруглар кижизидер арга-хоргалыг, үлегер-
чижектерлиг, педагогиктиг культуралыг (К.Б. 
Салчак).

Улусчу ужурлар – амыдырал эртеми-дир. 
Амыдырал боорда, ал-бодувус, өг-бүлевис, 
аал-коданывыс, дөргүл-төрелдеривис, чер-
чуртувус, ажыл-агыйывыс, культуравыс, 
а кол-ла чүүл, мөзү-бүдүжүвүс дугайында 
эртем-дир. (Г.Д. Сундуй, Г.К. Ондар. Улусчу 
педагогика: «Улусчу ужурлар» деп 1–6 кл. 
эртем-методиктиг сүмелер. – Кызыл, 2004. – 
141с.)

Улусчу ужурлар кичээлдериниң сорулгазы:
• ак сагыштыг, медерелдиг, мөзү-бүдүштүг 

кижини хевирлээри;
• өөреникчилерниң угаан-медерелин, чүве 

шиңгээдирин, бот-башкарлырын, чогаадыкчы 
чоруун, бот-туружун бедик чадаже көдүрери. 

Кижи бүрүзү бир чүүлге боду тускай 
хамаарылгалыг, көрүштүг бооп болур. 
Ынчангаш өөреникчи бүрүзүнүң бодалын 
үнелээри албан апаар. 

Өөреникчилерниң билииниң деңнелин 
дараазында барымдаалар ёзугаар илередир:

шиңгээдиг барымдаазы – депшилгелиг улус-
чу чаңчылдарны, ужурларны шиңгээткениниң 
деңнели.

үне барымдаазы – өөреникчилерниң деп-
шилгелиг улусчу чаңчылдарны, ужурларны, аас 
чогаалын үнелеп турарының деңнели. 

аажы-чаң барымдаазы – өөреникчи кижиниң 
этикетти сагып турарының деңнели. 

Өөреникчилерниң улусчу ужурларга хамаа-
рышкан билииниң деңнелин бедик, ортумак, 
чавыс деп чадаларга үнелээр. Ук чадаларны 
илередирде, уругларга ниити темалар аайы-биле 
онаалгаларны айтырыг-харыы (тест) хевиринге 
тургускаш, билип ап болур.

Билиглер хыналдазын аас-биле, бижимел-
биле, компьютерлиг оюн хевирлеринге эрттирип 
болур.  Бо ажылга хөй үе  негеттинмес, ынчалза-
даа  айтырыгларны уругларның тодаргай харыы 
бээринге таарыштыр кылып алыр.

Билиг хыналдазын 5 баллдыг системага 
эрттирер. 

1995 чылдан тура шенелде ажылы эгелээни-
биле деңге Г.Д. Сундуй «Улусчу ужурлар» 
1–6 кл.,  А.С. Шаалы «Кыстың бүдүжү» 7 кл., 
Б.О. Казырыкпай «Эр чол» 7 кл., А.К. Ондар, 
С.Ч. Шулуу, С.Б. Оюн «Өг-бүле педагогиказы» 
программалар ёзугаар 1-ги класстан эгелеп 
танышкан өөреникчилеривис 2006 чылда 
долузу-биле шиңгээткен. Өөреникчилерниң 
билиин хынаары-биле баштайгы күрүне шыл-
галдазын эрттирген бис. Түңнелдери эки болган. 
Чылдың-на доозукчу класстарга улусчу ужурлар 
эртеминге шылгалданы школа иштинге чорудуп 
турган бис. Демдектери аттестатче кирип 
турган (амгы үеде бо эртем класстан дашкаар 
апарган болгаш улусчу ужурларга демдек 
салбас), ынчалза-даа бис түңнел кичээлдерде 
өөреникчилерниң билиин хынап турар бис.

Түңнел кичээлдерниң хевирлеринге мөөрей, 
оюннар, тест болгаш ажык чугаа хамааржыр. 
Мындыг янзы хевирлер уругларның эгелекчи, 
чогаадыкчы, сонуургаачал, чүвени билип, 
ылаптаар шынарларын шаа-биле сайзырадыр. 
Ындыг ажылдың түңнелинде кижи кандыг-
бир чүүлдү ылап сактып ап, дараазында шын 
ажыглап  билир апаар.

Мөөрейге көвей үе негеттинмес, ынчангаш 
оларны доктаамал ажыглап, системаже киирип 
алыр болза, улам эки.

Мөөрей үезинде уругларның белеткелин, 
чедер-четпес чүүлдерни белени-биле илередип 
ап болур. А өөреникчи кижи бодунуң билиин 
өске кижи-биле деңнеп, шүүштүр анализтеп 
шыдаар апаар.

Оюнну уругларның назы-харын барымдаалап 
тургаш, шилип алыр.

Ажык чугаа кичээлдерин амыдырал-биле 
холбап, ооң эң чидиг талаларын көргүзүп, 
өөреникчилер мурнунга чидиг айтырыг тургузуп 
эрттирери чугула. 

Мөөрейлер (конкурстар)
Мөөрейни эрткен темалар аайы-биле 

чорудар. Ооң айтырыгларын уругларның бе-
леткелин барымдаалап тургузар. Мөөрейниң 
кол сорулгазы – билигни үнелээри болгаш кара 
угаанны сайзырадыры.

Мөөрей үезинде уругларнын төрээн дылының  
кырынга арыг, тода, чарт чугаалаарын негээр. 

Белеткел чадазы. Мөөрейге, бирээде, 
хөй кижи киржир болза эки. Ийиде, мөөрей 
кижи бүрүзүнге солун болур ужурлуг. Үште, 
мөөрейниң айтырыглары өөреникчилерге күш 
чедингир болза эки. 

Мөөрейлер өг-бүле, дөргүл-төрел харыл-
зааларынга, мал-маган аттарынга, үлегер 
домактар, йөрээлдер, ёзулалдар утказынга, 
тывызык ыдарынга, уран номчулгага, уран 
чогаалга дээш өске-даа темаларга бооп болур.  

Бистиң Шамбалыг ортумак школазының 
эртем талазы-биле удуртукчузу Г.Д. Сундуй база 
шенелде ажылының удуртукчузу турган Г.К. 
Ондарның 2004 чылда үнгени 1-6 класстарның 
«Улусчу ужурлар» деп шенелде өөредилге-
номчулга номнарындан эртем-методиктиг 
сүмелерни, «Улусчу педагогика» деп номдан 
мөөрейлерни, оюннарны эрттирерин база 
видеофильмнер-биле канчаар ажылдаарын 
көрүп, билип ап болур.

1-ги капсырылга
Мал-маган  (1 класс)
Бо мөөрейни кончуг дүрген, шалыпкын 

эрттирер. Башкарыкчы тывызык шүлүкчүгеш-
терни номчуур, айтырыгга харыыны ол дораан 
алыр.

Башкарыкчы кижи өөреникчилерниң ха-
рыыларын «Шын!» азы «Шын эвес!» деп үне-
лээр. Маңаа мал-маган чуруктарын көргүзүг 
материалы кылдыр база ажыглап болур. Уруг-
лар харыылаптарга, чурукту көргүзер дээн 
чижектиг.

Чашпан баштап оъттаар
Чараш сегел салдыгбай.
Туразында чаңнаар
Туруг, хая кырлаарбай. (Өшкү.)

Ырак черни ырак дивес,
Ылгын салгын аңаа четпес,
Ээзинге бердинген
Эр кижиниң эргелиг малы? (Аът.)

Бедик даглар сиртин кырлаан
Белен доңмас, шыдамык мал.
Улуг делгем мыйыстарлыг
Узун, салбагар дүктүг. (Сарлык.)

Хүндүс оъттаар,
Дүне кегженир,
Хамыкты тоттурар
Кайгамчыктыг малым. (Инек.)

Ужа, төжү ужурлуг, 
Угаан-билии чарнында 
Хоюг дүгү – чылыг хеп 
_____ -ла малым тергиин-не! (Хой.) 
Чаат, шулун, чекпе чиир, 
Чаажы хөлчок силигбей,  
Тайга черниң малы 
Таан чараш _________ (Ививис.) 

2-ги капсырылга
Тест (2 класс, 1-ги чартык чыл)                                                     
1. Белекти канчаар хүлээп алырыл? 
А) ийи холдап хүлээп алыр; 
Б) чаңгыс холдап; 
В) канчаар-даа. 
2. Шагаа үезинде чолукшуурда, биче 

назылыг кижи холдарының адыжын 
канчаар сунарыл?  

 А) куду кылдыр; 
 Б) өрү кылдыр; 
 В) канчаар-даа эвес. 
3. Этикет азы ужурлар деп чүл? 

А) ыяк сагыыр дүрүм; 
Б) чүгле школага сагыыр дүрүм; 
В) хостуг алдынары. 
4. Кандыг кижини туруп хүндүлээрил? 
А) өгбе азы кырган кижини; 
Б) аныяк кижини; 
В) бичии кижини. 
5. Дараазында үлегер домак кымга ха-

мааржырыл? 
«Уран кыс ужукка ораашпас» 
А) оол кижиге;   Б) кыс кижиге;   В) кымга-

даа эвес.
6. Үлегер домакты төндүр: 
«Тура чокта күш чок, 
____________________________________ » 
7. Идик-хевин таарыштыр кеткен, 

кылажы чараш, шырайы чазык кижини 
тывалар:

А) «көрүштүг кижи» дээр;
Б) «адыыргак кижи» дээр; 
В) «бардам кижи» дээр.   
8. Чаңчыл  чарашта – чоргаар,  кижи 

экиде – дыш. Чүл бо? 
А) тывызык;               
Б) үлегер домак;               
В) чалбарыг. 

3-кү капсырылга
Тывынгырлар мөөрейи (3-4 класстарга)
Белеткел чадазы. Бо мөөрейге хөй белеткел, 

угаан ажылы негеттинер, ынчангаш уругларның 
күзелин, чөпшээрелин барымдаалап эрттирери 
чугула. Белеткел үезинде уругларга материал 
тыварынга, шилииринге, ажыглаарынга дээш 
өске-даа организастыг айтырыгларга башкы  
дузалажыр, ада-иелерни киириштирип болур.

Мөөрейниң башкарыкчыларын шилиир. 
Олар онаалгаларның сөзүглелин шын тургузуп, 
боттарының дыл-домаан, шимчениглерин, 
идик-хевин чугулалап белеткенир.

Массалыг парлалга (информация) чеп-
сектери

5 дугаар класстан өрү массалыг информация 
чепсектерин ажыглап, электроннуг оюннарны 
чорудуп болур.

Массалыг информация чепсектериниң хе-
вирлеринге  солуннар,  сеткүүлдер,  радио 
болгаш телевидение хамааржыр. Амгы 
үеде интернет четкизи база. Олар бистиң 
чуртталгавыста көскү черни ээлеп турар. 
Өөредилге черинге оларга стенд, хана-солун, 
бюллетень, чарлал, делгелге хамааржыр.

Үеден чыда калбайн солун, сеткүүлдерде 
чырыттынган, радио, телевидениеде дамчыдып 
турар оюннарны, дамчыдылгаларны  үлегерлеп 
алгаш, уругларның билиин хынап, сайзырадып, 
сонуургалын оттуруп, идепкейлиг чоруун 
көдүрүп, кичээлдерде болгаш кичээлден 
дашкаар хемчеглерде база ажыглап турар бис. 
Ылаңгыя «Кым 5 демдек алыксап тур?» дээн 
чижектиг оюннарны уруглар идепкейлии-
биле ойнап, билбес чүүлдерин билип ап, 
чазыгларын эдип, бот-боттарын деткижип, 
чугула билиглерни чедип ап турары өөрүнчүг. 
Оон ыңай электроннуг тестилерни ажыглаарга, 
хөй үе негеттинмес, уруглар боттары ажылды 
кылып күүседиптерге, ажылының түңнели 
(демдээ) үнүп кээр.

Чаа үениң кичээлдеринге уругларга 
«өөрениринге эки байдалдарны» таарыштыр 
тургузуп берип, өөредилгениң ажыл-чо-
рудулгазын доктаамал чорудар арганы  
(системно-деятельностный подход обучения) 
кол методологтуг үндезин кылдыр алырын 
ӨФКС-те сүмелээн. Өөреникчи – өөредириниң 
объектизи эвес, а башкы-биле кады ажылдаар, 
класска, класстан дашкаар өөредилгениң ажыл-
чорудулгазының дорт киржикчизи. 

Башкылаашкын ажылында мурнакчы үзел-
бодал, угланыышкын-биле ажылдаарының 
өзээн өөредилгениң чаа технологиялары 
тургузуп турар.

Өөредилгениң чаа технологияларының 
иштинден дилеп-тыварының шинчилел 
технологиязы уругларның өөредилгеге чүт-
күлүн бедидер, амы-хууда дилээшкинниг 
ажылдаарынга идиг бээр, өөредилгезиниң 
түңнелдери кандыг (чедиишкинниг) болурунга 
сонуургалды оттурар, янзы-бүрү литература 
болгаш массалыг парлалга чепсектеринден не-
мелде билигни тып өөрениринге чаңчыктырар.

Дилеп-тыварының шинчилел технологиязы 
уругларның угаап-боданыр арга-шинээн 
сайзырадыр база чөрүлдээлиг байдал тургузуп 
ажылдаар, проект тургузар технологиялар-биле 
база түңнел кичээлдер-биле сырый холбаалыг. 

Дилеп-тыварының шинчилел технология-
зының кол угланыышкынын, өзээн баш-
кының болгаш өөреникчиниң демниг кады 
ажылдажылгазы тургузуп турар. Башкы 
шинчилээр ужурлуг объектиге хамаарыштыр 
шын харыыны тып ажылдаарының уг-шиин, 
аргазын уругларга тайылбырлап бээр.

Дилеп-тывар, шинчилээр, угаап-боданыр 
онаалгаларның чижектерин көрээлиңер. 

Айтырыглар болгаш онаалгалар
Класс Өөренир тема  Дилеп-тып, шинчи-

лээр онаалгаларның 
чижектери

1 кл. Шамбалыгның 
даглары

Ар. 6.  Төрээн сууруңар-
ның чурумалдыг 
черлериниң дугайында 
аас-биле дыңнадыгдан 
кылып эккелиңер.

1 кл. Инек 
дугайында

Ар. 46. Бажыңында 
инектерниң (бар болза) 
баш санын, назы-харын, 
аттарын, ол ышкаш 
өң-чүзүнүн айтырып 
эккээр.

2 кл. Кижиниң 
чаражы – 
бүдүжүнде.
Оол кижи

Ар. 114. Сөзүглелде 
бердинген үлегер 
домактарның чигезин 
ачазының, акызының 
азы даайының дузазы-
биле сайгарып, 
бадыткап эккээр. 

2 кл. Бичии-Салаа. 
(Тыва улустуң 
тоолу)

Тоолдуң утказынга 
дүүштүр чуруктар 
чуруур.

3 кл. Бойдус 
магадылалы

Ар. 76. Демдеглел деп-
теринге бүдүн чылдың 
хайгааралын «Чоннуң 
эскериглеринге» дүүш-
түр кылыр.

3 кл. Тываның каас-
чаражы

Ар. 22. Айтырыгларга 
харыылап өөренир. 
Аваңарның, ачаңарның 
төрүттүнген черлерин 
таныштырып бижиңер.

4 кл. Делегейниң 
чоннары. 
Бистиң чаңгыс 
чер чурттуг- 
ларывыс. 
Кожа-хелбээ 
чоннар 

Айтырыгларга 
харыылааш, план 
езугаар кыска чогаадыг 
бижиир. Тывалардан 
өске  кандыг нациялар 
билир силер? Тыва 
биле Россияның 
баштайгы харылзаазы 
канчаар эгелээнил? 
Тыва кандыг черлер-
биле кызыгаарлажып 
турарыл? Россияда 
чурттап турар аймак-
сөөк чоннар дугайында 
чүнү билир силер?

Эртем-шинчилел угланыышкынныг ажыл-
дарны чорудары дээрге-ле өөредилгениң 
киржикчилериниң чаа үе-биле деңге базып 
чоруурунуң илергейлээшкини болур. 

Башкының чогаадыкчы дилээшкинниг, 
күжениишкинниг ажылы ооң мергежилиниң 
деңнелин бедидер база уругларның 
сайгарар, шинчилээр сонуургалын оттурар. 
Өөреникчилер билип алган билиглерин 
шинчилеп тыпкан ажылдары-биле түңнеп 
билири чогумчалыг дээрзи чугаажок.  

Литература:
1. Бузецкая Т. В. Современные педагоги-

ческие технологии в общеобразовательной 
школе – Образовательный портал Элек-
тронный журнал Экстернат. РФ, социальная 
сеть для учителей, путеводитель по 
образовательным учреждениям, новости 
образования [Электронный ресурс] http://ext.
spb.ru/2011-03-29-09-03-14/79 genera-didactic-
techniques/4899-2014 г.

2. Г. Н. Волков, К. Б. Салчак, А. С. Шаалы. 
Этнопедагогика тувинского      народа. – Кызыл, 
2009. – 211 с.

3. Казырыкпай Б. О, Эр чол: 7 кл. – Кызыл, 
2007

4. Кенин-Лопсан, М. Б. Тыва чоннуң бурунгу 
ужурлары. – Кызыл: Тываполиграф, 2013. – 
528 с.

5. Сундуй Г. Д. Улусчу ужурлар 1–2 кл. 
Тываның ном үндүрер чери, – Кызыл, 2003.

6. Сундуй Г. Д. Улусчу ужурлар: 3–4 кл. 
Тываның ном үндүрер чери, – Кызыл, 2004.

7. Сундуй Г. Д, Ондар Г. К. Улусчу педа-
гогика: «Улусчу ужурлар» деп 1–6 класстарның 
шенелде өөредилге-номчулга номнарынга 
эртем-методиктиг сүмелер. – Кызыл, 2004. – 
141с.

8. Ооржак Л. Х.  «Реализация ФГОС общего 
и профессионального образования: проблемы, 
поиски, решения» – Кызыл, 2016 г. с.18.

9. Шаалы А. С, Монгуш В. Б., Кыстың бүдү-
жү: 7 кл. – Кызыл, 2007.

Айлаёмаа Борбак-ооловна САНДЫК,
Барлык ортумак школазыныё тыва дыл болгаш чогаал 
башкызы

ТЫВА ДЫЛ  Х/Н/НГЕ ТУРАСКААТКАН
М++РЕЙЛЕР

Мөөрейниң темазы: «Тыва дылым – 
төрээн  дылым»

Мөөрейниң сорулгазы: Тыва дыл хүнүнге 
уткуштур өөреникчилерни төрээн дылынга 
ынак, ону хүндүлеп чоруур кылдыр өөредир; 
эң-не кол чүүл – төрээн дылын утпазын, бок-
талдырбазын дээш тыва шүлүктерге, викто-
рина айтырыгларынга, национал тыва хепке, 
улустуң аас чогаалынга база тыва национал 
оюннарга мөөрейлер дамчыштыр билиндире-
ри, кижизидери.

Киржикчилери: 4 бөлүк (9-9 киржикчи-
лиг).

Эрттирикчизи: тыва дыл болгаш чогаал 
башкызы.

Негелделери: киржикчи бүрүзү тыва хептиг 
болур.

Мөөрейниң иштинче кирип турар хемчег-
лер: 

1. Тыва дыл дугайында шүлүктерге уран 
номчулга мөөрейи.

2. «Тыным болган тыва дылым» деп викто-
рина.

3. «Тыва  хевим – чоргааралым»  деп  тыва 
национал хептер мөөрейи.

4. Улустуң  аас  чогаалынга  (узун  тыныш, 
тывызыктар, үлегер домактар) мөөрей.

5. Шын бижилге (диктант) мөөрейи.
6. «Оюн – байырлалдың үнер дөзү» деп тыва 

национал оюннар (кажык, тевек, шыдыраа,  аът  
шалбалаары,  «Ак  ыяш  октаары») мөөрейи.

Шииткекчилер: Куулар Л.М., Самбуу В.К.
Мөөрейниң чорудуу:
I. Мөөрейниң организастыг кезээ
Башкарыкчы:
Экти бедик, хөрээ хостуг
Ээлдек сөстүг, чазык чаӊныг, 
Эӊ-не онза оолдар, кыстар!
Экиивеӊер! Амыргын-на!

– Эки хүннүң амыр-мендизи-биле хүндүлүг, 
башкылар база эң-не чараш, угаанныг, тывын-
гыр, чогаадыкчы, эрес-дидим, уран-талантылыг 
өөреникчилер!

2016 чылдың январь 18-те Тыва Рес-
публиканың Чазак Баштыңы Ш.В. Кара-оолдуң 
Айтыышкыны-биле ноябрь 1-ниң хүнүн – Тыва 
дыл хүнү кылдыр чарлаан. Оон бээр ноябрь 
1-ниң хүнү тыва чоннуң база бир улуг байырла-
лы болу берген. Тыва дыл хүнү таварыштыр си-
лерге чылыг-чымчак байырны чедирип тур мен!

II. Мөөрейниң кол кезээ.
А)  Тыва дылга хамаарыштыр кыйгырыг.
Национал дылдың салымы чоннуң чолу-би-

ле сырый холбаалыг болур. Дыл чидер болза 
– нация чидер, а нация чидерге, дыл база кады 
чидер. Авазының аа сүдүн ээп өскен төлге ада-
иезиниң дылындан өске төрээн дыл турбас. 
Төрээн дылы-биле чергелештир чеже-даа дыл-
ды шиңгээдип алыры – кижи бүрүзүнүң хууда 
херээ. Ону кым-даа хоруп, кызыгаарлавайн ту-
рар. Ынчалза-даа кижиниң бодунуң төрээн ды-
лын билири дээрге-ле национал культураның 
онзагай бүдүжүн быжыглаары, бот-медерелин 
ханыладыры, төөгүге, чаагай ёзу-чаңчылдарга, 
чер-чуртунга, чонунга ханы ынакшылының иле-
рээшкини болур.

Ынчангаш тыва дылга хамаарыштыр, кижи 
бүрүзү аңаа тоомча чок болбазын дилеп, салгал-
дан  салгалче  төрээн  дылывысты  дамчыдып  
берип,  суртаалдап  чоруурун  кыйгырып  тур  
мен!

Б) Беседа «Тыва дылдың тыптып кел-
гениниң төөгүзү».

Тыва дыл – тыва чоннуң төрээн дылы, түрк 
дылдар бөлүүнге хамааржыр. Ол дөрт аңгы диа-
лектилиг: төп (ниити национал чугаа болгаш 
литературлуг дылдың таваанда чыдар), барыын, 
тожу болгаш мурнуу-чөөн. Моол, орус болгаш 

төвүт дылдардан үлегерлеттинген  сөстер тыва 
дылда  хөйү-биле ажыглаттынып  турар.

1927 чылда  латинчиткен  алфавитке  үнде-
зилеттинген национал бижик тургузарының ду-
гайында доктаалды Тыва Арат Республиканың 
девискээринге үндүрген. Латин үжүктерден 
үндезилеттинген тыва национал бижикти лама 
башкы Моңгуш Лопсаң-Чиңмит чогааткан. 
Лопсаң-Чиңмиттиң бижиин 1930 чылда хоруп 
каапкан.

1930 чылга чедир Тывага моол бижикти база 
ажыглап турган. 1930 чылдан  тура орус дыл 
шинчилекчилери  боттарының чогааткан «Чаа 
түрк  алфавитке» үндезилээн  бижиин  Тывага  
нептередип эгелээн. 

1941–1944 чылдарда латинчиткен тыва би-
жик, СССР-ниң көвей чоннары ышкаш орус ал-
фавитче  шилчээн.

1990 чылдың декабрь айда «Тыва АССР-ниң 
дылдар  дугайында» хоойлузу-биле тыва дыл 
күрүне дылы  апарган.

В) Мөөрейниң болуп эртер хемчеглери:
1. Тыва дыл дугайында шүлүктерниң уран 

номчулгазы.

1-ги бөлүк. Александр ДАРЖАЙ «Тыва 
дылым»

Сүзүүм болган авайымның сүдү ышкаш,
Сүүзүннүг, мага-боттан адырылбас,
Тынар агаар, сеткилимниң хөрзүнү бооп,
Тыва дылым, дамыр-ханда тудуш-тур сен.

Кырган-ачам уран-мерген тоолундан
Кыштың узун кежээзинде сени танааш,
Маадырлыг өлбес чоннуң дылы-дыр деп,
Магадааштың, кезээ шагда ынакшаан мен.

Кашпал хемче шурай берген дидим кыстың
Өжээн-килең доюлдурар түрлүг ырын
Өшкүлерин дозуп чорааш, угбам уруг
Хаяларга чаңгыландыр ырлавыткан.

Ынай бодум ону дыңнааш, төрээн дылым,
Ыым келип, баарым адаа ажыш диген –
Ынчан сенден бир-ле дугаар ынакшылдың
Ыдык чаагай, өндүр арыын билген-дир мен.

Ыржым дүне. Чечектиг шык. Өглер удаан.
Ырак дээрниң сылдыстары көрүп турда,
Ынаам кыска сеткилимни ажыдарда,
Ынчан база буянныыңны көрдүм, дылым.

Чоннуң мерген сөзүн дыңнап, номнар номчааш,
Чогум байлааң, эртинелииң билдим, дылым.
Ооң соонда дүнелерде уйгум читкен,
Одум чырык, даңны атсы кывар болду.

Өөскүп кыпкан сеткил одун канчаптар мен,
Өртээр эвес, баглаар эвес – хоржок чорду:
Бодум чайгаар демир-үжүк сегирип ап,
Бодаан шүлүүм сенден бижип алыр-дыр мен.

Тыным болган тыва дылым, кызыгааржок
Октаргай дег делгем-дир сен, байлак-тыр сен.
Оглуң менден эртинеңни харамнанма,
Тыртым болба, дээжизин хайырлап чор.

Сен чок черге – сеткил-чүрээм куруг-хоозун,
Сен чок черге – хову кезээн каңмыыл-дыр мен.
Чаагай чолум, алдар адым сенде тудуш,
Чалгын-чакпам болуп чор сен, Тыва дылым!

2-ги бөлүк. Деспил-оол САНЧЫ «Тыва 
дылым»

Үңгеп турар бичиимден-не
Үлегерлеп шиңгээткеним,
Авам, ачам чугаалажыр
Арыг дылы – тыва дылым.

Парта артын ээлеп оргаш,
Баштай дыңнап өөренгеним,
Башкым-биле мендилежир
Байлак дылым – тыва дылым.

Айдың дүне болчаг черге
Амыраам кыс арнын көрүп,
Ишти-хөңнүм чажыттарын
Илереткен тыва дылым.

Көрей, кыдат, немец, орус,
Хөй-ле дылдар билир-даа бол,
Хайнакталдыр холувазым –
Хайыралыг тыва дылым.

Тыва дылым – төрээн дылым,
Дыңнап пөкпес мерген дылым.
Бодал чокка сакпай эдип,
Бокталдырбас камнаар дылым.

3-кү бөлүк. Антон ҮЕРЖАА «Ие дылым»
Арга-эзим аялгазын,
Агым сугнуң шолураажын,
Оът-сиген сымыраныын,
Оолдуг элик огурарын,
Чуулган көшке диңмирээрин,
Шуурган-хаттың улуурун-даа

Дыңнап, билип чоруурумга,
Тывалап-ла турар боор-дур.

Кандыг-даа дыл меңээ дөмей,
Кандыызын-даа хүндүлээр мен.
Ынчалза-даа төрээн дылым –
Ыдыкшылдыг кызыл тыным.
Ийи харлыг чажымдан-на
Ием меңээ айтып берген
Игил ыры сагындырар
Ие дылым ындыг кончуг.

Мөңге кижи чоруур эвес,
Мөңге дыжым көре бээр мен...
Айдың дүне кырым орта,
Айлаң-кушкаш ырлай-ла бээр:
Дыңнап, билип чыдарымга,
Тывалап-ла орар боор оң.

4-кү бөлүк. Кара-Күске ЧООДУ 
«Тывызыксыг тыва дылым»

Орус, моол, түрк болгаш
Оон-даа өске дылдар-биле
Төрелдежип, хөгжүп орар
Төрээн дылым – тыва дылым.
Чонум-биле, черим-биле
Чолукшужар ыдык дылым.
Бодалымны, дүжүмнү-даа
Бодарадыр тыва дылым.
Өөрүшкүнү, муңгаралды,
Өгбелерим чагыг-сөзүн
Өзээн өттүр чугаалап бээр
Өткүт дылым – тыва дылым.
Өжээтенге каргыш салыр,
Өөрүмге йөрээл тудар.
Өршээл дилеп, Бурган алгаар
Өңгүр дылым – тыва дылым.
Үлегер сөс, ыры-шоорнуң
Үнер дөзү, чаяакчызы,
Чиге, тода, ылап сөстүг
Чидиг чепсээм – тыва дылым.
Чогаал, шүлүк тарыкчызы
Чоргааралым – тыва дылым.
Дыка-дыка бодап кээрге,
Тывызыксыг тыва дылым.
Тыныш биле тыным тудуш,
Дылым-биле бодум тудуш.
Ынчангаштың «Тыва мен!» деп
Ырлап чор мен, тейлеп чор мен.

2. Викторина «Тыным болган тыва ды-
лым» (айтырыгларга башкылары-биле кады 
харыылап болур). 

Тыва дыл, бистиң төрээн дылывыс чиде бээр 
болза, тыва чон-даа, чурт-даа чок калыр болгай. 
Ынчангаш чоргаарланып чоруур кол өнчүвүс – 
дылывыс болганда, дараазында айтырыгларга 
кончуг тывынгыр харыылаарыңарны күзедим. 

1-ги бөлүкке айтырыглар:
1. Тыва бижик каш чылда  тургустунганыл? 

(1930 чыл.)
2. Латин дылга үндезилээн алфавиттиң төле-

вилелин кым чогаатканыл? (Монгуш Лопсаң-
Чимит.)

3. Эң-не баштай үжүк-бижикти тыва араттар 
каяа өөренип турганыл? (Кызыл өглерге, чайлаг 
школаларынга 6 хардан 60 харга чедир үжүк-
бижик  чок  чорукту  узуткаар  дээш  өөредип 
эгелээн.)

4. Каш класстан эгелеп  тыва  дыл  эртемин  
өөренирил? (2.)

5. Тыва дылда каш чугаа  кезээ  барыл? (10.)
2-ги бөлүкке айтырыглар:
1. Домак деп  чүл? (Төнген утканы илередип  

турар сөстер болгаш сөс каттыжыышкынна-
ры болур.)

2. Тыва дылда каш домак кежигүннери ба-
рыл, адаар. (Кол сөс, сөглекчи, немелде, тодара-
дылга, байдал.)

3. Тыва литературада эң баштайгы тоожу? 
(Степан  Сарыг-оолдуң  «Белек»  деп  тоожу-
зу.)

4. Тыва литературада баштайгы шүлүглел? 
(Сергей Пюрбю «Чечек».)

5. Роман деп  чүл? Кым деп чогаалчының, 
чүү деп романын билир силер? (Кызыл-Эник 
Кудажы «Уйгу чок Улуг-Хем».)

3-кү бөлүкке айтырыглар:
1. «Хайыраан бот» деп  шииниң автору кы-

мыл? (Виктор Көк-оол.)
2. Төрээн   чериниң   дугайында   шүлүк   би-

жээш, репрессиялаткан чогаалчы кымыл? (Сер-
гей Пюрбю.)

3. Эр кижиниң 3 каазы чүдел? (Идии, куру, 
бөргү.)

4. Эр кижиниң 3 адааны? (Ча адары, хүреш, 
аът чарыжы.)

5. Амыдыралда 4 коргунчуг чүүл чүдел? 
(Улуг уйгу, улуг чалгаа, хоптак чорук, ажынчак 
чорук.)

4-кү бөлүкке айтырыглар:
1. Оол,  кыс-даа  уругнуң  назыны  каш  хар-

лыында четчип келирил? (18.)
2. Сүттен кылган тыва чемнер аттарын адаңар. 

(Ааржы, хойтпак, чөкпек, саржаг, өреме д.о.ө.)
3. Барыын-Хемчиктиң Аянгатыга төрүттүнген 

херээжен чогаалчы кымыл, долу адын адаар. 
(Мария Амын-ооловна Күжүгет.)

4. Делегей мифологиязында 3 кол оранның 
аттарын адаар. (Үстүү, ортаа, алдыы.)

5. Бойдустуң дээди чаяалгазы кымыл? (Кижи.)
3. Тыва национал хептерге мөөрей «Тыва 

хевим – чоргааралым».
Байырлал хүнүнде кижи бүрүзү хептиң ши-

ниин кедер. Тыва кижиниң байы – национал 
хевинде. Чараштанган-каастанган кадын кыс-
тар, чалыы оолдарны чалап тур бис! (Шиит-
кекчилер өөреникчилерниң идик-хевин көргеш, 
түңнелдерни үндүрүп, тиилекчилерни тодара-
дыр.)

4. Улустуң аас чогаалынга мөөрей. 
Узун  тыныш,  тывызыктар,  үлегер  домак-

тар – эрте-бурунгу  чонувустуң  эртинези  деп 
билир бис. Кайы бөлүк тиилээр эвес, че-ле-ве!

1. Узун тыныш. Чижээ, бир бала….
2. Бодалга тывызыктар.
1) 25  кижиниң  дөрт  даванының  салаалары 

чежел? (500.)
2) 30 кижиниң 4 мөчүзүнүң салаалары чежел? 

(600.)
3) Ийи инектиң даваннары кажыл? (8.)
4) Үжен өшкүнүң мыйызы кажыл? (60.)
3. Үлегер домактар.
1) Эртем чокта,
    (Эртен база дүн).
2) Шугум чазаарда, шыгаар,
    (Шуугаар бетинде, боданыр).
3) Кидистиң экизи салыжында,
    (Кижиниң экизи бүдүжүнде).

4) Эки кижээ эш хөй,
    (Эки аътка ээ хөй).
5. Шын бижилге (диктантыга) мөөрей.  
Кандыг кижини хүндүлээчел кижи дээрил?
Хүндүлээчел кижи дээрге ада-иезин-

ге, дөргүл-төрелдеринге, чоок кижилерин-
ге, чаңгыс классчыларынга, кожаларынга, 
сөөлүнде барып кады ажылдаар эш-өөрүнге 
хамаарылгазы эвилең-ээлдек, сагыш-чован-
гыр, кичээнгейлиг кижи-дир (А. Шаалы).

6. «Оюн – байырлалдың үнер дөзү» деп 
тыва национал оюннарга мөөрей.

Оюн  –  кижини,  ылаңгыя,  өзүп  олурар  
аныяктарны күш-ажылга кижизидер. Бир-тээ 
ук байырлал бүгү тыва оюннарның үнер дөзү 
болганда, бөгүн силер-биле дараазында оюн-
нарны ойнаар бис.

1. Кажык (4 берге) – 2 оол киржир;
2. Тевек – 1 оол киржир;
3. Шыдыраа – 1 уруг киржир;
4. «Аът шалбалаары» – 1 оол киржир.
5. Оюн «Ак ыяш октаары» – бөлүк 

бүрүзүнден 1 оол, 1 уруг киржир.
III. Мөөрейниң түңнел кезээ. 
Башкарыкчы: – 31 дыл билир профессор 

Василий Егоровтан үш айтырыг салган дээр:
– Кандыг дыл эң-не байыл?
– Төрээн.
– Кандыг дыл эң-не чаражыл?
– Төрээн.
– Кандыг дыл эң-не эргим, кандыг дылга 

кижи ынак болурул?
– Төрээн.
Төрээн дылын солуптар өске дыл чок деп 

чүвени улуг профессор бадыткап турар-дыр. 
Ынчангаш төрээн дылывыска камныг болуп, 
өгбелеривистен дамчып келген өртээ турбас 
эртиневис – тыва дылывысты шын, арыг бол-
гаш чараш кылдыр ажыглап чоруулуңар!

Ч. Э. Монгуш.  Ада-ие биле ажы-төлдүң аразында ... 64–65 ар. № 3, 2025

Ажыл-херек болгаш аңгы-аңгы дүвү-
рээзиннер-биле долган амыдыралдың 

бачымынга ажы-төлүвүсче бо-ла кичээнгей сал-
байн баарывыс чажыт эвес. Уругларывыстың 
келир үези дээш, оларны эртем-билигге чеди-
рип, ниитилелдиң төлептиг кижилери кылдыр 
өстүрер сорулга-биле акша ажылдап чорааш, 
уругларывыс-биле кады эрттирер ужурлуг 
үевис, оларже кичээнгейивис болгаш олар-
га ынакшылывыс дээн чижектиг  эң-не кол 
чүүлдерни болганчок-ла уттуп алган боор бис. 
Бажын ажыр ажыл-херектерге четтигеринден 
аңгыда, канчап ажы-төлүвүске четчир үени 
берип, шын кижизидип алыр бис деп айтырыг 
ада-ие бүрүзүн дүвүредип турары чугаажок. 
Бодаарга-ла, үе шуут чедишпейн турар ыш-
каш болур, ынчалза-даа чай чок ажыл кылып 
тургаш безин уругларыңар-биле харылзааны 
быжыглап, оларже кичээнгейни угландырып, 
ынакшылыңарны  илередиптер үени тып ап 
болур силер. 

«Ада-ием меңээ ынак» деп билип, көрүп 
турар уруг бодунга улуг бүзүрелдиг өзер. 
Уругларыңарны кичээнгейлиг дыңнап, 
оларның бодалдары болгаш сагыш-сеткилин 
сонуургап чоруур болзуңарза-ла, олар артык 
дүвүрээзиннер, чигзиниглер чок болур. Ол 
чүүл уругнуң келир үеде кандыг-даа бергелер-
ни ажып эртиптер күштүг болурунга улуг сал-
дарлыг.

Уруг бүрүзү бир-ле чүвеге сундулуг бол-
гаш тускай салым-чаяанныг болур. Силерниң 
кичээнгейиңер ол салым-чаяанны ажыдарынга 
улуг ужур-дузалыг. Урууңарны хайгаарап чо-
руй, ооң сонуургалдарын үезинде эскерип, дет-
киптерин кызыдыңар. Бо таварылгада силерниң 
киржилгеңер урууңарның күш-шыдалын сай-
зырадырынга эң-не кол чүүл болур.

Ада-иезиниң кичээнгейи чедишпейн турар 

Чойгана Эрес-ооловна МОНГУШ, 
Национал школа х=гж\дер институттуё тыва филоло-
гия лабораториязыныё эргелекчизи
 
АДА-ИЕ БИЛЕ АЖЫ-Т+ЛД/Ё АРАЗЫНДА БЫЖЫГ

ХАРЫЛЗААЗЫНЫЁ ЧАЖЫТТАРЫ

уруглар болганчок-ла пөрүк, хорадаачал, каржы 
апарып, аажы-чаңы бергедеп болур. Урууңарга 
чедер кылдыр үеңерни берип турар болзуңарза, 
ол силерниң ынакшылыңарны медереп-билип 
турар болганындан каржы-хажагай кылдыр 
өспес болур.

Ажы-төл-биле ада-иезиниң аразында харыл-
зааны  быжыктырар  каш  арганы  адаанга санап 
бижиирин оралдаштым.

Эртенги эргеледиглер:
• оттуп келген дораан аар-саар ажылдар кы-

лып чоруптарынче далашпаңар. Эртенниң-не 
ажы-төлүңерни эргеледип-чассыдарынче каш 
минутаны аңгылап ап туруңар. Шак мынчаар 
ада-иезинге чассып алган төлдүң бүдүн хүнү 
эки эртери чигзиниг чок;

• далажып-даа турар болзуңарза, албан-би-
ле эртенги чемни кады чаңгыс стол артынга 
чип туруңар. Чемненип олура, үнген хүнде 
уругларыңарның чүнү канчаарын сонуургап 
айтырыңар. Эң-не чугула чүүл – чемненип олу-
ра, телефон тутпазын оралдажыңар.

Өг-бүлениң алдын үези  – кежээ:
• кежээ – өг-бүлениң кады турар үези-дир. 

Телефон, телевизор, компьютер дээн чижектиг 
силерни чардыктырар чүүлдерни өжүрүп каап-
каш, уругларыңар-биле чартык-даа шак дургу-
зунда болза янзы-бүрү  оюннарны  ойнап  азы 
даштыгаа агаарлаңар;

• ажы-төлүңерниң бодалдарын, сагыш-сетки-
лин, дүвүрелдерин сонуургап айтырып туруңар. 
Оларның хензиг-даа чедиишкиннерин кичээн-
гей чок арттырбаңар. Оларның чугаазын улуг 
кичээнгей-биле дыңнап, чуртталгазын шын 
сеткилиңер-биле сонуургап туруңар. Уругларга 
ол дыка чугула чүүлдер-дир;

• уругларыңарны үргүлчү бажың ажылынче 
хаара тудуп туруңар. Кады кежээки чем кылып, 
чечектер суггарып азы ойнаарактарны чыып 

туруңар. Шак ынчаар ажы-төлүңерни харыы-
салгалыг болгаш шупту чүвени кылып билир 
кылдыр кижизидип алыр силер;

• уругларыңарны удудар мурнунда өпей 
ырындан ырлап, тоол номчуп азы оларның 
күзелдериниң дугайында чугаалажыңар.

Дыштаныр хүннер – солун ужуралдар 
үези:

• ажы-төлүңерден дыштаныр хүннерде чүнү 
кылыксап турарын баш бурунгаар айтырып 
алыңар. Уругларыңарның күзелдерин саазын-
га бижип алгаш, болдунар шаа-биле бүдүрерин 
кызыдыңар;

• сесерликке агаарлаашкын, аргаже аян-чо-
рук азы хем кыдыынга дыштанылга дээрге-ле 
ажы-төлүңер-биле чоокшулажып, хүн бүрүде 
дүвүрээзиннерден, ажыл-херектен дыштанып 
алыр аргаңар-дыр; 

• музей, театр, делгелгелерже уругларыңар-
биле барып туруңар. Ажы-төлүңерниң билиин 
бедидип, оларның делегей көрүүшкүнүн дел-
гемчидерин кызыңар;

• неделя санында чаңгыс хүн темалыг ке-
жээден кылып алыңар. Чижээ, среда санын-
да солун кино көөр, бир-ле чаагай чем кылып 
чиир азы бир-ле оюн ойнаар чаңчылдан кылып 
алыңар.

Сактып алыңар! Эң-не кол чүүл – чүвениң 
хемчээли азы саны эвес, а шынары болур. 
Ажы-төлүңерге хөй үе бээри болдунмас бол-
за, эмин эрттир муңгараваңар. Уругларыңар-
биле эрттирген үеңер шынарлыг болгаш үре-
түңнелдиг болурунче кичээнгейни салыңар. 
Уругларыңарның негелделеринге кичээнгей-
лиг болуп, ону дыңнап, деткип чоруңар. Ынчан 
чүгле уругларыңар-биле харылзааңар быжыг 
болур.

Уругларывыс карак чивеш аразында өзүп 
келир болгай. Ажы-төлүвүске кичээнгейи-
вис, ынакшылывыс, деткимчевис оларның 
келир үезин  хевирлээр  кол  чүүл  дээрзин  
утпаалыңар. 

Ада-ие кандыг болур –
Ажы-т=л\ ындыг болур.

«Угааны сайзыраңгай уругну кан-
чаар өстүрүп, кижизидип алы-

рыл?» деп айтырыгга ада-ие бүрүзү таваржыр. 
Чүге дизе каң-кадык төл өг-бүлениң эртине-
зи, ооң амыдыралынга аас-кежиктиң болгаш 
чедиишкиннерниң магадылалы болур.   

Кинезиология дээрге эртемде чаа сайзыраң-
гай угланыышкын. Ол медицина, педаго-
гика (тускай болгаш коррекциялыг), пси-
хология болгаш логопедия дээш оон-даа 
өске  эртемнерниң  каттышканындан  тур-
густунган. Кинезиологияның эге баштайгы 
үндезини бурунгу шагның болгаш амгы үениң 
шылгараңгай философтуг системаларының 
өөредилгелеринден укталган. Конфуцийниң 
бурунгу кыдат философчу системазы (б.э.ч. 
2700 ч.) кадыкшыл быжыглаарынга болгаш 
кижиниң угаанын сайзырадырынга тускай 
шимчээшкиннерниң салдарлыын көргүскен. 
Шак-ла  ындыг  элементилер  бурунгу  индий 
йогада база бар. Оларның сорулгазы – кижиниң 
эң дээди психофизиктиг харык-шинээн оттура-
ры, сайзырадыры болгаш ону бедик деңнелге 
чедип алыры болур.

Кинезиологтуг оюннар  дээрге  холдарның, 
буттарның болгаш бүдүн мага-боттуң чаңгыс-
аай шимчээшкиннери-биле мээниң солагай 
болгаш оң талакы кезектериниң аразында ней-
роннуг харылзааларны сайзырадыр арга болур. 
Ол чүүл когнитивтиг чорудулгаларың: кичээн-
гейин, сактып алырын, боданыышкынын, чугаа 
болгаш моториказын экижидеринге дузалаар.

Уругну бүгү талазы-биле угаанныг, 
сайзыраңгай, кадык-шыырак кылдыр өстүрүп 
кижизидерде, кинезиологтуг оюннарның чам-

Аянмаа Кошкар-ооловна САЛЧАК,
Национал школа х=гж\дер институттуё тыва фиоло-
логия лабораториязыныё эртем ажылдакчызы 

КИНЕЗИОЛОГТУГ ОЮННАР ДУГАЙЫНДА 
АЖЫКТЫГ БИЛИГЛЕР

	              «Шимчээшкин эмни солуп болур.
	               А сула шимчээшкинни кандыг-даа эм солуп шыдавас».

Джост Тассо

дык элементилерин ажыглап болур. Төрээн 
тыва дылынга уругну өөредиринге бо эптиг ар-
ганы ажыглаарын ада-иелерге сүмелеп тур бис.  

Бо оюннарны ойнадырга, уругнуң салым-
чаяанныы илереттинер, дыл-домаа сайзыраар, 
ооң мээзиниң харык-шинээ делгемчиир, угаан 
ажылының шыдал-деңнели бедиир, салаа баш-
тары сайзыраар, омак-хөглүг, сергек, сонуургак 
болур.

Бажыңга ада-иези уруглары-биле ойнап бо-
лур оюннар азы мергежилгелер:

Салаалар, холдарга оюннар
Бо оюннарны ойнаарда, салаалар аттарын 

«Матпаадырда» канчаар адап турарын сактып 
алыры чугула: улуг-эргек – Матпаадыр, айтыр са-
лаа – Бажы-Курлуг, ортаа салаа – Ортаа-Мерген, 
дараазында – Уваа-Шээжең база Биче-Мөөвей.

Дээрбектер 
Холдарның 4 салаазын «Матпаадыр»-биле 

чурум ёзугаар, дыка дүрген, тудуштур дээрбек-
тер кылыр. Оларны кылып турар үеде салаалар 
аттарын кады деңге адаар. Баштай оң болгаш 
солагай холдарынга, оон ийи холга деңге кы-
лыр. Шуптузун 6-8 катап катаптаар.

А) аай кылыры: 
Матпаадыр – Бажы-Курлуг
Матпаадыр – Ортаа-Мерген
Матпаадыр – Уваа-Шээжең		
Матпаадыр – Биче-Мөөвей
Б) дедир кылыры:		
Матпаадыр – Биче-Мөөвей
Матпаадыр – Уваа-Шээжең
Матпаадыр – Ортаа-Мерген
Матпаадыр – Бажы-Курлуг

Чудурук – чудуруктуң чаг-ээжээ – адыш
Стол кырынга холду үш аңгы кылдыр дыка 

дүрген солуштурар. Холду столга салгаш, баш-
тай чудуруктаныр. Оон чаг-ээжээ-биле тургуза 
тудар, ооң соонда адышты калбаа-биле куду 
көрүндүр стол кырынга салыр. Ол үш шим-
чээшкиннерни дыка дүрген солуштурар. Баштай 
оң хол-биле, оон солагай хол-биле, оон ийи хол-
биле катай 8-10 катап кылыр. Бодунга сөстерни 
тода адап тургаш, командалар берип болур  (чу-
дурук – чудуруктуң чаг-ээжээ – адыш). 

Деңзи 
Солагай холуңарны чудуруктангаш, улуг-эр-

гекти кыдыынга арттыргаш, арткан салаалар-
ны чедир ажытпайн, бодуңарже көрүндүрүп 
алыңар.  Оң холуңар-биле солагай холдуң  бичии 
салаазынга дегбишаан,  доора дургаар тудуңар.   
Оон соонда оң болгаш солагай холдарыңарның 
туружун аай-дедир солуштур тудар. 6-8 катап 
катаптаар.

 

Өлчей удазыны
Ийи холду бот-боттарынга карыштыр тут-

каш, салааларын аралаштыр суккулаштыр-
гаш, шенектен тура бодуңарже киир  долгай 
тудуптуңар. Улуг-эргектен эгелеп, шупту са-
лааларны чаңгыстап шимчедир. Салаага дээп, 
дузалажып болбас. Шупту салаалар чурум ёзу-
гаар чаңгыстап шимчээр ужурлуг. 

 Кулак-думчук
Солагай холуңар-биле думчуктуң бажын-

дан, а оң холуңар-биле удур талада кулааңардан 
тудуп алыңар. Кулак биле думчукту туткан 
холдарыңарны сала каапкаш, адыштарны час-
капкаш, холдарыңарның туружун  удур тала-
зынче шак-ла ынчаар дыка дүрген  солуштур 
тудуңар.

 

Тынып тургаш кылыр мергежилгелер
«Лаа»
Сандайга дорт олуруп алыр. Силерниң 

мурнуңарда улуг лаа бар кылдыр бодап 
алыңар. Хандыр киир тынып алгаш, лааны 
чаңгыс тыныш-биле өжүр үрерин кызыдыңар. 
Ам силерниң мурнуңарда беш бичии лаа бар 
кылдыр бодап алыңар. Хандыр киир тынып ал-
гаш, ол лааларны кезектеп үндүр тынып тур-
гаш, өжүр үрер силер.

«Думчук-биле тынары».
Думчуктуң чаңгыс талазы-биле тынар мер-

гежилге. 

1. Оң холдуң айтыр салаазы-биле думчуктуң 
оң талакы  үдүн дуй базып алыр, думчуктуң со-
лагай талазы-биле оожум болгаш узун кылдыр 
киир тынып алыр. 

2. Киир тынган соонда, оң талакы думчукту 
ажыдып алгаш, өкпеде агаар чок кылдыр, диа-
фрагманы  болдунар  шаа-биле  өрү  тыртпы-
шаан, оожум, узун кылдыр үндүр тынар.  

«Шымныкчы».
Дорт туруп алыр. Хандыр киир тын-

гаш, тыныжын тудуп алгаш турар, ынчаарда 
думчуктуң ийи талазын салаалары-биле дуг-
лап  алыр.  Сугже  шымнып  турары  ышкаш 
кылдыр, олуруптуңар.  Бешке чедир санааш, 
туруп келиңер – думчукту ажыткаш, үндүр 
тыныңар.

Ада-иелерге  сонуурганчыг  бооп  болур 
айтырыглар: 

1. Уругларга кинезиология.
2. Кинезиология – мээниң сайзыралының 

дугайында эртем.
3. Кинезиологтуг мергежилгелер.
4. Кинезиологтуг мергежилгелер дамчыш-

тыр  школа  назыны  четпээн  уругларның  ка-
дыкшылын быжыглаары.

5. Кинезиологтуг мергежилгелер дамчыш-
тыр школа назыны четпээн уругларның угаан-
медерелдиң ажыл-чорудулгазын сайзырадыры.

Түңнел:
Бир эвес кинезиологтуг  элементилерни, 

оюннарны доктаамал ажыглап турар болза, 
уругнуң баш мээзиниң  чартык кезектериниң 

аразында харылзаа делгемчиир, ийи талазы 
деңге, чаңгыс аайлаштыр сайзыраар.  

Мага-боттуң үүрмек шыңганнары хөйү-биле 
киришкен тудум-на, мээниң мурнуку болгаш 
артыкы кезектеринге харылзаа улгадыр.

Бо болгаш шак-ла мындыг өске-даа мерге-
жилгелер  мээниң чартык кезектеринде мотори-
ка болгаш сенсор  точкаларының ажылын идеп-
кейжидер.

Кинезиология  хүлээп алыышкынның  канал-
дарын шуптузун (аудиал, видуал, кинестетик) 
каттыштырып турар. Ооң уламындан кичээнгей 
мөөңнеттинер болгаш сактып алыры экижиир.

Литература:
Институт физиологии детей и подростков 

АПН (М. М. Кольцова, Е. И. Исенина, Л. В. Ан-
такова-Фомина) о связи интеллектуального раз-
вития и пальцевой моторики; 

Работы В. М. Бехтерева, А. Н. Леонтьева, А.Р. 
Лурия, Н. С. Лейтеса, П. Н. Анохина, И. М. Се-
ченова о влиянии манипуляций рук на функции 
высшей нервной деятельности, развитие речи. 
Пособие «Комплекс кинезиологических игр и 
упражнений для детей дошкольного возраста»; 

Развивающая кинезиологическая программа 
«Гимнастика мозга» Пола Деннисона;

Учебно-методическое пособие «Кинезиоло-
гическая гимнастика против стрессов» В. Ф. Са-
зонов, Л. П. Кириллова, О. П. Мосунов; 

Практическое пособие «Упражнения для 
психомоторного  развития  дошкольников» 
А. Л. Сиротюк.  

   АДА-ИЕЛЕРГЕ С/МЕЛЕР

Тыва национал литературлуг дылдың 
төөгүзүн, дыл тургузуунуң онзагайын 

дыл эртемденнери ам барык 3 салгалды 
дамчыштыр шинчилеп келген. Бөгүнгү 
интернет харылзааларга, компьютерниң 
тергиидээшкининге чагырткан амыдыралывыста 
тыва дылдың ниитилелде ажыглалы хүнден 
хүнче кызырлып турарын эскерип турар 
бис. Тыва дыл бурунгу ук-дөстүг дылдарга 
хамааржыр болганда, ооң кайгамчык элбек, 
бай аргаларын шинчилеп, дылдың амгы 
эдилекчилеринге, өзүп орар чаа салгалдарга 
дамчыдары-биле эртем ажылдакчылары ажыл-
ижин, амыдырал-чуртталгазын бүрүнү-биле 
аңаа тураскаадып иженип чоруурлар.

Төрээн дылының байлаан сайгарып, 
шинчилеп, бүгү делегейге ажыдар ажылга 
канчаар-даа аажок бердинген кижилерниң 
бирээзи – Тываның гуманитарлыг болгаш 
социал-экономиктиг тускай шинчилелдер ин-
ститудунуң башкарыкчы эртем ажылдакчызы, 
филология эртемнериниң кандидады, дыл 
эртемдени Надежда Чылбаковна Серээдар.

Ол 1962 чылда Эрзин кожууннуң Бай-Даг 
суурга хөй ажы-төлдүг өг-бүлеге төрүттүнген. 
Школачы чылдарындан эртемнерге изиг 
сонуургалдыг, ачазынга кежээлерде солун-
сеткүүл номчуп-кыйгырып бээр ынак 
кызы, дуңмаларынга үлегерлиг угба, ава-
ачазының эргим уруу бооп өзүп келген. 
Кызылдың педагогика институдун 1987 чылда 
чедиишкинниг дооскан. 

1991 чылда Новосибирск хоорайда Рос-
сияның Эртемнер академиязының Сибирьде 
салбырының Филология институдунуң 
аспирантуразынга өөренген. 1995 чылда «Тыва 
дылда ат сөглекчилиг домактарның кол янзы-
хевирлери» («Основные типы предложений с 
именным сказуемым в тувинском языке») деп 
темага диссертацияны камгалааш, филология 
эртемнериниң кандидады эртем чадазын чедип 
алган. 1996 чылда М. И. Черемисина, Е. К. 
Скрибник эртемденнер-биле кады «Мурнуу 
Сибирьниң түрк дылдарында чүвениң 
барын, туружун, санын база чогун илереткен 
домактарның тургузуу болгаш уткалары» 
(«Структурно-семантическая организация 

ТЫВА ДЫЛДЫЁ ШИНЧИЛЕКЧИЗИ – ДЫЛ ЭРТЕМДЕНИ 
Н.Ч. СЕРЭЭДАР

предложений наличия, локализации, ко-
личества и отсутствия в тюркских языках 
Южной Сибири») деп эртем ажылын ном 
кылдыр белеткээш, парлалгага үндүрген. 

Оон Тываның күрүне университединиң 
филология факультединге хөй чылдарда дыл 
эртемнериниң улуг башкызы бооп ажылдап 
келген. Надежда Чылбаковна Серээдар – 
дээди өөредилгениң тыва дыл башкызы бооп 
аныяк назынындан эгелеп элээн ажылдаан. 
Башкылаан эртеминге ынак, студентилеринге 
онза негелделиг, эртем-билииниң аайы-биле 
эки белеткелдиг болгаш төрээн дылынга 
кызыгаар чок бердинген шынарлары-биле 
сургуулдарының хүндүткелин чаалап алган. 
ТывКУ-га башкылаан эртемнери: «Амгы тыва 
литературлуг дыл (морфология, синтаксис)», 
«Түрк дылдарның деңнелге грамматиказы», 
«Бурунгу түрк руниктиг бижиктерниң 
үндезиннери», «Тыва дылдың төөгүзү» – 
мындыг нарын билиглерни студентилеринге 
чедирери-биле ынчан аныяк башкы Надежда 
Чылбаковна дүн-хүн дивейн, амыр-дыш чок 
ажылдап келген. Ооң түңнелинде башкылаан 
студентилериниң, амгы үеде Тываның 
чүк-чүгүнде школаларда ажылдап чоруур 
башкыларның бедик үнелели болгаш сеткил 
илерээшкини болур: «Башкывыс, Силерниң 
башкылаашкыныңар ачызында тыва дылдың 
билиглери-биле чепсегленип, чедиишкинниг 
ажылдап чоруур бис. Силерге сеткиливис 
ханызындан четтиргенивисти илередип, 
мөгейип чоруур бис» – деп сөстерни башкызы 
бо-ла дыңнай бээр.  

Н. Ч. Серээдар 2007 чылдан эгелеп үстүнде 
адаанывыс эртем-шинчилел институдунга 
дыл шинчилээр килдистиң эргелекчизи бооп 
10 ажыг чылның дургузунда ажылдаан. Бо 
хүннерде институттуң дыл шинчилелиниң 
секторунда кол чорудуп турар ажылы: доктор 
эртем чадазын камгалаары-биле тыва дылдың 
синтаксизин шинчилээн улуг эртем ажылын 
белеткеп дооскан. Тыва дылдың синтаксизи, 
тыва дылда бөдүүн домактың онзагайлары, 
Мурнуу Сибирьниң түрк дылдарында 
домактарның тургузуг болгаш утка талазы-
биле хөй янзылыы – Серээдар Надежда 

Чылбаковнаның эртем ажылының ниити 
угланыышкыны. 

Тыва дылдың шинчилекчизи ажылынга 
башкылары: профессор, филология эр-
темнериниң доктору (ф.э.д.) Ш. Ч. Сат; 
Россияның сураглыг дыл эртемденнери ф.э.д. 
М. И. Черемисина, ф.э.д. Н. Н. Широбокова; 
Тываның улуг эртемденнери ф.э.к. Д. А. 
Монгуш, ф.э.д. Б. И. Татаринцев, педагогика 
эртемнериниң кандидады, ТР-ниң Улустуң 
башкызы К.Б. Март-оол – эртемге оларның соон 
истеп, амыдыралчы сүме-чагыгларын эдерип, 
тыва дылдың грамматиказы деп нарын эртемге 
шинчилел ажылдарын хөй чылда чорудуп 
келген. Дыл эртемденнери башкыларының 
чагыглары: 1) дылдың онзагайы – төөгүвүстүң 
херечизи болгаш чоннуң культурлуг 
өнчүзү болур; 2) аныяк салгалды өөредир 
болгаш дылдың онзагайларының чиде 
бээр айыылындан, шын эвес частырыглыг 
ажыглалындан камгалап-кадагалаар кижилер 
бир дугаарында – дыл шинчилекчилери биле 
башкылар болур деп – бо ийи кичээлди бүрүнү-
биле хүлээп, Надежда Чылбаковна бодунуң 
ажылынга удуртулга болдурган. 

Шилип  алган  мергежилинге  мындыг  шың-
гыы хамаарылгалыг болгаш бот-хуу туруштуг 
Н. Ч. Серээдар хөй-ниитиниң иштинге ты-
ва дылдың байлааның дугайында эртем-
нептерелдиг ажылды хүн бүрүде кылып 
чоруур. Эртем-билиглиг, бодун культурлуг деп 
санап чоруур кижи бүрүзү төрээн дылының 
дүрүмнерин эки билир, шын бижилгеге 
мергежээн, төрээн дылының уран-чечен 
аргаларын сиңирген тыва чечен чогаалга 
хандыкшып чоруур, тыва чогаалчыларның 
база улустуң аас чогаалының чогаалдарындан 
чоннуң мергенинге хей-аъды көдүрлүп, 
чаа бодалдарга, бедик сеткил-хөөнге сорук 
кирип чорууру чугула деп санап чоруур. 
Социолингвистика – амгы үениң ниитилелинде 
дылдың байдалын шинчилээр болгаш тыва 
чугаа культуразы – бо ийи эртем бөгүн 
эртемденнерниң кичээнгейин угландырар  эң  
чугула  угланыышкыннар. Н. Ч. Серээдар 2007 
чылдан 10 ажыг чылдың дургузунда «Төрээн 
дылга улусчу диктант» деп улуг ажылдың 
идепкейлиг эгелекчизи, чорудукчузу, сай-
гарыкчызы.

2018 чылда Н. Ч. Серээдар тыва дылдың 
ниитилелде байдалының дугайында «Тыва 

дыл тываларның харылзажылга аргазы: 
шиитпирлээр ужурлуг айтырыглар болгаш 
келир үези» («Тувинский язык как средство 
общения тувинцев: проблемы и перспективы») 
деп эртем-шинчилел ажылын бижээн. Ук чүүлде 
автор 2016 чылда чоруткан Тывага дылдарның 
байдалын шинчилээн социолингвистиктиг 
шинчилелдерниң түңнелдерин чырыткан. 
Шинчилелге 2500 кижиден эртем ёзузу-биле 
медээни алган. Ук ажылдарны Тываның 
гуманитарлыг болгаш социал-экономиктиг 
тускай шинчилелдер институдунуң дыл 
секторунуң эртем ажылдакчылары чоруткан.  

Н. Ч. Серээдар тыва дылдың домак болгаш 
сөс каттыжыышкыннарының онзагайларын 
хөй талазындан шинчилеп, төрээн дылының 
кайгамчык байлаан эртемге ажыдып чоруур, 
ол шинчилел-бадыткалдыг чүүлдер дараазында 
улуг эртем ажылы ном бооп, а ооң соонда 
школачыларга, сургуулдарга төрээн дылының 
чажыттарын тайылбырлаар өөредилге номнары 
апаар ужурлуг. 

Тыва дылдың эгээртинмес байлаан ажыдып 
чоруур болгаш кедилиг оруу узун эртем-
шинчилел ажылдарындан тодаргай чижектер:

1. «Тыва дылда арын болгаш мага-
боттуң дузазы-биле илереттинген шим-
чээшкиннерлиг көргүскен кылыг сөстерлиг 
домактарның модельдери» («Модели пред-
ложений с глаголами мимики и жеста в 
тувинском языке», 2011 ч.):  

• «Чолаачылар харыы кылдыр баштарын 
согаңнаткан».

• «Чолдак-Степан холдарын быктынга 
даянып, бажын кедеңнетпишаан…». 

• «Кыс чуга эриннериниӊ чырыктарын 
сыртылаӊнатпышаан, карактарын куду чивеш 
кылырга, борбак-борбак чаштар черже кылаш 
дигилээн».

2. «Тыва дылда чугаа илередир кылыг 
сөстерлиг домактарның модельдери» 
(«Модели предложений с глаголами речи в 
тувинском языке», 2011):

• «Ындыг кижи ооӊну адаӊ-иеӊге мурнунда-
ла чоп сөглевээн сен!».

• «Солун сооттан сөглеп берем». 
• «Хойну аалче киириӊер!» – деп, кадарчы 

уругже ол кускуннаан».
• «Буура-Баштыг Биче-кысче хөректенип 

кирип келген».
• «Ол ону дидим чоруу дээш мактаан»,

3. «Тыва дылда чиңгине бөдүүн домактар-
да кандыг-бир чүвениң хамаарылгазын 
илередир модель» («Модель принадлежности 
элементарных простых предложений в ту-
винском языке», 2015):

• «Боо болза, шынап-ла, кожайныы».
Эртемден төрээн дылының синтаксистиг 

кезээнге хөй янзы аргаларны сайгарбышаан, 
шак-ла ындыг хевирлиг онзагайларны якут, 
хакас, алтай, карачаев-балкар дээш оон-даа 
өске дылдар-биле деңнеп, тыва дылдың өске 
дылдардан катаптаттынмас онзагайын айтып, 
синтаксистиг болгаш лексиктиг онзагайларны 
болгаш сөстерде хөй янзы нарын-нарын немелде 
уткалар барын херечилээн сөс курлавырының 
эгээртинмес байлаан көргүзүп, тыва 
чогаалчыларның чогаалдарындан алдынган 
чижектер-биле шынзыдып турар.

Надежда Чылбаковна Тывадан дашкаар ады-
сураа алгаан, харын-даа делегей чергелиг алдар-
сураглыг дыл эртемденнериниң дугайында 
статьяларны хөй парлаткан. Олар болза 
Тываның улус өөредилгезиниң хоочуну болгаш 
тыва дылдың шинчилекчизи М. Д. Биче-оол (110 
харлаанынга), сураглыг тюрколог, ф.э.к. Д. А. 
Монгуш, тыва дылдың фонетиказын шинчилээн 
ак., ф.э.д. К. А. Бичелдей (60 харлаанынга); «Тыва 
дылдың этимологтуг словарының» автору, ф.э.д. 
Б. И. Татаринцев (75 харлаанынга) база тыва 
дылдың төөгүлүг оруун шинчилээн эртемден, 
ф.э.к. Ч. М. Доржу (эртемденниң чырык адынга) 
– оларга тураскааткан ажылдары. 

Дыл эртемдени Н. Ч. Серээдарның төрээн 
тыва дылывыстың байлаан шинчилээн ажыл-
чорудулгазы стол артынга ажылдаан, эртем 
номнары, словарьлар-биле, чечен чогаал 

номнары-биле бүзээлеткен байдалында-
даа, кудумчуга таварышкан аныяк-чалыы, 
улуг назылыглар-биле чугаазында-даа, өске 
республикаларда дыл эртемденнери-биле 
чагаалажыышкынында-даа, Россияның азы
даштыкы чурттарга болгулаар эртем кон-
ференцияларынга-даа – үргүлчү уламчылап 
чоруур. Ылаңгыя Тываның кайы-даа 
кожуунунга чораанда, улус-чоннуң төлээлери 
бөдүүн чондан төрээн дылының кайгамчык 
чечен, чиге сөстүг чугаазын демдеглеп бижип 
алыр чаңныг. Ол үеде эртемден ховар эртинени 
тыпкан ышкаш амырап, сеткил ханар.

Төрээн тыва дылывысты шинчилээн 
эртемденнеривистиң ажылы шудургу, хөй 
үениң дургузунда чоруттунар болгаш чаа сал-
галдарга чоннуң улуг оруун уламчылаарынга 
эргежок чугула. 

70 ажыг эртем ажылдарының автору, РФ-
тиң Өөредилге болгаш эртем яамызының 
Хүндүлел бижии-биле шаңнаткан (2017) дыл 
эртемдени Надежда Чылбаковна Серээдарга 
шилип алган оруунга моон-даа соңгаар улуг-
улуг чедиишкиннерни, быжыг кадыкшылды, 
тыва эртемни делгереткен чаа-чаа ажылдарны 
парлаарын, институттуң өске-даа дыл 
эртемденнери-биле кады «Тыва дылдың 
грамматиказы» деп фундаменталдыг эртем-
шинчилел ажылын чонга сөңнээрин күзедивис.

Уран ДОНГАК, 
филология эртемнериниң кандидады, 

ТР-ниң Чазааның чанында Тываның гума-
нитарлыг болгаш социал-экономиктиг тускай 

шинчилелдер институдунуң директорунуң 
эртем талазы-биле оралакчызы.

Монгуш Идам-Сүрүң (1920–1970) 
– тыва поэзияның тургустунган 

төөгүзүнде чырык исти арттырган шүлүкчү. 
Тыва Арат Республиканың Чогаалчылар 
эвилелиниң баштайгы кежигүннериниң 
бирээзи (1942), баштаар чериниң секретары 
(тургустунганындан бээр С. Пюрбюнүң дар-
галап турган үезинде), ССРЭ-ниң Чогаалчылар 
эвилелиниң кежигүнү (1945). Таңды-Тываның 
Хөндергей сумузунуң Кара-Суг деп черге 
төрүттүнген. 1938 чылдан эгелеп шүлүктерин 
парладып эгелээн. Ооң «Шүлүктер» деп 
бир дугаар ному 1944 чылда үнген, «Төрээн 
чуртка» деп ному 1946 чылда парлаттынган. 
1948 чылда меге буруудадыышкын-биле 
репрессияга таварышкан. 

Социал чаартылгаларның болгаш культура 
революциязының чылдарында (1920–1940 
чч.) Тывага шажын-чүдүлгениң, чаңчылчаан 
материалдыг болгаш сагыш-сеткил культу-
разының үндезиннерин узуткап турганы-
биле холбаштыр, чамдык чогаалчыларың 
шүлүктери безин каржы-дошкун шүгүмчүлелге 
таварышкан. Ол чылдарда ниити хүлээп 
алдынган идеологтуг көрүштен ылгалып турар 
үзел-бодалдыг шүлүкчүлер – чоннуң алдарлыг 
шүлүкчүзү, тыва чогаалчыларның бирги 
эвилелиниң удуртукчузу С. Б. Пюрбю база 
шүлүк чогаалының эгелекчилериниң бирээзи 
М. Ы. Идам-Сүрүң 40 чылдарда репрессияга 
таварышкаш, Сталин лагерьлеринге амы-
дыралының элээн каш чылдарын чидирген. 

Ооң  чылдагааны – чаа ниитилелдиң 
идей-политиктиг туруштарын болгаш чаа 
амыдыралдың тудуун алдаржытпааны, а чүгле 
«эрги, көшкүн Тываның артынчыларын» 
чырытканы – деп ол үеде буруудаткан. 
Чижээлээрге, Сергей Пюрбюнүң болгаш 
Монгуш Идам-Сүрүңнүң төрээн чериниң 
чараш-чаагайының, төрээн дылынга ынак-

Людмила Салчаковна МИЖИТ, 
филология эртемнериниё кандидады, ТГТЭШИ-ниё 
чечен чогаал килдизиниё эртем ажылдакчызы

ХОРУГДАТКАН Ш/Л/КЧ/
(М. Идам-С\р\ён\ё 95 харлаан оюнга)

шылының дугайында шүлүктери ол үениң 
идеологиязының негелделеринге дүүшпес деп 
санаттынган. Ол болза  С. Пюрбюнуң «Мөңгүн-
Тайга», «Чыргалбай» (баллада), «Хайыракан», 
«Тывамга», «Төрээн дылымга» деп шүлүктери,  
М. Идам-Сүрүңнүң «Кызыл-Тей», «Кара-Суг-
га», «Улуг-Хем дугайында ыры»…

Шак-ла ындыг хай-халаптыг байдалга алтай 
чогаалчылар Г. Чорос-Гуркин, А. Чоков, П. Ча-
гат-Строев, М. Мундус-Эдоков, А. Сыркашев; 
якут чогаалчылар П. Ойунский, А. Софронов-
Алампа; шор чогаалчы Г. Токмашев, хакас 
чогаалчылар Л. Кызласов, С. Майнагашев 
болгаш өскелер-даа таварышкан. Оларның са-
лым-чолун болгаш чогаадыкчы ажылын З. С. 
Казагачева, Н. С. Киндикова,  А. Т. Тыбыкова, 
Т.  М. Садалова, Н.Н. Тобуроков, В.Б. Окоркова, 
Л.Н. Романова, А.Л. Кошелева, Н. Н. Таскаракова, 
В. С. Салчак, В. Г. Семенова болгаш өскелер-даа 
эртем ажылдарынга чырыткан. 

Чогум-на бо чогаалчылар ол республи-
каларның Чогаалчылар эвилелдериниң баш-
тайгы кежигүннери, национал литератураның 
баштайгы шүлүктериниң авторлары болуп 
турганын демдеглээр апаар. Олар национал 
үжүк-бижикке эң-не баштай өөренип алган, 
үжүк-бижик билбес чорукту узуткаар бөл-
гүмнерге башкылап, орус дылды эң-не баштай 
шиңгээдип  алган,  очулга  ажылын  кылып 
чораан – ол үе-шагының эң-не билдингир, 
бурунгаар депшилгелиг кижилери турган. Олар 
ном үндүрер черге, типографияга азы солуннар 
редакцияларынга ажылдап, баштайгы өөредилге 
номнарын, чогаал чыындыларын чырыкче 
үндүрүп турган.

С. Пюрбю болгаш М. Идам-Сүрүң – Тыва
Арат Республиканың чогаадыкчы интелли-
генциязының иштинден үзел-бодал талазы-
биле, амыдыралче база делегейже көрүжү-
биле ылгалып турар шүлүкчүлер – кызагдалга, 
хоругдалга таварышканнар.

Л. С. Мижит. Хоругдаткан шүлүкчү. 72–74 ар. № 3, 2025

Тыва Республиканың Улустуң чогаалчызы 
А. А. Даржайның «Дүлгээзинниг аян» деп 2004 
чылда үнген номунда Тывага репрессияларның 
херек кырында документилерин киирген: 
«1947 чылда Москвадан ТАР-ның Чогаалчылар 
эвилелинче чоруткан ССРЭ-ниң Чогаалчылар 
эвилелиниң төлээлери Никодим Гильярди 
биле Михаил Скуратов тыва чогаалчыларның 
чогаалдарын хынаан соонда, С. Пюрбюнүң 
болгаш М. Идам-Сүрүңнүң чогаадыкчы ажылы 
«буржуаз национализмни чажыт болгаш 
чамдыкта ажыы-биле безин суртаалдап турар» 
деп түңнелди үндүрген. Ол актыны ССРЭ-ниң 
күрүнениң айыыл чок херектер яамызынче 
чоруткан. Ынчан ол ийи чогаалчыны Сталин 
лагерьлеринге үр хуусаада хоругдалга олуртуп 
шииткен». 

Бодунуң үезиниң салым-чаяанныг шүлүкчү-
лериниң бирээзи Монгуш Идам-Сүрүң үр 
үениң дургузунда чогумча чок уттундурган 
турган. Ооң адын тыва литератураның 
эгелекчилериниң санынче киирбээн. «Тываның 
чогаалчылары» деп биобиблиографтыг номда 
безин чок. Ч. Чочагарның «М. Ы. Идам-Сү-
рүң – чогаалчы болгаш очулдурукчу» деп 
«Улуг-Хем» сеткүүлүнге (№3-4, 2007) үнген 
чүүлүнден аңгыда, ооң чогаадыкчы ажыл-
ижинге хамаарыштыр шинчилелдер база чок 
турган. «Тыва литератураның төөгүзүнүң» 2014 
чылда үнген 1-ги томунда чогаалчының эге 
базымнары чырыттынган. 2023 чылда «Шын» 
солунга тыва дыл болгаш литература башкызы 
Буян Ёнданның «Тыва поэзияның Шолбаны» 
деп Монгуш Идам-Сүрүӊнүң намдары болгаш 
чогаадыкчы ажылының дугайында элээн делгем 
чүүл парлаттынган. Ол 2004 чылда М.Б. Кенин-
Лопсанның «Шын» солунга үнген «Мээң баш-
кым Идам-Сүрүң» деп сактыышкынын, Идам-
Сүрүннүң тыва улустуң аас чогаалын чыырынга 
идепкейлиг киришкенин онзалап демдеглээн.

М. Идам-Сүрүңнүң шүлүктери, бистиң 
көрүжүвүс-биле, ол үениң чогаалчыларының 
хөй кезииниң аразындан онзагай, лириктиг 
сеткил болгаш эстетиктиг мергежил-биле 
ылгалып, овур-хевирлери-биле номчукчунуң 
сеткил-хөңнүнге дээп, көдүрлүүшкүннү оттуруп 
турган: 

Эзээргектиң дужу турда, арат кижээ
Эрге-медел, амыр-чыргал турган эвес.
Эргим чурттуң ужу-кыдыын каяа чедир
Эрии-шаагай чаңгыланып эдип чорду.

Төөгүден чурук ышкаш көрүп чор бис,
Төгүлген хан Тере-Хөл дег хөл-даа болур.
Баък холдан өлген чонну чыыр болза,
Бай-Даг ышкаш хорумналган даг-даа болур.

Дорамчылал, кинчи-бектер даг дег-даа бол,
Довук дег ак доозазын ширбип каапкан.
Тываларның өскен чуртун чыргал хүннээн,
Тынып чорда таан таптыг, шөлээн болган.

Тыва национал поэзияның тургустунган 
үезиниң төлептиг төлээлекчилериниң бирээзи 
Идам-Сүрүңнүң адын эгидер үе шагда-ла 
келген. Хоругдалга орган дээш, ооң адын тыва 
литератураның төөгүзүнден балаарын кыскан 
улус хөй.

Ол үениң идеологиязы-биле Ленинни, 
Сталинни, чаа тургузугну мактаан шүлүк-
теринден аңгыда, М. Идам-Сүрүң тываларның 
берге төөгүлүг эрткен үезинге хамаарыштыр 
шүлүктерни эң-не баштай парладып эгелээн. 
Чижээлээрге, 1940 чылда бижиттинген «Аас-
кежии» деп шүлүүнде одуруглары номчукчуну 
тыва арат чоннуң XIX–XX чүс чылдың 
эгезинде байдалы кайы хире коргунчуг болгаш 
үнер арга чок берге турганын бодаарынче 
албадап турар. Ол чогаалда кыдат-маньчжур 
чагыргазының үезинде Тываның чурттакчы 
чонунуң хөлүн эрттир ядыы-түреңги болгаш 
кызыгаар чок дорамчылаашкынга таваржып 
чораанын көргүскен.

Оон аңгыда, автор ук болуушкунга ха-
маарыштыр көрүжүн болгаш үнелелин тура 
халышкан араттарның маадырлыг чоруун 
алдаржыдып турар «Алдан маадырга» деп 
идея, уран тургузуунуң талазы-биле чаартыкчы 
шүлүүнде база илереткен. Чогаалдың кол 
шимчедикчизи болган «Аккан ханы тугум 
болган...» деп метафора-одуруг чонунуң 
эрткен үезиниң болгаш ёзулуг аас-кежииниң 
дугайында бодалдарындан төрүттүнген. 

М. Идам-Сүрүңнүң «Фронтучуларга», ынак-
шыл лириказындан: «Оолдуң чагаазы», 
«Сагыжымдан дүне, хүндүс ыравадың...», 
«Аныяк дииңчиге»; «Терең хемим, сеңээ ынак-
тыр мен!» деп ырлааны «Улуг-Хем дугайында 
ыры», «Кара-Сугга» деп шүлүктерин 1930-40 
чылдарда тыва шүлүк чогаалының уран-чечен 
чедиишкини деп демдеглеп болур. Ынчалза-
даа «Кара-Сугга» деп шүлүү чогаалчыны 
хоругдаарынга бир чылдак болган.  

Л. С. Мижит. Хоругдаткан шүлүкчү. 72–74 ар. № 3, 2025

ТАР үезинде шүлүк чогаалының көскү 

болуушкуну – Тыва аныяктарның революстуг 
эвилелиниң 25 чыл оюнга тураскааткан «Calьь 
nazьnnьŋ kьlažь» («Чалыы назынның кылажы», 
1943) деп шүлүктер чыындызын парлааны 
турган. Латин графикада бижик-биле парлаан 
бичии номчугаш сес аныяк авторнуң 29 
шүлүүнден тургустунган: Идам-Сүрүң, Бүрбү, 
Чадамба, Сарыг-оол, Саган-оол, Эренчин, 
Нордуп, Биче-оол. 

Ном Идам-Сүрүңнүң «Komsomol tel-
gerezin!», Бүрбүнүң «Calьь nazьnnьŋ kьlažь» деп 
шүлүктери-биле ажыттынар. 1930 чылдарның 
баштайгы шүлүктеринге деңнээрге, шүлүк 
чогаалдарының деңнели бедээн, уран-чечен 
аргалары көвүдээн, лиризм күштелген. 
Чижээ, Идам-Сүрүңнүң комсомол дугайында 
одуруглары:	

*  *  *
Өtkyt ьrda calgьn kuuş-teg užup tur sen.

*  *  *
Talalixin, Tanja, Frunze, Gastello teg
Talantьlar өzyp alьr kabaj polduŋ.
Ол үениң тыва шүлүк чогаалының жанр 

болгаш уран сайзыралын байлакшыткан 
балладалар болгаш поэмалар көстүп келген. 
Ындыг шүлүк дилээшкиннериниң баштайгы 
шенелделери Сергей Пюрбю биле Монгуш 
Идам-Сүрүңге хамааржыр.

Б. Ёндан М. Идам-Сүрүңнүң «Союспаң» 
деп чогаалын тыва литературада баштайгы 
баллада деп бижээн («Шын», 2023 ч. апрель 
1). Чогум тыва чечен чогаалдың төөгүзүнде 
С. Пюрбюнүң «Кызыл коъш» деп шүлүүн 
бирги баллада деп санаан (А. К. Калзан, 
Ю. Ш. Кюнзегеш болгаш өскелер-даа). Оон 
аңгыда, чогаалчының чоокку үеде тывылган 
архивинден «Элдиккейниң чугаазы» деп 
чогаалын Б. Ёндан баштайгы тыва шүлүктээн 
роман деп санап турар. Ол чогаал билдингир 
чылдагаанар-биле чырыкче үнмээн турган, 
ынчангаш чечен чогаал төөгүзүнче кирбээни 
харааданчыг. Парлаттынмаан болганда, баш-
тайгы тыва шүлүктээн роман деп санаары 
болдунмас. 

«Тыва чоннуң аразындан эң-не чоргаар 
хосталганың ыраажызы, чуртталганың чу-
рукчузу, арыг шын дээш чайгылыш чок 
демиселчи дээрге-ле Монгуш Ыдыраан 
оглу Идам-Сүрүң ол-дур» – деп сөстер-биле 
Б. Ёндан шинчилелин түңнээн.

Идам-Сүрүңнүң шылгараңгай очулдурукчу 
салым-чаяанынга хамаарыштыр, ооң тыва 
дылче улуг орус чогаалчыларның шүлүктерин, 
прозазын (Пушкин, Лермонтов, Маяковский, 
Горький, Некрасов...) очулдурган ажылының 
дугайында Ч. Чочагар, Б. Ёндан парлаттынган 
чүүлдеринде чырыткан. 

Тыва шүлүк чогаалы социализм үезинде 
боттанып турган-даа болза, а ындыг болганда, 
идеологтуг үзел-бодалдар базыышкынының 
адаанга турган-даа болза, М. Идам-Сүрүң 
чонунуң аар-берге төөгүзүнче болгаш национал 
онзагайынче сагыш салып, номчукчунуң 
сонуургалын оттуруп эгелээн турган. Шүлүкчү 
тода илереттинген идеологтуг чогаалдары-
биле чергелештир, төрээн черин, ооң бойдузун 
алгап-мактаан лириктиг шүлүктерни бижип, 
тыва кижиниң бот-медерелинче кичээнгейни 
салып эгелээн. Ооң чогаалдары тыва шүлүк 
чогаалының сайзыралының дараазында үе-
чадаларында чечектелиишкининиң үндезинин 
тургузушкан. 

Кандыг-даа национал чечен чогаалдың чаа 
тургустунуп турар үезинде четпестер бар-
даа болза, тыва шүлүк чогаалының баштайгы 
базымнары ооң таваа болган. М. Идам-Сүрүң 
Тывага болган төөгүлүг болуушкуннарны чон 
утпас кылдыр уран-чечен арга-биле көдүрген, ол 
ышкаш тодаргай сеткил-хөөн сиңген шүлүктери 
ол үениң онзагай чогаалдары болган.

Кезээде-ле хүлүмзүрүй аарак чугаалаар, 
чазык, хөглүг болгаш оожум-топтуг 

бүдүштүг, мерген угаанныг башкыны бир-
ле дугаар 2001 чылда Тываның күрүне 
университединиң дыл, чогаал салбырынга 
өөрени бергеш, танып көрген мен. «Кижи 
– чурттуг, куш – уялыг» дижир. А ооң 
каяа төрүттүнгенин билип алыксаар болза, 
шүлүкчүнүң дараазында одуруглары биске 
хөйнү чугаалап бээр:

Аяңгаты... Ады безин аянныг аа?
Бөмбүрзекти эргээштиң-даа, бөдүүн, чараш 

ындыг аттыг булуңну мен тыппас-даа мен. 
Каптагайны дескингеш-даа, кайгамчыктыг 
эргим черни, караам соглур, көрбээн-даа мен...

Аяңгатым, аржаан суундан амзапсыңза,
Ам-даа ижейн, бериңер деп дилей бээр сен.
Аяңгатым агаарын сен тыныпсыңза,
Ам-даа тынайн, манаңар деп сөглей бээр сен.

Аяңгатым арга-арыын эргипсиңзе,
Ам-даа кезиийн, бараалам деп ээрежир сен.
Аяңгатым чараш кызын көрүпсүңзе,
Анай-карам болуп көр деп чанны бээр сен.

                                («Шын», март 29, 2025.)
Мария Амын-ооловна Күжүгет бистиң 

бөлүкке «Литературлуг чурт-шинчилели» 
деп эртемни башкылап турган. Амгы үеде, 
бодаарымга, ындыг эртем кончуг ажыктыг, 
төрээн чурт болгаш төөгү-биле холбаалыг, 
партиотчу кижизидилгениң база бир күштүг 
чепсээ. Ынчан башкывыстың «Тывада чогаалчы 
кижиге тураскаал чаңгыс-даа чок» – деп 
аажок улуг хараадал-биле чугаалап чораанын 
дыка эки сакты-дыр мен. С. Токага тураскаал 
көңгүс өске уткалыг болгай. Ооң соонда, бо 
чоокку эрткен чылдарда, Тывага, шынап-
ла, чогаалчыларга тураскаалдарның көстүп 
келгени – Тыва культураның улуг чедиишкини, 

Буян Сергеевич ЕНДАН,
тыва дыл, чогаал башкызы

МАРИЯ К/Ж/ГЕТ –
ЧЕДИЛЭЭН ОДУРУГЛАРНЫЁ ЧЕЧЕНИ

башкывыстың сагыш човап чораан бодал-
сагыжының хилис барбааны ол деп бодаар бис. 
Амгы үеде Тывада Улуг-Хемниң Хайыраканда 
Тываның Улустуң чогаалчызы С. Пюрбюнуң, 
Барыын-Хемчиктиң Акта Тываның Улустуң 
чогаалчызы С. Сүрүң-оолдуң, Улуг-Хемниң 
Ийи-Талда  Тываның  Улустуң  чогаалчызы 
К.-Э. Кудажының тураскаалдары бар, олар ам-
даа немежир ужурлуг. М. Күжүгет 2010 чылда 
хөй-ле чылдар дургузунда кылып чораан ажыл-
ижиниң көскү түңнели кылдыр «Литературлуг 
чурт-шинчилели» деп башкыларга методиктиг 
дузаламчы ажылды чырыкче үндүрген. Чүгле 
ол эвес, Россияда дың чаңгыс Тываның 
чогаалчыларының музейин Тываның күрүне 
университединге үндезилеп тургускаш, ону хөй 
чылдада удуртуп чораан.

Башкывыстың дузааргак, буянныг сеткилин, 
сургуул соонда чылдарда-даа бо-ла көрүп 
чораан мен. 2016 чылда республика чергелиг 
«Чылдың эр башкызы» («Педагог-мужчина») 
мөөрейге киржип келгенимде, башкымның 
меңээ берген чагыг-сөзүн үнелеп четпес. 2021 
чылда Тываның Улустуң башкызы Валентина 
Бегзиевна Монгуштуң тыва хоруглуг ужурлар-
ны тайылбырлап бижээн ховар ужур-уткалыг 
«Ак баштыгларның алдын үүжези» деп номун 
үндүрер дээш кады ажылдап-даа турдувус.

Алыс черле чымчак болгаш уян чүректиг, 
бурунгаар көрүштүг чогаалчы М. Күжүгет 
дыка көвей аныяк-чалыы шүлүкчүлерни чо-
гаал делегейинче углап-баштап, 2005 чылда 
Тываның күрүне университединиң филология 
факультединде Литературлуг музейниң чанынга 
«Сорунза» аттыг чечен чогаал каттыжыышкы-
нын ажыткаш, ону удуртуп ажылдап чораан. 
2011 чылдан тура Кызылдың №9 гимназиязынга 
«Уран сөс» деп тускай бөлгүмгү эрттирип 
келген. Башкызының харам чокка  өргүп  сунган 

Б. С. Ендан. Мария Күжүгет – чедилээн одуругларның чечени. 75–78 ар. № 3, 2025

билиглерин шиңгээдип алган, амгы үеде ады-
сураа Тывада билдингир апарган шүлүкчүлерни 
чоргаарал-биле адап болур: Эрес Кол, Кежик 
Коңзай, Соруктуг Шивитпей дээш өскелер-
даа. Чоокку үеде сорунзажыларның баштайгы 
чыындызы чырыкче үнген. Ук номну олар 
башкызының чырык адынга тураскааткан.

Баштайгы херээжен тыва чогаалчы Д. Ба-
рыкаан аттыг бедик шаңналдың лауреады, 
Тываның Улустуң чогаалчызы М. Күжүгеттиң 
чогаадыкчы ажыл-ижи, чергелешкен оруктар 
дег, хөй угланыышкынныг, байлак болгаш 
солун. Бодунуң балдыр сыкпас чымыштыг 
башкылаашкын ажылы-биле чергелештир, 
чалбыышталып кыпкан от дег, күштүг сорук 
негээр чогаадыкчы ажылының база бир кол 
угланыышкыны – уран очулга кылыры. Ооң 
чедингир уран-чечен очулгалары – Николай 
Некрасовтуң, Расул Гамзатовтуң, Намжил 
Нимбуевтиң болгаш өскелерниң-даа шүлүктери, 
Михаил Шолоховтуң, Сэмэн Туматтың, Елена 
Кучеренконуң проза чогаалдары тыва чогаалда 
бодунуң номчукчуларын тып, бедик үнелелди 
алган.

База бир бодумнуң эскергеним эки эгелээш-
кин, башкының чаартыкчы базымы болза, 
«Тыва 24» телеканалынга «Чечен чогаалдың ак 
өргээзинде» деп ээлчеглиг теледамчыдылганы 
башкарып эрттирип турганы болур. Аңаа 
Тываның чогаалчылары болгаш культураның 
алдарлыг кижилерин, эртемденнерни, баш-
кыларны чалап, амгы үеде дыл, чогаал, үндезин 
культурага хамаарышкан чидиг айтырыгларны 
көдүрүп, солун кылдыр эрттирип турганын 
бодум хуумда деткип, улуг магадал-биле 
дыңнаар, көөр турдум. Башкывыстың ол эгелеп 
каан чугула ажылын ооң өөреникчилери азы эш-
өөрү уламчылаар боор деп идегээр-дир мен.

Ук чүүлге чогаалчының чедилээн оду-
ругларының онзагай талаларын каксы болгаш 
допчу кылдыр сайгарарын оралдажыр-дыр бис. 
Бо чүүлдү бижип тура, «Салымымның кавайы» 
болгаш «Дүңгүр ыры» деп номнарны ажыглап 
турганымны демдеглеп каайн.

Чеди деп сан, бурунгу тыва ёзу-биле анаа 
эвес, ыдыктыг саннарның бирээзи болур. Чеди-
Хаан сылдыс, чеди назын, чеди чүзүн мал, чеди 
өңнүг челээш дээш о. д. ө.

Делегей литературазында чедилээн оду-
ругларны «септима» (латин дылда «septem» 
дээрге «чеди» дээн сөс болур) деп термин-биле 

адап турар. Чедилээн одуруглар ниитизи-
биле тыва-даа, орус-даа литературада ховар 
таваржыр строфиктиг хевир-тургузуг болур. 
Аңаа бодаарга, ийилээн, үштээн, дөртээн, 
алдылаан, сестээн одуруглар дыка нептереңгей. 
Ынчангаш мында элдептиг чүүл – М. Күжүгет 
чедилээн одуругларны четкеш, кадыр-
бизең бедиктерже дидим базып үнүпкени. 
Ол чедилээн одуругларны чеди одуруглуг 
шүлүглелдерге чедир сайзыраткан. Чедилээн 
одуруглар М. Күжүгеттиң тускай үнү, холунуң 
үжүү, ооң чогаадыкчы ажылының база бир 
онзагай арны дээр болза, черле частырыг 
турбас. Чогаалчы боду ооң дугайында мынчаар 
бижээн:

Чечен, чевен – кандыг-даа бол,
Чеди борбак одуруумга
Черле ынаам кончуг ийин.
Бораң-сараң – кандыг-даа бол,
Боску дунук, үнү чок бол,
Бодал-биле кижи ырлаар.
Боттуң хөөнүн боду ажар.
            («Дүңгүр ыры», ар: 87.)
«Салымымның кавайы» деп 2000 чылда 

үнген шүлүктер чыындызында чедилээн 
одуругларны дугаар аайы-биле чыскаап 
каан. Ында ниитизи-биле 43 шүлүк бар. 
Оларның сөөлүнде автор 1997–2000 чылдарда 
бижиттинген деп айыткан. Моон алгаш көөрге, 
М. Күжүгет чедилээн одуругларны 1990 
чылдардан бээр бижип эгелээн-дир. А «Дүңгүр 
ыры» деп 2025 чылда үнген чаа номунда 
чедилээн одуруглар дугаарлаттынмаан. Ында 
57 чеди одуруглуг шүлүк, 2 чедилээн одуруглуг 
шүлүглел, бир чедилээн одуругларлыг 
тураскаадыг бөлүк шүлүктер кирген.

Авторнуң чедилээн одуругларының 
ниити аян-хөөнү бир тускай. Оон ыыткыр 
кыйгырыглар, хоозун үрдүнчек бодалдар, 
шаажаң аяк дег, хээрек болгаш үне чок каас-
коя сөстер-даа тывылбас. Кижилерниң аажы-
чаңында четпестерни, ниитилелде бар чидиг 
айтырыгларны, бодунуң ийи караа-биле 
хажыызындан хайгаарап көрген чүүлдерин 
элдээрти аарак, тодаргай кылдыр чеди-ле 
борбак одуругга сыңырыптары – амыр эвес. 
Чижээ:

Кажыыдалдыг берге өйде
Ханың чаңгыс төрээннериң 
Кара чудун көргүзүптү.

Кавайлаткан мөчү-сөөгүң
Хаалгаже кирбээнде-ле,
Хамык үвүң үлежипти.
Хажыызындан кээргеп ор мен.
(«Салымымның кавайы», ар: 65.)
Дараазында одуругларда лириктиг маа-

дырның овур-хевирин дамчыштыр Мария 
Амын-ооловнаның ажыл-ишке кызымаа, чай-
хос чок чорза-даа, черле хол салдынмайн, 
даанган хүлээлгезин эчизинге чедир кылып 
каар харыысалгалыг бүдүжү карактарга 
чуруттунуп келир:

Күрүнениң дагзып кааны
Хүлээлгезин күүседип,
Хүлүдүпкен олур-ла мен.
 («Дүңгүр ыры», Кызыл, 2025, ар. 99.)
М. Күжүгет чедилээн одуругларга мөзү-

бүдүш айтырыгларын көдүрүп, номчукчуну 
бодандырып кээр риториктиг айтырыгларны 
бо-ла ажыглаар. Оон аңгыда салым-чол, ава, 
төрээн чер, кижилер аразында харылзаалар, 
ынакшыл дээн ышкаш мөңге улуг темалар 
кол черни ээлээн. Ол база шүлүкчүнүң бот-
тускайлаң аян-сырыны болуп турар. Чижектен 
көрээлиңер:

Эртем-билии улуг – ол шын.
Эрге-дужаал база бар – шын.
Эмин эрттир турамыы – шын.
Эжин-өөрүн көрбези – шын.
Эки-бак сөс сөглээри – шын.
Эвилең чаң чогу-ла – шын.

Эки эш деп санап боор бе?
        («Дүңгүр ыры», ар: 91.)
Чергелешкен чедилээн одуругларны ки-

чээнгейлиг номчуур болза, ооң бижиттинген 
дыл-домаанда улустуң аас чогаалы-биле сырый 
харылзаа дораан илереп келир. Ында автор 
үлегер домактарны, бурун болгаш тоолчургу 
чугааларны шуут-ла дорт ажыглаваза-даа, 
аңаа тептинип, бодунуң хөөнүн уран тывызык 
илереткилээн. Каш чижектен көрүптээлиңер.

Энерелдиг херээжен чон
Ээгиден бодараан деп
Элдеп солун төөгү бар дээр.
Эскерип-ле келиримге,
Ээгиң дег, кыдыыңда-ла
Ээртилеңнеп чоруур-дур мен.
Эжен сүлде, ээги мен бе?
  («Салымымның кавайы», 2000, ар: 57.)

Шынап-ла, алдар-аттыг эр кижи бүрүзүнүң 
артында ооң бүзүрелдиг чөлеңгиижи, хей-
аъдын өрү көдүрүп кээр бедик сүлдези, идегели, 
ажы-төлүнүң иези, ынак эжи, кезээде чарылбас 
өңнүү – херээжен кижи турар.

Даартагы хүн кандыг боорун
Даап билир харыктыг бе?
Даамай бодап орган-дыр мен.

Каттыраңнаан кыстың чаңы
Каш чыл эртсе, канчап баарыл?
Кайын сестип билген деп мен.

Кижи шокары иштинде дээр...
     («Дүңгүр ыры», Кызыл, 2025, ар: 94.)

Эжин өөрүн үнелевес,
Эник ытка дөмейлей бээр
Элдеп улус чоргулаар-дыр.

Бодун кымдан бедик мен дээр,
Богдага-даа чедер мен дээр
Болбаан улус чоргулаар-дыр.

Башта мээзи балар боор оң.
             («Дүңгүр ыры», Кызыл, 2025, ар: 99.)

Бурун тыва өгбелеривис «Чыланның шока-
ры – даштында, кижиниң шокары – иштинде», 
«Бодуңну богдага дөмейлеве, эжиңни эникке 
дөмейлеве» деп чугаалап чорааннар болгай. 
Мындыг хевирлиг чижектерни авторнуң 
чедилээн одуругларындан моон-даа хөйнү 
киирип болур ийик.

Чедилээн одуруглар хемчээл талазы-биле 
тыва шүлүк чогаалында чаңчылдаан сес слог-
биле бижиттинген. Ындыг турбуже, 5, 6 азы 7, 
12 слогтуг одуруглар база хаая эвес таваржыр. 
Олар өскелерден бир-ле онзагай, тывызыксыг, 
Тываның арыг-кылаң дамырак кара суглары 
дег, авторнуң уян аялгазы, хостуг-өткүт хомузу, 
дүңгүрүңүң ыры, сеткилиниң орбазы бооп 
дыңналыр:

Караңгы өрээлден
Кара дииспейни
Канчап тывар сен.

Кара бодалды
Каап чарылбайн,
Канчап сегиир сен.

Хамык ужур – ботта-дыр...
   («Дүңгүр ыры», Кызыл, 2025, ар: 95.)

*  *  *

Узун орукче
Уйнуум-биле
Ужуптувус.

Улуг базымның
Ужуу бо-дур деп 
Угаап чор бис.

Утказы ханы...
    («Дүңгүр ыры», Кызыл, 2025,ар: 95.)
База бир солун чүүл – М. Күжүгеттиң «Дүңгүр 

ыры» деп номунда «Сеткил сырыы», «Күскү 
чурумал» деп ийи чогаал. Оларның кайызы-даа 
чедилээн одуруглар-биле бижиттинген. Чүнүң-
даа мурнунда «Сеткил сырыы» деп чогаалдың 
тургузуу, шынап-ла, хээлеп каастаан ак ширтек 
дег, аян-хөөнү бир-ле уран арга-биле угулзалап 
сыраан дег, дыка тывызык. «Сеткил сырыы» 
деп чогаалын автор «Чеди кезектиг чедилээн 
одуруглуг шүлүглел» деп тодараткан. Эскерип 
көөр болза, чогаал тус-тузунда тускай аттарлыг 
чеди кезектиг, а кезек бүрүзү 7 чедилээн 
одуругдан тургустунган. Ында ниитизи-биле 49 
чедилээн одуруг кирип турар.

Ук шүлүглелдиң 7-ги «Бөргүң иштинде 
угааның кичээ» деп кезээнде автор кижи-
төрелгетенниң эң-не багай бузуттуг чоруу – 
дайын-чааның дугайында бижээн. Ук тема амгы 
үеде улам чидиг, тыва чоннуң чечен сөзү-биле 
согажалаан авторнуң мерген бодалы, идейлиг 
утказы улам чиге:

Чаңгыс чурттуң халаптыг дайынындан
Чамбы-дипке хайлыг өрт-халап өөскүүр.
Сая-сая чоннар сандарап түрээр.

Бурунгу Тываның чечен сөзүнде
«Чаңгыс инектиң мыйызын кагарга,
Муң инектиң мыйызы аарыыр» дээн.

 Бузуттуг чорукту бурунгаар сөглээн-дир.
       («Дүңгүр ыры», Кызыл, 2025, ар. 146.)
Үстүнде одуругларның ужур-утказы дыка 

ханы. «Чаңгыс инектиң мыйызын кагарга, муң 
инектиң мыйызы аарыыр» дээн чечен сөске 
даянып, чүс-чүс чылды бурунгаар сөглээн алыс 
шын – чаңгыс чалыы дайынчы чаалыг шөлге 
бажын салырга, муң салгалдың амызы үстүр. 

Ук шүлүглел, авторнуң айытканы-биле, 2014–
2015 чылдарда бижиттинген.

Бо кыска чүүлге ханы сайгарылга кылыр 
сорулга турбаан. Кол-ла чүүл – М. Күжүгеттиң 
лириказында чедилээн одуруглар онзагай 
турушту ээлеп турарын айытпышаан, оларның 
аян-сырынын бөдүүн болгаш билдингир дыл-
биле сайгарып көөрүн оралдаштывыс.

Шүлүкчү, прозачы, очулдурукчу, өөре-
дилге номнарының автору, Тываның Улус-
туң чогаалчызы М. А. Күжүгеттиң өске-
даа чогаалдарындан келир үеде чогаал 
шинчилекчилери хөй-ле чажыттарны тып, 
филологтуг-даа, критиктиг-даа улуг шин-
чилелдерни кылып болур. Чүге дизе авторнуң 
чогаадыкчы ажылы дыка арбын дүжүттүг, 
дыл-домаа чечен, чечек ышкаш чүзүн-баазын 
болгаш байлак.

Кысказы-биле түңнеп чугаалаар болза, 
Мария Күжүгет – чедилээн одуругларның 
тулган чечен шүлүкчүзү-дүр. Ол боду «Чеди 
одуруум чедип алгаш, чечен сөстүң хову-
шөлүн чеже катап эргивээн дээр» деп бижээни 
дег, тыва литературада ооң мурнунда кижи 
изи базып көрбээн чедилээн одуругларлыг 
шүлүглел деп кадыр сын кырынче чүткүп 
үнген чогаалчы болур. Өндүр улуг шүлүкчүлер 
бодунуң салым-чолун өттүр сөглеп каары дег, 
М. Күжүгет бир чедилээн одуруунда мынча 
дээн:

Чеди хемни кежип келгеш,
Чеди артты ажып чорааш,
Чеди чүзүн челээш өңүн таныдым.

Чеди чүзүн малым малдап,
Чеди назын эртип чорааш,
Чеди кожуун чонум-биле аргыштым –

Чеди одуругга оруум ырладым.

Литература:
1. М. Күжүгет. «Салымымның кавайы», Кы-

зыл, 2000.
2. М. Күжүгет. «Дүңгүр ыры», Кызыл, 2025.
3. https://www.pisateli-tuvy.ru/book
4. «Шын», 2025, март 29.

Тываларның кол ижи мал ажыл-агыйы 
чораан. Аңаа немей тараа тарып, янзы-

бүрү үнүштер, чимистер быжа бээрге, оларны 
чыып ап, чемге болгаш өске-даа чүүлдерге 
ажыглап чорааннар. Аңнаашкын биле балык-
таашкын база оларның ажыл-агыйынче ки-
рип турган  дээрзин  «Тываның  төөгүзү»  деп 
номнуң авторлары айтып турар. 

Чай адакталып турар үеде сиген ажылы 
кидин-түлүк. Ооң соон дарый тараа ажаалдазы 
эгелээр. Амгы үеде Тывада тараа көвей тарыт-
тынмайн турар-даа болза, ооң дугайында чам-
дык үлегер домактарның утказын сайгарарын 
оралдаштывыс.

Тывалар чер ажылын үргүлчү кылып чо-
раан-даа болза, мал эдерер көшкүн амыдырал-
га ук иш кол болуп шыдавас турган. Ындыг-даа 
болза, чер ажыл-агыйы көшкүн амыдыралдыг 
тываларның турум болуп хевирлеттинерин-
ге дуза болган дээрзин ол-ла үстүнде номнуң 
авторлары медеглээн. Национал-хосталгалыг 
шимчээшкин соонда Тывага араттар МЧАЭ-
лерни (мал, чер ажылының эштежилгези) тур-
гузуп ап турганнар. Колхоз, совхозтаашкын 
үезинде чер ажыл-агыйы аажок улуг сайзы-
ралды алган, ооң кол черин тараа культуразы 
ээлеп турган.  

Тыва чоннуң тарааны тарып чип чо-
раанының база бир бадыткалы – улустуң аас 
чогаалы.  Чижээ:  «Өскүс-оол  болгаш  алдын 
кастар» деп тоол, ырылар, кожамыктар, алгыш-
йөрээлдерниң одуругларын база үлегер домак-
тарны адап болур.

Тараа ажылының, черле ынчаш тываларның 
амыдыралының дугайында мындыг кожамык 
бар:

… Өрге, күске тудуп алгаш,
Тараа дилээр – кээргенчиг.

Аёчы Васильевич ХОМУШКУ,
Национал школа х=гж\жер институттуё тыва филоло-
гия лабораториязыныё улуг методизи

ТАРАА ДУГАЙЫНДА ТЫВА УЛУСТУЁ 
/ЛЕГЕР ДОМАКТАРЫ

Бо Ары, Өвүр чонунуң чаңчылчаан турган 
ажыл-ижиниң, аразында садыглажыышкыны, 
орнажылгазының дугайында төөгүвүстү бадыт-
каан чижектерниң бирээзи-дир.

Тараа дугайында үлегер домактар кол ке-
зиинде ону алгап-мактаан, чоргаарланган 
хөөннү илередип чоруур:

Тараалыг кижи – тодуг,
Адалыг кижи – чоргаар.
Тывалар, өске-даа чоннарда ышкаш, өг-

бүлениң ээзи – эр кижини аажок хүндүлээр 
чорааннар. Бичии уруглар ачазын чүгле 
хүндүлээрден аңгыда, аңаа чоргаарланыр чо-
раан дээрзи чугаажок. Ада кижиниң ролюн 
көргүскен үлегер домактар: «Ада турда, чон та-
ныыр, аът турда, чер көөр», «Ада сөзүн ажырып 
болбас, ие сөзүн ижип болбас». Үстүнде үлегер 
домак ада кижи биле тарааны деңнеп, оларның 
ролюн синтаксистиг параллелизм дузазы-биле 
чедиишкинниг көргүскен.

Тараадан халбактанган – тодуг,
Малдан халбактанган – каас. 
Тыва чон тарааның чүгле чемижин ажаап ап, 

чемге ажыглап чораан. А ооң саваңын, орус чон 
ышкаш, дээвиир шып, идик кылып дээн ышкаш, 
өске ажыл-агыйга ажыглавайн чораан болга-
нындан, үстүнде үлегер домакта, «тараадан хал-
бактанырга» чүгле «тодуг» деп сөс-биле кызы-
гаарлаттынган. «Тодуг» деп сөс, чүгле хырны 
тодуг эвес, а ниитизи-биле амыдыралда четчип 
турар деп утканы илередип турар. Тываларның 
кол ажыл-агыйы – мал ажылы дээрзин үстүнде 
демдегледивис. Ооң эъдин чип, сүдүн ижерин-
ден аңгыда, кежинден, дүгүнден идик-хепти, өг-
оранны кылып ап чорааннар [2, а.151; 1, а.231]. 
Ынчангаш «малдан халбактанырга» чүгле «то-
дуг» эвес, а «каас» болур деп угаадыгны үлегер 
домактың ийиги одуруу илередип турар.

Тараалыгда – тодуг,
Дагаалыгда – сергек.
Үстүнде үлегер домактың бирги одуруу ол-ла 

тодуг деп утканы илередип чоруур. Ийиги оду-
руунда дагаа деп куш даң бажында алгызы-биле 
азыраан ээлерин оттуруптар. Эртен эрте одун-
гаш, турган кижи сергек болур, хөйнү кылып 
алыр дижир. Ону «Эртежи кижи эзерлиг аътка 
таваржыр» деп чечен сөс-биле илередир. Дагаа 
деп кушту тывалар шагдан тура азыравайн чо-
рааннар. Бо үлегер домак тываларның өске сөөк 
чон-биле кады чурттай берген үезинде тывыл-
ган деп санап болур. 

Тарааны көргүскен үлегер домактарны көрүп 
тура, дараазында үлегер домакты сайгарып 
көрээлиңер:

Довурактан тодар,
Малгаштан байыыр.
Ук үлегер домакты Ч. Ч. Куулар, А. К. Калзан 

«…чон амыдыралдың бойдус-биле тудужун ай-
тып, оон кижиге херектиг чүвелерни ажыл-иш-
биле чаалап алыр дугайын үлегер домактарынга 
бадыткап чораан» деп демдеглээн. «Довурак-
тан тодар» дээрге, черниң довураандан үнген 
үнүштерни казып, чыып, ажаап, аъш-чемге 
ажыглааш, тодары деп билдинип кээр. Оларның 
аймаанга тараа база кирер.    

Дараазында үлегер домактар кичээндириглиг 
уткалыглар:

Сөстер аас дамчыыр болза – көвүдээр,
Арбай  тараа  холдар  дамчыыр болза – 
					           эвээжээр.
Бо үлегер домак ханы уткалыг деп билип ту-

рар бис. «Сөстер аас дамчыыр болза – көвүдээр» 
дээн бирги одуругну ап көөрге, ийи удурланыш-
как уткалыг көстүп чыдар. Бирээде, тыва чон 
аажок чечен-мерген, сөскүр. Өгбелеривис аас 
чогаалын салгалдан салгалче дамчыдып, ону 
дамчыдарда улам-на хевирлеп, чазап чорааш, 
эки шинчилиг биске чедирип келген. Ийиде, 
көвей сөстүг кижини буруу шапкан, үндезин 
чок чугааны хораан үлегер домактар бар «Сөс 
сүрерге, шош үнер, сөөк согарга чилиг үнер», 
«Ийи ыт аразынче сөөк кагба, ийи кижи аразын-
че сөс сөглеве» дээн чергелиг үлегер домактар 
кайы көвей. Ийиги одуругда  кандыг-бир тараа 
синтаксистиг  параллелизм  тургузар  дээш  чо-
гааткан хирелиг. 

Даш чок черге тараа тарыыр,
Дазыл чок черден ай казар. 
Тарааның дүжүдү тараан черинден, сугга-

рылгазындан дорт хамааржыр. Сайырам, даш-
тыг черлерге тараа үнмес болганындан, «даш 
чок черге тараа тарыыр» деп одуруг чогаат-
тынган. Ай деп үнүштү тывалар шагдан тура 
казып алгаш, чем кылдыр ажыглап чорааннар. 
Хөй чыл дургузунда көрүп келген эскериглер-
ден  ук  кичээндириглиг  үлегер  домак  тывыл-
ган.  

Ол-ла күш-ажыл темазынга дараазында 
үлегер домак хамааржыр:

Паш тиккенде – от салыр,
Бала көдүргенде – тараа соктаар.
Мында тыва чоннуң тарааны белеткээр 

аргазының кезии көстүп келген. Тарааны та-
рыырда, ажаарда, белеткеп чиирде ажыглаар 
чепсектерниң аразындан херексел ады кирген 
үлегер домак болуп турар.

Тараа багай-даа болза – кыш ажар,
Дагаа чок-даа болза – даң адар.
Ук үлегер домак сөөлгү үеде чогааттынган 

дээрзи «дагаа» деп сөстү ажыглаанындан база-
ла билдингир. Ол үеде тыва чоннуң чем белет-
кээр аргазы делгемчип, үндезин аъш-чемден 
аңгыда, өске-даа чемни ажыглай берген болга-
нындан,  ук  үлегер  домактың  бирги  одуруу 
чогааттынган хирелиг.

Үстүнде   киирген   үлегер   домактарны  
сайгарып  көрүп  тура,  мындыг  түңнелге  кел-
дивис:

1) тарааны алгап-мактап, аңаа чоргаар-
ланган сеткилин илередип турар үлегер 
домактарның дузазы-биле, тараа – тыва чоннуң 
база бир хүндүлүг чеми деп чүве көстүп турар;

2) тарааны тарып, өстүреринге улуг күш 
хереглеттинер болганда, ону чуруп көргүскен 
үлегер домактарда күш-ажыл темазын колдады 
чырыткан;

3) тыва чоннуң чер ажы-агыйын чырыда-
рынга үстүнде үлегер домактар салдарлыг бо-
луп турар;

4) тыва чоннуң тараа дугайында үлегер до-
мактары хүндүлүг чем – тараадан «халбакта-
нып», республиканың, чурттуң экономиказын 
көдүреринче кыйгырып турар. 

                         ЭРТЕМ  

Мөӊгүн-Сай Артемовна ОНДАР 1996 чылда Сүт-Хөл кожууннуң 
Ишкин суурга төрүттүнген. Хөр-Тайга ортумак школазын 2014 чылда 
дооскаш, ол-ла чылын Тываныӊ күрүне университединиң филология 
факультединиӊ англи, тыва дыл болгаш төрээн чогаал салбырынче 
өөренип кирип алган. Университетти 2019 чылда дооскан соонда, өскен-
төрээн Хөр-Тайга ортумак школазынга ажылчын намдарын эгелээн. 
Амгы үеде Кызылдыӊ 9 дугаар школазында англи дыл башкызы болуп 
ажылдап турар.

Чогаал ажылын 2014 чылда эгелээн. Проза чогаалын шенеп бижип 
эгелээш, чоорту шүлүк чогаалынга база сонуургалы оттуп келген. 
Сургуул үезинде, 2016 чылдан тура, филология факультединиң чанында 
«Сорунза» чечен чогаал каттыжыышкынынга кичээлдеп, Тываның Улустуң чогаалчызы Мария 
Күжүгеттиң удуртулгазы-биле тыва шүлүк болгаш проза чогаалының теориязын шиңгээдип алган. 
Баштайгы чогаалдары 2017 чылда «Шын» солунга парлаттынган.

К/З/ЁГ/
(Чечен чугаа)

«Хажыызындан харап көөрге,
Хайым-на  иштиг Алдыы-Ишкин.

Барын-чогун сунуп келир
Баары-ла чылыг чонумайны» – деп, 

кырган-ачам даады ырлап чоруур кижи. 
Миннип кээримге-ле, малдан халбактанып, 
холу куруг орбас, кылыр иштен чалданмас, 
кезээде иженген чоруур ийик. «Хойлуг кижи 
каас, инектиг кижи тодуг» дээри дег, мал 
ажылы балдыр сыкпас чымыштыг-даа болза, 
боскундан аштатпас, эгинден элетпес болгай. 
Эт-хөреӊгизи эктин ажыр өктеревээн, эледир-
хиледир ядараваан улустуӊ чугаалажыры 
«Хартык-Хам» дээрзи кырган-ачам ол-дур 
ийин. Алдыы-Ишкинниӊ унун ээлей чурттаан 
аалдар кырган-ачамны шуут-ла амыратпас. Ол 
хамаанчок ырак-узактан адап-сурап чорааш, 
хооп алгаш баарлары-даа бар. Сылданган 
чаш уругдан эгелээш, харык чок чыттыр 
аарааннарынга чедир доозазынга камгалал-
достуруг кылып, хай бачыдын чайладып, 
өдек-коданын арыглап, от-көс чемгерип, чоок 
кижизин чидирген улуска хонук кыпсып 
дээш шуптузун шыдаар шаа-биле кылып, 
дузалажып-ла чоруур – буянныг ирей. 

Чер-чурт бүрүзүнде ат-сураа алгаан 
халаптыг шыырак хамнар бар дээрзин улуг 
улус чугаазындан кыдыынга ажыл кылган 
кижи өттүнүп, болганчок дыӊнаар чордум. 
Чижээлээрге, Чаа-Хөлге Кожуун-Хамы деп 
чок дээн шыырак хамнарныӊ бирээзи чурттап 
чораан чүве-дир. «Хам чаяалгаӊны биске 
көргүс» дигеш, ол кожууннуӊ ноянны тос 

шарыга ыяштар чүдүрүп эккелгеш, овааландыр 
чыып үндүрүпкеш, улуг отту ужудупкан 
турган чүве-дир. Кургаг сыралар саат чокка 
дызырткайнып, өөскүп кыва бээр аразында, 
Кожуун-Хамы хөлчок алганып, дүӊгүрлээн 
соонда, улуг от суларап чоруй, шуут-ла карартыр 
өжүп калган дээр болгай. Кыдыынга турган 
ажыл-ишчи бөдүүн чон хөлчок амырап, адыш 
часкап тургулаан. Дужаалдыг кижилери тула 
берип, аас ашпайн туруп калган дээрзин бүдүү 
дыӊнаан кижи-дир мен ийин. Оон бээр ол хамга 
Кожуун-Хамы деп атты ынчаар тывыскан. 

База ол ышкаш Үстүү-Ишкинге салгал 
дамчаан чаяан-дөстүг хамнар чораан дээрзин 
кырган-ачам чугаалап-даа чораан. Хам-Кадай 
дээр адыг, бөрү ээреннерлиг, шо-төлге салыр, 
өттүр көөр кадай чалаашкынга чорааш, аалынга 
орайтадыр келген чүве-дир. Эртен одарже үндүр 
сүрүпкен малы өдекте келбээн боорга, барып 
хавырып эккээри-биле оолдар айбылапкан 
турган кижи-дир. Чедишкен долу ай черниӊ 
кырын кончуг таптыг тода чырыдып турган. 
Оолдар деспек кырын ажыр кылашташкаш, 
бөлдүнүштүр чыткылапкан өшкү-хойнуӊ 
чоогунга чеде бергеш, шуут-ла корга бергеннер. 
Малдыӊ чанында даг дег улуг адыг биле бөрү 
чыткылаан дээр. Ол кезек чер өске делегейде 
дег сагындырар, сыг дээр сырын чок, шиг дээр 
шимээн-даа чок болган. Оолдарныӊ кортканы 
кончуг аалга салып кээп, кырган-авазынга тын 
тынмайн чугаалап турганнар-дыр. «Олардан 
кортпаӊар, оолдарым. Мээӊ чүвелерим-дир 
ийин» – деп, Хам-Кадай дүште-даа чок болган. 

  ЧОГААЛ АРЫНЫ

Ындыг хевирлиг тоолчургу чугааларны, солун 
төөгүлерни болганчок дыӊнаар чораан мен. 

Кырган-ачам Октаргай-биле тудуш ха-
рылзаалыг, күчү-күштүг, ады-сураа чонда 
дыргын тараан, халаптыг шыырак хамнарныӊ 
бирээзи чораан. Ооӊ буянныг, чымыштыг 
ижиниӊ дугайында ийи адыр кулак-биле 
дыӊнап, суглуг карак-биле көрүп өскен мен. 

Ийи-чаӊгыс кырган-ачамны эдерип, аалдар 
кезип, чалалгаларже чоруп каар-даа турдум. 
Ужуралдарга таваржып, улус-чонга хүндүледип, 
чаш угаанныӊ шаа ол ыйнаан, амырап-ла чоруур 
мен. Бир эртен саалда доозулгалак чорда, 
ыт-кушту хөлзедир үстүкү одуруглап доруг 
аъдыныӊ довураа бургураар Хөлчүӊ кырган-
авай бо тутсуп келди.

– Бажыӊда багай ашак эзеӊгизин теп-
тинеринче белеткени берди. Адап-сурап, ди-
ленип чоруур херээм-не бо. Ачы-хавыяаӊарны 
көргүзүп, дузалап-ла көрүӊер, буянныг ирем.

– Дөө ол чадыр азыында азып каан таалыӊны 
үӊгерип алгаш, чортуп бар чор. Сооӊдан чеде 
халды бээр мен – дээш, кырган-ачам даӊзазын 
кажаага кактагылапкаш, таакпызын харамдыгып 
тырта берди. Ол чай аразында менче ээгип кээп:

– Белен сен бе, оол? – деп айтырды.
– Ийе, кырган-ачай. 
Ийи кырган-адашкы малывыстыӊ кырында 

эстедип чоруп олур бис. Кулактар даштындан, 
аткан ок дег, сыыладыр кыыӊайнып эрткен 
сырынга сылдап алгаш, аас ашпас боор ийик бе, 
сонуургаан айтырыымны кырган-ачамдан сала 
кааптым де: 

– Эртен эртелеп чер чоруур бис дээн болгай 
силер. Бо кырган-авай ооӊ мурнунда кээп, 
силерниӊ-биле дугурушкан турган кижи-дир 
аа, кырган-ачай? Азы кайнаар аъттанырын ынча 
деп турганыӊар ол чоор?

– Чарынга орук-суур чоруп, аъттаныры 
көстү бээр чүве, оглум. Баш бурунгаар чүвениӊ 
ужурун, байдалын сөгледи бээр чүвелерим база 
бар болгай. Ынчаар орта белен орбааже хоржок. 
Аргажок дуза манаан улуска шүүттүг болу бээр.

– А бир эвес кандыг-бир чылдагаан-биле 
азы чалгаарай берген дижик силер, дуза дилеп 
келген улуска ойталап турганыӊарны чүге черле 
сагынмас кижи боор мен, кырган-ачай?

– Ол-даа арай шын эвес апаар-дыр ийин, 
оглум. Салгал дамчаан буянныг чаяалганы ажыр 
базып, чонундан хая көрнүп болбас дээрзин 

билип чоруур кижи мен. Ачы-хавыяалыг 
үүлени улус-чонга чедирип, шыдаар шаа-биле 
дузалаар апаар.

– Хам чаяалга кижиге канчаар дүжүп келир 
чүве ирги?

– Канчаар-даа дүжер болур-дур ийин, оглум. 
Сонуургап тур сен де?

– Ийе. Силерге буянныг чаяан канчаар 
дүжүп келгенил?

– Оо, ол дээрге узун төөгү-дүр ийин, оглум. 
Ынчаарда көӊгүс чаш кижи болбас ийик мен 
бе. Кежээки саалда үезинде кызыл-хүнней 
бергенде, караамга ыргак-дагыр мыйыстарлыг, 
ужуп-эстеп чоруур кижи дүрзүлүг амытаннар, 
шөлдү доора куржалдыр чыдып аар улуг 
мага-боттуг чылан, шапкылашкан аъттарлыг 
үш-дөрт карактыг кижилер дээш чүү-даа 
көстүр чүве-дир ийин. Чүвениӊ ужур-утказын 
билбес чаш төлге эге дээрезинде аза-шулбус 
танып, көрүп алыры берге чүве чораан. 
Хилинчектенип, коргуп-иргип шаанга кирген 
кижи мен. Мээң оомдан чүгле мен эвес, өг 
ишти дооза коргар чордулар ийин. Авам мени 
куспактапкаш, олура хонуп-даа турду. Чамдык 
улус тенек аараан дижип, эмчиледирин-даа 
сүмелеп  тургулаан.  Ук-дөстүг  каш  салгал  
ажыр караӊ көрнүр өгбелери чораан дээрзин 
кончуг таптыг дыӊнап чораан болгаш, авам 
улуг дыка эмчи-домчу баар дугайында 
семевээн. Ие кижи болгаш чүрээ эндевээн 
болгай аан. Ак-Хам ирейни аалывысче 
чалаан сөөлүнде, чүвениӊ ужур-утказы ынчан 
билдинген. «Оран-делегей-биле хини тудуш, 
өттүр көрүп, сөглеп олурар чок дээн хам 
өгбезиниӊ чаяалгазы дүшкен, кончуг дээн 
буянныг төл-дүр» диген соонда, авам, ачамныӊ 
черге чыда дүжүп, тейлеп турганын ам-даа 
кончуг эки сактыр мен. Аныяк назын душта 
чоорту буянныг чоруктуӊ ачызындан бузут-
бакты буза шааптар күштүг болуп, чонумга 
бараан болуп чоруур апарганым бо. Бар 
чоруурувус өдек-коданны арыглап, дузалаары 
ындыг белен эвес дээрзин сагындырып каайн, 
оол. Коргуп черле болбас.

– Мен силерниӊ орнуӊарга турган дижик 
мен. Берге, аар улус диленип кээр чүве болза, 
ойталап кааптар ийик мен – деп сести бердим.

– Кажан сенден дуза дилеп келген чонунга 
«Чок» дигеш, хая көрнүп чыдып аары 
болдунмас-тыр ийин, оглум. 

Чугаавысты Кежиг-Аксыныӊ аалыныӊ 
ыттары ырактан-на чардыктырып, үзе кирип 
кааптылар. Шыкпыыш туткан демги-ле Хөлчүӊ 
кадай ыттарын чандыр-соора каккылап, 
кончугулай кааптарга, олары өг артынче 
ажытталдыр дессе-даа, ээрбишаан. 

Эргинни артап кээривис билек, эртенги 
сагган инек сүдү-биле шала четкил кылдыр 
сүттээш, чиӊге-тараа бызап каан кончуг чаагай 
шайы-биле өгнүӊ херээжен ээзи бисти уткуп, 
паш-савазында-ла барды. Күш киир аъштанып-
чемненип апканда, кырган-ачам ам-на чорук-
херекче кирипти. Ооӊ айбызын ыяк билирим-
ден таалыӊындан дериг-херекселдерин уштуп, 
аай салчып бергеш, кыдыынга олуруп алдым. 
Аалдыӊ чаш ажы-төлү ыт-уруг чокка дооза 
чыскаалдыр олургулаптылар. Чамдыктарыныӊ 
думчуу шүжүлээр. Кырган-ачам артышты 
кыпсып, өгнү бир кылдыр артыжааш, чаа 
эскен үзү дырыӊайнып турар чаг-биле база ак 
аъш-чем үстү-биле от-көзүн чемгерип, ээрен-
шапкынчыларын, ээр тайга-таӊдызыныӊ, 
чер-чуртунуӊ ээлерин кыйгырып, алганып, 
диленип, өрү-куду шурап, куш-сааскан, аӊ-
араатаннар үнү өттүнүп, дүӊгүрүн меӊнетпези-
биле, хөлчок оожум орбазы-биле каккылап 
чорда, чоорту дүӊгүрүнүӊ үнү бедип келди. 

Күчүлүг, Ыдык Кызыл-Тайгам, оой.
Хүрээленген Хөр-ле-Тайгам, оой.
Алдыы-Үстүү Соорларым, оой.
Агып баткан Ишкин хемим, оой.
Ада-өгбем бурун чурту, оой.
Артыш-шаанаам кыпсып тур мен, оой.
Аъш-чемни чооглаӊар-ла, оой.
Адап-сурап келгеним бо, оой.
Аалаан-чиилээн ажы-төлдүг, оой.
Аал-кодан сүрүг малдыг, оой.
Ашак кижи чыттыр аараан, өршээӊер!
Амы-тынын овучалап, хайырлаӊар, оой.
Четтирбести четтирипкеш, оой.
Ажырбасты ажырыпкаш, оой.
Черге ара хонуп чытта, оой.
Черниӊ чексээ, сугнуӊ суксаа, оой.
Челелепкеш салбайн барды, оой.
Четтирбестээр чыгай берди, оой.
Ээ көрүп, холун сунган, оой.
Эӊгимелиг тайга-таӊдым, оой.
Эрээн-шокар чечектерлиг, оой.
Черим-чуртум ээлеринге, оой.
Четтиргеним илереттим, оой... – дээш, 

төнмес-батпас алганып, аарыг кижиниӊ куду-
сүнезинин, чаннып-чашпып, кончуп, көгүдүп 
тура, кыйгырып, чандырып, чер-чуртунуӊ 
ээлеринден диленип, четтиргенин илередип 
шаанга кирди. Чорук-херек чогумчалыг 
адакталы берген турган боор, кырган-ачамныӊ 
дер-бузу мыжыраар. Турупканы илдеӊ, хөлчок 
шаг чокталы берзе-даа: «Чаа бо кижиӊерниӊ 
бажын дозуп, чандырып эккелдим. Аза-четкерге 
алыспас, олар танывас болзун дизе, эленчизи 
келген эрги-каксы хептерден кедип чораай аан. 
Орай дүне ээн калган чурт-хонаштарга доктаап 
болбас. Чүвени сагыжы-биле эндевес, бүдүү 
билип чоруур кижи-дир. Ынчангаш орук-суур 
чораанда, сагыжынга анчыг хире болза, улустуӊ 
сунган дашказындан ойталап чорза, кедилиг-
дир. Ам ажырбас, өле башты элээн эдилеп, өдек-
коданынга  өмек-домек  болуп  чоруур  кижи-
дир» – дээш, кырган-ачам аалдан аъттаныпкан.

Кара чажымдан кырган ада-иемниӊ оӊ холу 
дег, олардан чарылбас бир кезии болуп чоруур 
амытан-дыр мен ийин. Кожа аалдарда үе-чергем 
оолдар, уруглар ойнаар дээш кыйгырып кээрге-
даа, кызыдыр үнмезин оралдажыр турдум. 
Ынчангаш-ла боор оӊ, олар мени «авазын эмер 
шилги бызаа» деп ойнай-сылдай кыжырарлары-
даа бар. Тенек хейлерге өжешкеш, хорадаан 
уум-биле холумга туттунган кургаг 
будукту бөөлдеп-бөөлдеп, оларныӊ шиинче 
шывадаарымга, Долаананыӊ бажынга кээп 
дегди. Ол канчаары ол хайлыг будуктуӊ. Ам 
кээп бажым туттунупканым билбейн бардым. 
Чараш кыстыӊ арны хуулуп, дырыжаш кыннып, 
от-көс дег, изиг чаӊнап, кырымга-ла кээр эвес 
бе дээн бодалдарым көӊгүс меге болду. «Чай-
хозу чок кижини албадап, шүүдедип канчаарыл. 
Кажан  хостуг  үезинде  биске  катчып  келгей 
аан. Ынчал шүве, Арат. Баалык артынга турар 
бис» – дигеш, Долаана чазык хүлүмзүрүп калды. 
Хейде-ле буруузунуп, эпчоксуна берип: «Бурр-
руулуг болдум» – депкеш, салып-ла калдым. 
Кыстар көргеш, арным кызып, бижииргей бээр 
болу бергеним ол ышкажыл деп, дээвиирже 
кайгап, боданып каап чыдыр мен.

– Оглум, оой оглум, Арат.
– Ийе, кырган-ачай, дыӊнап тур мен.
– Эртен бир улуг үүле чогудар мен. Дем-дер 

херек-тир. Дузалажы кааптар боор сен аа?
– Ынчанмайн канчаар, кырган-ачай. Чүнү 

канчаар чоор?

  ЧОГААЛ АРЫНЫ

– Эртен  эртелеп  чоруткаш,  Алдыы  Кургол, 
Үстүү Кургол аразында кончуг бедик кожагар 
бар. Аӊаа барып чалбарып, саӊ салыр бис, оглум. 
Дыка  орайтаваанда кедээр үнген шилги, доруг 
ийи малды бээрледип, бадырып кээр болза, 
чогуур хире ийин ол.

– Ында чүү боор харын. Баргаш келгей-ле 
мен.

Кырган-авам бисти аъткарып өөренген чаӊы-
биле ааржы-быштак, сүт-саан, өреме, чөкпек, 
хырын дүптеп аптар кадык дээш доозазын хап-
савага суп бээр болгай. Ам база-ла бодунуӊ 
уунда оозун белеткеп турар хире. 

Даӊ бажы шара-хере турда, куш-сааскан 
доюлбаанда, кырганнарым мени оттуруп 
турлар. «Оглуум, тура халы шымда, оглуум» 
дигеш, аъш-чемниӊ дээжизин делгеп салып, 
аттыг эшкедеп турар аянныг болдулар. Чүвениӊ 
утказын догааштырып чадап, аъштанып-
чемненипкенимде, кырган-авам угулзаларлыг, 
белен аксын ажытпас аптаразындан кончуг 
чараш шыва тон уштуп, кедирип берди.

– Кандыг кончуг чараш тон боор, кырган-авай. 
Чүнү демдеглеп, байырлаар деп барганывыс ол 
чоор?

– Ам мындыг, оглум. Бээр кончуг таптыг 
дыӊна шүве. Ада-өгбелеривистиӊ көжүп-
дүжүп чораан чурт-хонаштары бо-ла болгай. 
Ынчап кээрде, дүүн сеӊээ чугаалааным дег, 
улуг бедик кожагарга барып чедер бис. Анаа 
эвес, артында-ла хуулгазын тоол-домактарда 
дег, кожагарныӊ сиртинге четкеш, өрү алзы 
көрүптериӊге, агаарда эӊме-тикчок күзүӊгүлер 
ойнап турар болдур ийин. Чалбарып, диленип 
тургаш, чаӊгыс күзүӊгүден чаларадып аар 
аргазын көрүп көрзе деп бодалдыг мен. Орук-
суур чоруурунуӊ бетинде, чаӊчылчаанывыс 
ёзугаар, от-көзүвүсче кырган-авам шайын тос-
карактап чажып каанда, өгнүӊ оӊ талазынга 
ийи кырган иешки олуруптувус. Кырган-ачам 
дериг-херексели-биле чепсегленгеш, бодунуӊ 
делегейинче аъттаныпты. 

Оой, дагылгалыг одум-көзүм, оой.
Орук чоруп үнүп каарым, оой.
Хайны, бакты халдатпаӊар, оой.
Харап, көрүп, карактаӊар, оой.
Оой, меӊги харлыг таӊдыларым, оой.
Одар-белчир, өдээмдиве, оой.
Өйүн бодап, көвүдетпейн, оой.
Артыш-шаанак хайырлаӊар, оой.

Алганыымны дыӊнап чоруур, оой.
Күзээнимни боттандырган, оой.
Ак баштыг таӊдыларым, оой.
Күдүк базып сөгүрдүм-не, оой.
Ам шуут-ла дылым агара берди. Сөглээр 

сөс-даа тыппазым шын. Кажан кырган-ачам 
«Артыш-шаанак хайырлаӊар, оой» дээри 
билек, дүндүктен бир дүрүг ак хар артыш 
аӊдарлып бады келди. Богда, бо чүү деп чүвези 
болу берген чоор? Барып-барып дүндүктен 
көктүг чайын харлыг артышты өгже кым 
октап бадырыпкан? Кырган-авам быктымче 
шенектептерге, миннип келдим.

– Шымда, оглум, артышты ийи холдап 
көдүргеш, дөө ол чүък баарында ак пөс 
кырынга салып каг.

– Бо канчап, кайыын келген артыш боор?
– Кшш, электен хөй чүве айтырба – деп, 

кырган-авам шугулдаан аянныг ыыттай-дыр. 
Улаштыр хөй чугаа чокка аъттаныпкаш, 

чоруп кагдывыс. Тии чок кылаӊ арыг, ак-көк 
дээрде чудурук хире булут-даа чок, чүгле 
хүн кара туразында хереп алган турары бо. 
«Энчек салыр чүве болза, кончуг-ла эки хүн 
турган-дыр эвеспе» деп, улуг улус-даа ышкаш 
боданыпкаш, бодумдан хейде ыядыр-даа мен. 
Алдыы Курголду чортуп эртип келгенивисте, 
кырганнарымныӊ ак сүттен бодараан хойтпак 
арагазы апканда:

«Хөр-ле-Тайгам кырынойда
Хөртүк харын чаай берди.
Хөөкүй авам, кырган авам
Хөректээжим даарап олур» – деп ыр-

лашкылап олурарын сактып келдим.
– Аъттарывыстыӊ эзер-чонактарын союп 

каавыт, оглум. Бо кожагарже кылаштап үнгеш, 
аъштанып-чемненип, от-көс ужудуп, саӊ салып 
тургаш, саадай бээр бис. Оорга-моюнну долдур 
үп-савывысты чүъктеп алгаш, кончуг кадырны 
өрү ийи кырган адашкы теп үнүптүвүс. Аяс, 
чылыг-даа болза, кожагарда хөөремик сырын 
көөргеттинген ышкаш, чүве-ле бүрүзүнге 
ораажып, силгип каап тур.

– Мында күзүӊгүлер бар дидиӊер, кырган-
ачай. Ооӊар кайызында чүвел?

– Аъш-чемни доозазын бээр, боже сал-
гылавыт, оглум. Күзүӊгү деп че? Өрү алзы 
көрем. Дөө ол мыйыргын кара-кара чүвелерниӊ 
көжүп-шимчеп турарын көрүп тур сен бе?

– Кайы? Көрбейн тур мен, кырган-ачай.

– Кончуг таптыг кырывыста бөөлденип 
турарлары бо ышкажыл – дигеш, холдарын 
чада салгаш, иштинде химиренип чоруй, черге 
дискектенип олура дүжүп, төрээн чериниӊ 
чаагай чыттыг көгүнге бажын үстүрүп кагды. 

– Чаяалгалыг улус караанга көстүр дижик 
силер але?

– Ажырбас, оглум, ам көөр сен. Харын тудар 
сен.

Кырган-ачамныӊ аайы-биле черге чыда 
дүжүп, сөгүрүп, тейлеп кагдым.

Күзүӊгү чалап ап, саӊ салыр болган кырган-
ачам далажыр сагыш чок, харын мырыӊай эзер-
чонакты сыртангаш, чыдып алды де. Кырган-
дижеӊ кижиниӊ шылап-могап, турупту ирги бе 
деп бодап калдым. 

– Бичии дыштаны кааптарыӊга, аъш-чем, 
шай үстүн белеткеп, аайлаптар болган-дыр мен 
аа, кырган-ачай?

– Ийе, оглум. Чер-чурт, оран-танды 
ээлерин үнелеп, хүндүлеп чорза чогуур чүве 
бо. Эргинни артап ора-ла, серт-бурт бодунга 
хереглээнин ап-чип четтирипкеш, ыӊай боор 
ийик бе. Үрде үнчүп-киржип, ужуражып, 
аралашпаан төрелдеринге барганда, кужурун 
хандыр хөөрежип алыксаары дег  ышкажыл. 
Ужур сагып, эдерип чорбааже, талаар болгай. 
Адыр, оглум, бо черниӊ сиген-ширбиижиниӊ 
чыдыныӊ магалыг чаагай деп чүвезин көрем. 
Өкпе-хөректи арыглап, кылайтыр челбип 
турганзыг. Бичии-ле кум кыннып, караам 
шийиптейн. Оон ам хөделгей бис аан – дигеш, 
кырган-ачам шимээн барды. 

Кожагардан харап көөрүмге, ишкээр баткан 
хем, дыйлагар узун чиӊге удазын дег, ынаар-ла 
хээлерин угулзалай чуруп бады барган бир-ле 
арыкчыгаш сагындырды. Изиг чайын боостаам 
аарый бергенде, ол та чүнүӊ иттириинден 
чүвези ийик, хүннүӊ-не хем кыдыынга халып 
баргаш, «Эм-дом болган, арыг-кылаӊ, хиним 
тудуш, Күчүлүг, Ыдык аржаан суум, аарыым 
арыгланып, човулаӊым чоттунзун. Төлүӊерни 
ээ көрүп, карактап, кадагалап чорууруӊарны 
дилеп тур мен. Өршээ өршээ!» деп чалбарып, 
хемниӊ шилдегер арыг суун адыжым долдур 
харамдыгып ишкилеп чорумда, аксы-боскум 
чайгаар эттинип, аарышкызы намдай бээри 
база тургулаан. Ийи-чаӊгыс аалдан аъттанып 
чорупканымда, сагыш-сеткил салдынчак, ала-
чайгаар хөӊнүмнүӊ аялгалары кударанчыг 
кылдыр куттулуп, сактырга-ла, моон соӊгаар 

ээп чанып келбес дег сагындыра бээр. «Ырак-
даа бол чуртум кончуг, ыштыг-даа бол, өөм 
кончуг» – деп, мерген угаанныг өгбелеривис 
чиге сөглээн дээрзин кажан өдек-кодандан үнүп 
чоруп каанымда, миннип, медереп билген мен.

Бир катап кырган ада-ием мени суурда 
авам-ачам сугга барып аштанып-чугдунуп, 
дыштанып алзын дээш чедирип каарга, төрээн 
ада-иемниӊ чанынга чаӊгыс дүн чарывайн, 
кежээ дүжүп, имир-биле бир деӊ суурдан 
«Аал, кайы сен» дээш, дургуннапканым база 
бар. «Чаныган төлүм-дүр ийин» – деп, кырган-
авамныӊ мени эргеледип  олурганы  дек  угаан-
сагыштан кайыын уштунар. Чараш-чаагай 
сактыышкыннарга хөме бастырып алган олурган 
мени кырган-ачам кыйгыра-дыр:

– Оглуум, Арат, бээр ап чет. Саӊ салыр 
ыяштарны кончуг таптыг чыый салгылавыт 
шүве – дээри билек, олудумдан тура халыдым. 

Айтыышкын ёзугаар саӊ ыяжы чыып 
салдынган. Ол кезекке бичии-даа бок-сак 
арттырбайн кылайтыр аштааш, черге сөгедектей 
олуруп алдым. 

– Чаа, чараш тонуӊну кедип ал. Мени кончуг 
таптыг дыӊнап турар сен, оглум. Кажан туруп 
кел дээримге, тонуӊнуӊ эдээн чада тудуп, 
октаргайдан баткан күзүӊгүнү черге дээспейн 
дозар ужурлуг сен.

– Билдим, кырган-ачай.
«Шынап-ла, күзүӊгү дээрден чаап бадып кээр 

турган чүве-дир аа?! Азы канчаары ол чоор. 
Дээрден күзүӊгү дүжүр хамнапкан деп чүве 
дыӊнап-даа, көрүп-даа көрбээн кижи мен. Че, 
харын, ам көөр-ле ыйнаан» – дээш, холдарымны 
тейлей тудуп олуруп алдым.

Кырган-ачам биеэгизи дег, арбын кылдыр 
белеткээн ак чемниӊ, эъттиӊ-чагныӊ дээжизин 
саӊче салгаш, сүттүг шайын, хойтпак шимезин 
чажып каанда, ам-на шапкынчы ээреннерин 
кыйгырып, аяар дүӊгүрүн каккылап, алганып-ла 
эгеледи.

Оой, бурун шагдан черим-чуртум ээлери,
Оранчоктан сурап чорааш, келгеним бо, оой.
Оду-көзүм, саӊым салып ужудуптум, оой.
Оолдарыӊга холуӊ сунуп, дузалап көр, оой.
Өөр чонга бараан болур төлү-дүр мен, оой.
Октаргайдан Күзүӊгүзүн хайырлаӊар, оой.
Чаяан-дөстүг үүлем-биле доозазынга, оой.
Шаӊнааныӊар Күзүӊгүнүӊ ачызындан, оой.
Шаам-биле дузалаар мен, карактаар мен, оой…

  ЧОГААЛ АРЫНЫ

– Тура халы, дос, дос, эдээӊ-биле.
Шымдай-ла тура халып кээп, тонумнуӊ эдээн 

чада тудуптарым билек, бир-ле чүве караш 
кылдыр чараш тонумнуӊ эдээн өттүр чиггеш, 
черже кадалдыр бурт кээп дүштү. Ыыт чок тур  
мен. Кырган-ачам  ам база черге доӊгая дүжүп, 
тейлей берди. Чүү шаг болганда туруп кээп, 
черже ок кадалдыр аӊдарлы берген Күзүӊгүзүн 
ак пөске камныы кончуг ораай туткаш, 
көдүрүп эккелди. Сүлде-ле бо, Күзүӊгү деп 
адаары чайырланып турар алдын-сарыг борбак 
демири бо ышкажыл. Кырган-ачамны ёзулуг 
чаяан-дөстүг, Октаргай-биле тудуш, тулган 
хамнарныӊ бирээзи дээрзин ылап-ла ийи суглуг 
карак-биле көргеш, бүзүредим. Оон эгелээш, 

ачы-буянныг кожагарныӊ адын ол хемниӊ 
улузу «Күзүӊгүлүг-Кожагар» деп адай берген 
дээр болгай.

Медерел оттуп, угаан кирип келгенимден 
бээр кырган-ачамныӊ эӊ-не сөөлгү хүннеринге 
чедир, ооӊ хөлегези дег, чарлып өлбес 
оглу болуп чордум. Кырган-ачамныӊ арга-
дуржулгазын, чагыг-сүмезин эдерип, көрүп 
чораанымдан-на боор, чүдүлге, сүзүк деп 
чүвеге бүзүрелим күштүг. Хартык-Хам 
өгбемни мынчага дээр сактып, ажы-төлге ооӊ 
угаадыгларын дамчыдып, сургап чорууру – 
меӊээ улуг аас-кежик. База ол ышкаш ооӊ 
буянныг Күзүӊгүзүн чаяанныг салгалдары 
амдыгаа дээр эдилеп, чонунга бараан болуп 
чурттавышаан.

Улустуё улуу чагыглыг,
Уругнуё хеймери чассыг.

Бистиң суурувуста кырган-авам сугда 
инектер бар. Ол инектерниң  аразынга 

Ак-Инек деп инек турган. Бир хүн, кончуг 
соокта, декабрьда Ак-Инек  чаптанчыы кончуг, 
улуг карактарлыг эр ак бызаа төрүпкен. Кышкы 
үеде төрүттүнген бызаазын кырган-авам 
«Кыш-оол» деп адап алган. Ол, шынап-ла, хар 
дег ак дүктүг болган.  Бызаавыс бичиизинден 
тура дыка тенек болган. Бир кижи доңгайып 
алгаш, ажыл кылып турар болза, ол кижиниң 
артынга кылаштап келгеш, чүктениптер азы 
дөңгүр бажы-биле үзүп эгелээр. Кыш-оол 
бичии тургаш, бисти үзерге, аарышкылыг эвес 
боорга, тоовас турган бис.

– Оой, бистиң-биле ойнаксап тур сен бе, 
Кыш-оол? – дээш, ооң дөңгүр бажын улам 
дырбап, чаптаар турган бис.

– Мө-ө! – депкеш, бызаавыс  бисти эдерип 
кылаштаар турган.

Кыш-оол өске бызаалар дег кортук, хоюп 
маңнавас турган, харын-даа кижилер көргенде, 
амырап, кайы ырактан алгырып халып кээрге, 
чаптанчыын канчаар.  

Бызаавыс  шак-ла ынчаар эрге-чассыг өзүп-
ле орган. Шору өзүп кээрге-даа, ооң мыйызы 
үнмээн, ынчалза-даа кижилер үзер чаңы хевээр 
арткан.

Бир хүн акым ол бызаага ойтур үстүргеш, 
меңээ кээп хомудап чугаалады:

– Бо  бызаавыстың  үскүленири  аарышкылыг  
апарды,  бичии  коргудуптар  бис  бе, дуңмай?

– Чаа,  шынап-ла,  ынчаар-дыр,  акый.  Ме-
ни база  мындаа  үзүптү.  Канчаар  коргудар  
бис?

– Бо мынчаар шенеп көөлү – дээш, акым 
шыкпыыш алгаш, бызаавысты кыйгырды – 
Кыш-оол! Кыш-оол!

Аймира МОНГУШ, 
П. А. Морозов аттыг аграр лицейиниё 9 «б» класстыё 
==реникчизи, «Чечен с=с» деп б=лг\мн\ё кежиг\н\
Удуртукчу башкызы: Чаяна Чадамбаевна ШИЛОВА 

КЫШ-ООЛ 
(Чечен чугаа)

Бызаа-даа чип турган сигенин каапкаш, 
бо маңнап келди. Чоокшулап келгеш, дораан 
дөңгүр бажын үзер дээш доңгайып белеткенип 
алгаш, акымче халыды. 

– А-аа, улус чүге үзер сен, Кыш-оол? – 
дээш, акым чажырып алган чиңге шыкпыыжы-
биле бызааның хокпазынче аарышкылыг эвес 
кылдыр сопту. 

Хенертен  ынчап  баар  деп  билбээн  бызаа 
дезип маңнап ыңай болду.

– Кыш-оол! Кыш-оол! – деп, акым соондан 
сүрүп  халыырга,  бызаа  «Мөө»  депкеш,  дезе 
берген.

– Ам  моон  соңгаар  үскүленмес  сен,  Кыш-
оол! – деп, мен алгырдым.

Бис  кезек-кезек  коргутканывыс соонда,  
тенек бызааның ол үскүленир, кижи сүрер чаңы 
соксаан. 

   Бир чыл эрткен, Кыш-оол молдурга кылдыр 
өзүп келген. Бир хүн дуңмам:

– Бо  Кыш-оол  ам  чаа  мени  сүрүп  турду – 
дээрге, бүзүревээн мен.

Бир-ле хүн бажыңдан инектер четчелээр 
дээш үнүп кээримге, дуңмам кудумчудан алгы-
кышкы маңнап келген. Халып келгеш, херим 
эжиин хаапкаш, шоочалап чадап тур. Чүү болду 
деп айтырарымга, дуңмам орта харыылавас, 
девидээр. Мен чүнү-даа билбейн баргаш, 
херим бажынче халбактанып үне бергеш, 
бакылаптарымга, үзер молдурга бо халып 
келген, эжикте тур.  Кортканымдан  херимден  
дүже  халааш,  дуңмамга  дузалажып,  эжикти 
шоочалаптым. Ол болуушкунну кырган-авам, 
авам, ачам сугга чугаалаарывыска, тоовас 
болган. Чүгле харын кырган-авам боду Кыш-
оолга үстүрүптер часкаш, корга берген. 

– Улус кемдедир үзүп каапса, канчаарыл? – 
деп, кырган-авам суглар чугаалашкан.

  ЧОГААЛ АРЫНЫ

Кыш-оол бичии, чаш турда-ла, ооң мыйыс 
чок бажы-биле ойнап, үзер кылдыр боттарывыс-
ла өөредип алган болган бис. Ынчап болбас 
турган. Ам туразы улгаткаш, ээлерин безин 
тоовас болган. Улуг улузувус дугурушкаш, 
Кыш-оолду  бир  аалче  аппарганнар.  Ону  

өскээр  аппаарга, кезек када молдургавыс чоктап,  
муңгарап турдувус. Үр болбаанда, хар чаапкан. 
Ак-Инек ам база эр ак бызаа төрүп бээрге, 
амыраарывысты канчаар! Ам ол бызааны үзер 
кылдыр өөретпес бис.

/зер буга мыйыс д=гээр,
/легер билбес к\ш д=гээр.

